
1. IZVRŠNI SAŽETAK 

Opština Sokolac je zatražila od Evropske banke za obnovu i razvoj (EBRD) pružanje pomoći 

u pripremi studije izvodljivosti i objavu tendera za Javno Privatno Partnerstvo (JPP) za 

instalaciju kogeneracionog postrojenja na biomasu, proširenje i obnovu mreže daljinskog 

grijanja kako bi se obezbjedio održiv sistem daljinskog grijanja na bazi lokalne biomase.  

Na Sokocu postoji relativno mali sistem daljinskog grijanja koji pruža uslugu samo jednom 

dijelu urbanog dijela Sokoca. Kompletan sistem je u vlasništvu Opštine Sokolac, a sistemom 

upravlja JKP „Sokolac“. Na sistem je priključeno 26.302 m² stambenog i poslovnog prostora. 

U kotlovnici se nalaze dva parna kotla, gorivo je drvna sječka, piljevina i druge vrste drvnog 

otpada. Kapacitet kotlova je 6,52 MW i 8,00 MW. U upotrebi je kotao od 6,52 MW koji je star 

30 godina sa stepenom efikasnosti od oko 75%. Kotao kapaciteta 8 MW je proizveden 1987. 

godine, ali je korišten samo do 1992. godine, tako da je njegova funkcionalnost upitna. 

Godišnja potrošnja biomase (najvećim dijelom piljevine i drvne sječke) je 25.000 nasipnih 

metara kubnih. Troškovi za nabavku biomase su oko 425.000 KM + PDV godišnje. Ne postoji 

mjerenje proizvedene i isporučene toplote. Gubici toplote u kotlovima i cjevovodu se 

procjenjuju na oko jednu trećinu od ulazne energije u biomasi. Cijena grijanja za fizička lica 

je 1,00 KM/m2 + PDV na 12 mjeseci, što je jedna od najnižih cijena u BiH. Cijena za pravna 

lica je 3,00 KM/m2 + PDV na 12 mjeseci, a za javne zdravstvene i obrazovne ustanove 1,60 

KM/m2 + PDV. Prosječna stopa naplate je oko 90%. Opadanje stope naplate se ogleda u 

činjenici da je prisutno nezadovoljstvo korisnika zbog nesigurnosti u snabdijevanju. 

Do sada je izvršena sanacija samo jednog dijela mreže užeg dijela Sokoca sa 

osposobljavanjem priključnih instalacija za pojedine stambene objekte. Takođe, izvedeni su 

radovi na primarnom toplovodu koji su kotlovnicu u krugu „Nove Romanije“ povezali sa 

sekundarnom gradskom toplovodnom mrežom. Primarni zadatak u poboljšanju stanja 

daljinskog grijanja je rekonstrukcija i proširenje mreže. Mnoge zgrade (stambene, javne i 

komercijalne) nisu povezane na sistem daljinskog grijanja. Postoji nekoliko razloga za to. 

Prvi je da nema dovoljno kapaciteta u kotlu koji je u funkcionalnom stanju. Drugi razlog je 

neodrživost postojećeg sistema, jer sistem proizvodi samo toplotu. Dakle, cijelo ljeto sistem 

ne stvara nikakve prihode. Dalje, veliki su gubici u mreži, a tehničko rješenje postojeće 

mreže ne omogućava balansiranje, što za posljedicu ima nizak kvalitet grijanja za neke 

korisnike. Energijska efikasnost objekata - korisnika  je veoma niska, što uz paušalni tarifni 

sistem ima za posljedicu veliku potrošnju energije.  

Zgrade koje nisu povezane na sistem daljinskog grijanja se griju na pojedinačne sisteme 

grijanja (kotlovi i peći) na ogrjevno drvo, ugalj i lož ulje. Prema informacijama iz Opštine, 

glavni dio tih zgrada se grije na ogrjevno drvo, što znači nisku energijsku efikasnost i visok 

nivo lokalnog zagađivanja.  

Postojeći sistem daljinskog grijanja koristi samo dio potencijala drvnog otpada koji nastaje na 

području opštine Sokolac. Šumski drvni otpad se uopšte ne koristi. Procjenjeni dodatni 

godišnji potencijal lokalne biomase je 56.000 m3 šumskih drvnih ostataka i 25.000 m3 iz 

drvnoprerađivačke industrije. 

S ciljem postizanja održivosti postojećeg sistema daljinskog grijanja i njegovog proširenja na 

preostali dio urbanog dijela Opštine i na neka prigradska naselja, analiziran je projekat 

instaliranja kogenerativnog postrojenja na biomasu sa tehnologijom Organskog Rankinovog 

ciklusa kapaciteta proizvodnje električne energije od 1 MW i toplotnog kapaciteta 4,1 MW. 

Postrojenje će biti instalisano pored postojeće kotlovnice. Proizvedenu električnu energiju će 

isporučivati u elektroenergetsku mrežu po tzv. feed in tarifi od 241,3 KM/MWh. Uz 8.000 sati 

rada godišnje pri punom opterećenju proizvodit će 8.000 MWh i ostvarivati prihod od 

1.930.000 KM godišnje. Toplota koju postrojenje generiše pri proizvodnji električne energije 

će se koristiti za bazno opterećenje proširene mreže daljinskog grijanja. Ukupan broj sati 

rada u kogenerativnom režimu je 5.064 sati godišnje tj. 7 mjeseci sezone grijanja. Toplota 

koja je na raspolaganju van sezone grijanja se može iskoristiti za industrijske potrebe (npr. 

sušare), u poljoprivredi, za pripremu tople potrošne vode itd. Međutim, sve analize u ovoj 

Studiji su rađene pod pretpostavkom da će se toplota sa kogenerativnog postrojenja van 

sezone grijanja emitovati u okolinu. Međutim, treba sve uraditi kako bi se dio te toplote 

iskoristio i na taj način omogućilo smanjenje cijene grijanja ili povećanje dobiti za učesnike u 

projektu. Potrošnja biomase za kogenerativno postrojenje je 16.120 tona godišnje ili oko 

46.000 nasipnih metara kubnih. Za vršne potrebe grijanja koristit će se vršni kotlovi. U prve 

tri godine kao vršni kotao koristit će se postojeći kotao koji je u upotrebi, a čija je revitalizacija 

predviđena Projektom. Nakon treće godine, kada se u potpunosti završi planirano proširenje 

mreže daljinskog grijanja i postigne planirani kapacitet korisnika, instalirat će se dodatni 

vrelovodni kotao na biomasu snage 4 MW. Proračunata potrošnja biomase za vršne kotlove 

je 4.048 tona godišnje ili oko 11.500 nasipnih metara kubnih godišnje. Vršni kotlovi služe i 

kao rezervni kotlovi u slučaju kvara na kogenerativnom postrojenju.  

Predviđena je rekonstrukcija postojeće mreže daljinskog grijanja i njeno proširenje. 

Rekonstrukcija podrazumijeva izgradnju mreže sa primarnim i sekundarnim krugom tj. sa 

odvojenim vrelovodom i toplovodom. Istovremeno, mreža se proširuje na kompletno gradsko 

podučje i neka prigradska naselja. Ukupna grijana površina nakon proširenja iznosi 131.592 

m2, a ukupne toplotne potrebe korisnika 27.479 MWh godišnje. Grijana površina je uzela u 

obzir rezultate provedene ankete čiji je rezultat bio da se oko 70% anketiranih želi priključiti 

na mrežu. Usvojeno je da će ukupna zagrijavana površina u porodičnim kućama biti u 

prosjeku oko 75 m2. Prema idejnom rješenju predviđena je instalacija 28 toplotnih podstanica 

ukupne snage 15.690 kW. Podstanice i cjevovodi su tako dimenzionisane da omogućavaju 

naknadno priključenje svih izgrađenih objekata u dohvatu mreže. Proširenje će se izvesti 

etapno, u periodu od tri godine. Ukupni gubici toplote na mreži biće svedeni na 10%. 

U finansijskoj analizi je predviđeno da se kapitalna ulaganja realizuju u periodu od 4 godina u 

ukupnom iznosu od 15,2 miliona KM. Operativni troškovi variraju zavisno od veličine 

toplotnog konzuma i kreću se od 1,83 miliona KM/god do 1,94 miliona KM/god. Finansijska 

analiza je rađena za cijenu biomase od 65 KM/t, uz donju toplotnu vrijednost od 3 kWh/kg. 

Projekat generiše dva prihoda i to prihod od korisnika sistema daljinskog grijanja i prihod od 

prodaje električne energije po tzv. feed-in tarifi. Ukupni prihod Projekta varira zavisno od 

veličine konzuma i kreće se od 3 miliona KM/god do 4,1 miliona KM/god. Analiza isplativosti 

ulaganja u projekat ukazuje na visok stepen atraktivnosti imajući u vidu vrlo visoku neto 

sadašnju vrijednost (4,3 miliona KM za posmatrani period od 15 godina) i relativno povoljnu 

internu stopu rentabilnost (10,35%) sa diskontovanim periodom povrata od 10,5 godina. 

Za potrebe izračuna naknade koju dobija privatni partner u JPP modelu pretpostavljena je 

očekivana stopa povrata (interna stopa rentabilnosti) za privatnog partnera od 10,0%. 

Naknada iznosi 1,035 miliona KM u prvoj, 1,741 miliona KM u drugoj i 2,094 miliona KM u 

trećoj i svakoj narednoj godini. Analiza ukazuje da bi visina prihoda od korisnika daljinskog 

grijanja, koje ostvaruje javni partner, bila dovoljna da pokrije troškove naknade, te bi godišnji 

ostatak prihoda iznosio oko 36.000 KM pri stopi naplate od 85%. Svako povećanje procenta 

naplate značajno povećava ovaj ostatak prihoda za javnog partnera. 

Generalno, može se konstatovati da je projekat visoko osjetljiv na stepen naplate i promjenu 

zahtijevane stope povrata privatnog partnera (IRR), kao i promjenu diskontne stope. Vrlo 

značajnu varijablu predstavlja i tarifa, ali u manjem obimu nego prethodno pomenute 

varijable. 

2. POZADINA 

 
Opština Sokolac je zatražila od Evropske banke za obnovu i razvoj (EBRD) pružanje pomoći 

u pripremi studije izvodljivosti i objavu tendera za Javno Privatno Partnerstvo (JPP) za 

instalaciju kogeneracionog postrojenja na biomasu, proširenje i obnovu mreže daljinskog 

grijanja kako bi se obezbjedio održiv sistem daljinskog grijanja na bazi lokalne biomase.  

Sokolac, naselje i središte istoimene Opštine nalazi se u istočnom dijelu BiH (Slika 2.1.). 

Udaljen je 43 km od Sarajeva.  

 

 

 

 

Slika 2.1. Sokolac – Geografski položaj 

http://bs.wikipedia.org/wiki/Bosna_i_Hercegovina

Opština Sokolac je smještena u istočnom dijelu Republike Srpske i graniči sa opštinama Han 

Pijesak, Rogatica, Pale, Istočni Stari Grad, Ilijaš i Olovo. Jedna je od Opština koja se nalazi u 

sastavu Grada Istočno Sarajevo i kao osnovna teritorijalna jedinica lokalne samouprave ima 

mogućnost da izvršava obaveze koje su joj Ustavom i zakonom date u nadležnost. Položaj 

opštine Sokolac određen je geografskim koordinatama: 43˚ 50' (najjužnija tačka južno od 

naselja Ozerkovići); 44˚06' (najsjevernija tačka je vrh Palež /1193 m nv./ sjeverno od Gornjeg 

Drapnića) sjeverne geografske širine; 18˚32' (najzapadnija tačka na Ozrenu, jugozapadno od 

naselja Vrhovine); 19˚01' (najistočnija tačka na Devetaku, šuma Bukova gora) istočne 

geografske dužine. 

 

Slika 2.2. Opština Sokolac 

Sokolac je naselje gradskog karaktera gdje uži dio grada odgovara užoj urbanoj zoni koju 

karakterišu objekti kolektivnog stanovanja, poslovnih i centralnih gradskih sadržaja. On je 

značajna saobraćajna raskrsnica magistralih puteva od Sarajeva prema Jadranskom moru i 

Beogradu. Nalazi se u središtu Glasinca, na nadmorskoj visini od 870 metara. Ova visoravan 

sa prostranim livadama i pašnjacima okružena je četinarskim šumama i vrhovima Romanije, 

Bogovićke planine, Gradine, Rabra, Crnog vrha, Kopita, Kratelja. 

Opština se prostire na Glasinačkoj visoravni u podnožju planine Romanije i ima površinu od 

689 km2. Najveća seoska naselja su Podromanija, Kaljina, Sokolovići i Knežina. 

Konfiguracija terena se odrazila na raspored i tip naselja. Od ukupne teritorije BiH zauzima 

1,35% odnosno 2,35% od ukupne teritorije Republike Srpske. Opština Sokolac spada među 

veće Opštine u Republici Srpskoj, te je smještena u red srednje razvijenih opština. 

Administrativno je podijeljena na 12 mjesnih zajednica sa 95 naselja u kojima živi oko 15.500 

stanovnika (5.500 u urbanom dijelu), sa gustinom naseljenosti od oko 22,4 stanovnika/ km2. 

Prema preliminarnim podacima Popisa stanovništva u BiH, opština Sokolac broji oko 13.000 

stanovnika, što je znatno manje u odnosu na prethodni popis (15.500), sa gustinom 

naseljenosti od 18,87 stanovnika/km2. U proteklih pet godina evidentan je negativan 

migracioni saldo stanovnika. Područje opštine Sokolac je slabo naseljeno i postoje razlike u 

veličini naselja. 

http://bs.wikipedia.org/wiki/Glasinac
http://bs.wikipedia.org/wiki/Romanija


Studija opravdanosti sistema daljinskog grijanja na biomasu sa kogeneracijom - Sokolac 

 

   
14 

 

 
 

Prostor opštine Sokolac ima karakteristike brdsko-planinskog područja, gdje dominiraju 

površi iznad 1000 m nadmorske visine.  Klima je planinskog karaktera, umjereno - 

kontinentalne klime koja se odlikuje dugim i snijegom bogatim zimama i kraćim i svježim 

ljetima, te redovnim mjesečnim padavinama u toku cijele godine sa prosječnom godišnjom 

temperaturom od 6,5 ˚C. Prosječna količina godišnjih padavina iznosi 813 mm. Raspored i 

jačina vjetrova tipični su za planinsku regiju. Rani i kasni mrazevi su česti, a prosječna 

dužina trajanja snježnog pokrivača preko 30 cm iznosi oko 40 dana. 

Šume su jedan od najznačajnijih prirodnih resursa Republike Srpske. Opština Sokolac spada 

u red bogatijih ovim prirodnim resursom. Zakon o šumama Republike Srpske br. 13/94 

članom 27. propisuje da se šumama i šumskim zemljištem gazduje na osnovu 

šumskoprivredne osnove i projekata za izvođenje. Šumskoprivredna osnova je plan za 

dugoročno gazdovanje šumama u kome se utvrđuju osnove gazdovanja i obezbjeđuju opšti 

interesi u skladu sa usvojenom politikom razvoja šumarstva. Šumskoprivredno područje 

Sokolačko (ŠPP Sokolačko) osnovano je Odlukom Vlade RS o formiranju šumskoprivrednih 

područja (Sl. glasnik RS br 17/96). ŠPP Sokolačko se prostire na većem dijelu bivšeg 

Romanijskog šumskoprivrednog područja, odnosno obuhvata šume i šumska zemljišta 

opštine Sokolac. Pokriva veći dio Romanijske visoravni i sa sjevera se graniči Olovskim i 

Pijesačkim, sa juga Paljanskim, sa istoka Rogatičkim i sa zapada Gornjebosanskim 

šumskoprivrednim područjem. Najvrjednije šume su ravnomjerno raspoređene po cijeloj 

površini, izuzev centralnog dijela koji pripada vegetacijskoj formaciji livada, pašnjaka i 

oranica. 

Prostorno funkcionalna podjela ŠPP Sokolačkog zasniva se na ekološkim osnovama, a 

namjena i korištenje pojedinih dijelova šumskog područja po pravilu se reguliše Zakonom o 

šumama RS. Za uspješno gazdovanje šumama na ovom šumskoprivrednom području poslije 

II svjetskog rata izvršena je tehničko-funkcionalna podjela unutar područja na jedinice nižeg 

reda: gospodarske jedinice, gravitaciona područja, slivove i odjeljenja. Prema Zakonu o 

šumama (1993.), radi racionalnog sprovođenja mjera gazdovanja šumama, šumskim 

zemljištem i drugim potencijalima šuma, ranija prostorna podjela je pretrpjela izvjesne 

promjene, jer je novo područje formirano u granicama Sokolačke opštine. Shodno ovom 

zakonu sa šumskouzgojnog stanovišta i sa stanovišta prostornog uređivanja šuma na 

Sokolačkom ŠPP izdvojene su sljedeće gospodarske jedinice koje su date u tabeli 2.1. 

Tabela 2.1. Gospodarske jedinice na Sokolačkom šumskoprivrednm području 

GJ ’’Žep. - Kuštravica’’  5.595,44 ha (uzurpacije: 12,25 ha) 

GJ ’’Ratak - Devetak’’  1.031,00 ha 

GJ ’’Rakitnica’’  3.179,15 ha (uzurpacije: 6,10 ha) 

GJ ’’Romanija - Glasinac’’  11.729,88 ha (uzurpacije: 129,10 ha) 

GJ ’’Romanija - Mokro’’  292,00 ha 

GJ ’’Kaljina - Bioštica’’  14.641,16 ha (uzurpacije: 85,90 ha) 

GJ ’’Donja - Stupčanica’’  327,60 ha 

GJ ’’Gornja - Stupčanica’’  748,55 ha 

Gospodarske jedinice su važan osnov uređivanja šuma. Po gospodarskim jedinicama 

izrađuju se i sređuju uređajni elaborati i izvodi se gazdovanje i evidencija. Stoga je njihov 

značaj za uređivanje šuma na ovom području još uvijek veliki i pored napuštanja težnje da se 

u okviru gospodarske jedinice po svaku cijenu postigne trajnost prinosa.  

Šume i šumsko zemljište danas čine polovinu površine opštine Sokolac i po pravilu se nalaze 

na onim lokalitetima koji zbog nepovoljne klime, neplodnog zemljišta, nepristupačnosti i 

konfiguracije terena nisu pogodni za poljoprivrednu proizvodnju ili druge namjene. 

Raznovrsnost zemljišta, klima, geografski položaj i historijski razvoj odrazili su se i na 

različitost tipova šuma i njihovu rasprostranjenost. Na čitavom području Opštine koja je 

obrasla drvećem preovladavaju mješovite šume umjerene zone u kojima su osnovne vrste 

jela i smrča, odnosno bukva i hrast. Ovaj tip šuma nalazi se u najrjeđe naseljenim područjima 

i zbog toga nisu izložene prekomjernom iskorištavanju i uništavanju. Među prirodnim 

resursima opštine Sokolac šume zauzimaju najznačajnije mjesto i imaju specifičnu ulogu. 

Tabela 2.2. Struktura šume opštine Sokolac 

Šume i šumsko zemljište Državne šume Privatne šume U k u p n o 

 ha % ha % ha % 

Visoke šume sa prirodnom obnovom 26.229      

Visoke degradirane šume 380      

Šumske kulture 3.041      

Ukupno visoke šume 29.650 80     

Ukupno izdanačke šume 4.181 11     

Goleti sposobne za pošumljavanje 3.421      

Goleti nesposobne za pošumljavanje -      

Ukupno - Goleti 3.421 9     

Ukupno - Šume 33.831      

Ukupno - Šumsko zemljište goleti i uzurpacije 761 uz.      

Ukupno 38.013 100 1.990 100 40.003 100 

Opština Sokolac raspolaže sa 38.013 ha šuma i šumskog zemljišta. Dominiraju četinarske 

vrste drveća (bijeli bor, crni bor, smrča i jela), a od listopadnih su najzastupljeniji hrast, 

bukva, grab i drugo. Obiluje brdsko-planinskim pašnjacima čija je osnovna karakteristika 

bogatstvo travnom vegetacijom i vrlo brza reproduktivnost u postojećim klimatskim uslovima. 

Na jednog stanovnika Opštine otpada 2,53 ha šumskog zemljišta. Od toga na državni šumski 

fond otpada 94,76%, a na privatni 5,24%. Zalihe sveukupne drvne mase procjenjuju se na 

oko 8.482.000 m3, a ukupni godišnji zapreminski prirast sveukupne drvne mase iznosi 

276.000 m3 ili 8,2 m3/ha. Ukupna zapremina u privatnim šumama iznosi 381.400 m3 sa 

prosječnim godišnjim prirastom od 12.200 m3. U zadnjih sedam godina obavljeno je 

pošumljavanje na površini od 64.50 ha. Šume na području opštine Sokolac se odlikuju 

veoma bogatim biodiverzitetom. U tabeli 2.3. su dati podaci sječe šuma na području opštine 

Sokolac iz koje se vidi da 92% šume čine četinari, te 8% lišćari. 

Tabela 2.3. Godišnja sječa visokokvalitetne šume (2013. godina) na području opštine 

Sokolac 

 
m3 

Četinari 148.464 

Lišćari 12.936 

U K U P N O 161.400 

Decenijama je nosilac privrednog razvoja u Sokocu bila drvna industrija. Pored kapaciteta za 

primarnu i finalnu preradu drveta, u Sokocu su izgrađeni i pogoni u metalnoj industriji, zatim 

tekstilnoj i kožarskoj industriji i građevinarstvu. 

Pored razvoja drvoprerađivačkog sektora na teritoriji Opštine pažnju bi trebalo usmjeriti i 

prema svojevrsnom zaokruživanju procesa, odnosno iskorištenju šumskog otpada, otpada 

drvne industrije te niskokvalitetnog drveta. Drvni otpad, sa teritorija Opštine, se iskorištava i 

danas. Naime, dio drvnog otpada se iskorištava u privatnim sušarama privrednih društava 

drvoprerađivačkog sektora, a dio se koristi za dobijanje toplotne energije. Pored toga što se 

postavlja pitanje energetske efikasnosti trenutno raspoloživih tehnologija za dobijanje 

toplotne energije na području Opštine, potrebno je i razmatranje sa aspekta zaštite životne 

sredine odnosno razvoja turizma. 

Trenutno, postoji mali sistem daljinskog grijanja u centru grada Sokolac, koji je u vlasništvu 

Opštine. U kotlovnici se nalaze dva parna kotla, gorivo je drvna sječka, piljevina itd., 

kapaciteta 6,52 MW i 8 MW. U upotrebi je kotao od 6,52 MW koji je star 30 godina sa 

stepenom efikasnosti od oko 75%, a radi na lokalni drvni otpad. Do sada je izvršena sanacija 

primarne toplovodne mreže užeg dijela Sokoca sa osposobljavanjem priključnih instalacija za 

pojedine stambene objekte koji su spojeni sa toplovodnom mrežom. Takođe, izvedeni su 

radovi na primarnom toplovodu koji su kotlovnicu u krugu „Nove Romanije“ povezali sa 

sekundarnom gradskom toplovodnom mrežom. Kao sirovina za grijanje služi piljevina, sječka 

i ostali drvni otpad. Odlukom Vlade Republike Srpske objekat kotlovnice sa pratećim 

objektima u krugu privrednog društva „Nova Romanija“ a.d. Sokolac prenesen je u vlasništvo 

Opštine koja je kotlovnicu dala na korištenje JP „Nova Toplana“ a.d. Sokolac.  

Međutim, zbog problema u poslovanju u Javnom preduzeću „Nova Toplana“ i JKP 

„Romanijski božur“, odbornici Skupštine Opštine Sokolac donijeli su odluku o osnivanju 

novog Komunalnog preduzeća „Sokolac“, čija je djelatnost pružanje svih vidova komunalnih 

usluga, proizvodnja i isporuka toplotne energije.  

 

JKP „Sokolac“ Sokolac trenutno zagrijava 26.302 m2 od čega se 18.979 m2 odnosi na fizička, 

a 7.323 m2 odnosi na pravna lica. Od ukupne kvadrature poslovnog prostora 2.517 m2 se 

odnosi na zdravstvene i vaspitno obrazovne ustanove. 

Primarni zadatak u poboljšanju stanja toplovodne mreže je rekonstrukcija i neophodna 

adaptacija, jer je u 2010. godini veliki broj građana ostao bez grijanja tokom zimskog perioda. 

Potrebno je obezbijediti neophodne količine sirovine, kako bi se omogućilo nesmetano 

grijanje u svim stambenim i poslovnim objektima koji su priključeni na toplovodnu mrežu. 

Sirovinu treba obezbijediti u saradnji sa lokalnim šumskim gazdinstvom (ogrjevno drvo), 

drvoprerađivačima (piljevina i okorci), kao i angažovanjem desetak ljudi na prikupljanju 

šumskog otpada. Dugoročno rješenje za Opštinu Sokolac je izgradnja nove energane na 

biomasu koja bi bila kombinovanog tipa (proizvodnja toplote za grijanje grada i proizvodnja 

električne energije za tržište), a koja bi za gorivo mogla da koristi drvnu biomasu (šumski 

otpad i otpad iz drvne industrije) koji se trenutno ne koristi ili koristi u vrlo malim količinama. 

Mnoge zgrade (stambene, javne i komercijalne) nisu povezane na sistem daljinskog grijanja. 

Postoje dva osnovna razloga. Prvi je da nema dovoljno kapaciteta u postojećem kotlu, a 

drugi je da je održivost postojećeg sistema niska, jer sistem dostavlja samo toplotu, veliki su 

gubici u mreži, ne postoji način za balansiranje postojeće mreže itd. Dakle, cijelo ljeto sistem 

ne stvara nikakve prihode. Zgrade koje nisu povezane na sistem daljinskog grijanja se griju 

na pojedinačne sisteme grijanja (kotlovi i peći) na drva, ugalj i lož ulje. Prema informacijama 

iz Opštine, glavni dio zgrada se grije na drva, što znači nisku energetsku efikasnost i visok 

nivo lokalnog zagađivanja. Postojeći kotao koristi samo dio potencijala drvnog otpada koji 

nastaje na području opštine Sokolac. Šumski drvni otpad se uopšte ne koristi. Sistem 

daljinskog grijanja, do sada, je jedini potrošač drvne sječke. Opština Sokolac je 

zainteresovana za korištenje drvne biomase za grijanje zgrada u centru grada i prigradskih 

naselja. Da bi se omogućila održivost ovakvog projekta, prijedlog je instalacija 

kogeneracionog postrojenja za koje postoji garantovana feed-in tarifa za električnu energiju 

proizvedenu iz biomase za period od 15 godina. Osim toga, projekat omogućava održivost 

sistema daljinskog grijanja u Sokocu. 

3. UVOD 

 
Obnovljivi izvori energije su dobili značajnu pažnju u Evropskim zemljama usljed povećane 

zabrinutost zbog nacionalne energetske sigurnosti, povećanja svijesti o pitanjima klimatskih 

promjena i potencijala za ekonomskim rastom i razvojem, između ostalih. Stoga se politika 

obnovljivih izvora energije postepeno razvija od 1990-ih, što je kulminiralo sa Direktivom o 

obnovljivim izvorima energije 2009/28/EC Evropske unije (EU), koja postavlja ciljeve 

obavezne za sve države članice, tako da će EU doći do 20% udjela energije iz obnovljivih 

izvora do 2020. godine. Paralelno s tim, Evropske zemlje su razvijale i implementirale politiku 

posvećenu promociji proizvodnje i korištenja energije šumske biomase. U 2013. godini 

usvojena je nova EU strategija šuma koja odgovara na nove izazove šumarskog sektora. 

Prema ovoj strategiji biomasa (sve vrste) je trenutno najvažniji izvor obnovljive energije i 

sada čini oko pola od ukupnog broja obnovljivih izvora energije u EU. Regija Zapadnog 

Balkana je od strateški ključne važnosti za EU. Zbog rata 1990-ih godina energetski sektor 

sada treba obnovu postojeće infrastrukture, kao i značajne investicije u nove objekte. Osim 

toga, proces reforme energetskog sektora zaostaje iza drugih zemalja u Evropi i hitno je 

potrebna podrška institucija poput IFC-a1 da ga se približi evropskim standardima i privuče 

strane investitore. 

Iako BiH ima visok potencijal biomase, taj potencijal je i dalje u velikoj mjeri neiskorišten do 

sada, zbog nekoliko razloga, kao što su: tehnološka ograničenja koji se odnose na niže 

efikasnosti konverzije energije, nedostatak investicija u moderne, efikasne tehnologije, 

nedostatak svijesti, teškoće u pronalaženju odgovarajućih privatnih investitora, a posebno 

logistička ograničenja, kao i nedostatak kapaciteta za upravljanje projektima. 

Sigurna isporuka goriva (biomase) je prioritet za uspješnu investiciju. Iskorištavanje velikog 

potencijala biomase u zemlji zahtijeva ne samo tehničku, već i finansijsku stručnost, kao i 

stručnost upravljanjem projektima, te snažnu političku volju iz odgovornih državnih organa. 

Strategija nisko karbonskog razvoja (LEDS2) BiH je prepoznala kogenerativna (CHP) 

postrojenja na biomasu kao drugu prioritetnu aktivnost (među četiri aktivnosti) za 

dekarbonizaciju energetskog sektora u BiH. Prema LEDS-u, plan je da se 200 MW CHP 

postrojenja na biomasu instalira do 2025. godine uz smanjenje emisije stakleničkih plinova 

od 880.000 tCO2 godišnje. Među obnovljivim izvorima energije biomasa ima najveći 

potencijal za smanjenje stakleničkih plinova u BiH.  

BiH ima cilj da udio obnovljive energije u ukupnoj finalnoj potrošnji energije do 2020. godine 

bude 40%. Ovaj projekt će doprinijeti ostvarivanju tog cilja. 

Studija izvodljivosti daljinskog grijanja na biomasu sa kogeneracijom u gradu Sokocu je 

bazirana na projektnoj ideji (PIN3) koju je napravila Opština Sokolac. PIN sadrži grube 

procjene toplotnih potreba, kao i grube procjene kapaciteta i investicija u sistem daljinskog 

grijanja. Potencijal biomase izračunat je na osnovu zvaničnih podataka o godišnjoj sječi 

šuma na području Opštine. Kapacitet CHP postrojenja je određen na bazi dostupnosti 

biomase, toplotnih potreba i optimizacijom godišnjeg opterećenja CHP postrojenja te 

istraživanjima o kapacitetima sličnih postrojenja na tržištu. Procjena  troškova ulaganja se 

                                                
1 IFC - International Finance Corporation 
2 LEDS - Low Emission Development Strategy 
3 PIN - Project Idea Note 

zasniva na investicionim troškovima već implementiranih postrojenja u regiji, koje koriste istu 

tehnologiju, a na bazi dobijenih odgovora na upite proivođača tih postrojenja. Troškovi goriva 

su dobijeni na temelju cijene biomase na domaćem tržištu. Troškovi radne snage su 

podrazumijevali analizu potrebe neophodnih radnih mjesta za novi sistem. 

Glavni projekt za proširenje mreže daljinskog grijanja i preliminarni dokument za 

kogeneraciju na biomasu su na raspolaganju (UNDP je razvio NAMA projekt za kogeneraciju 

na biomasu u Sokocu 2013. godine). Razvojni program Ujedinjenih nacija (UNDP) je u 

mogućnosti da Opštini Sokolac predloži izradu projekta u obliku aktivnosti za ublažavanje 

klimatskih promena (National Appropriate Mitigation Actions – NAMA) kojim bi se toplifikacija 

užeg gradskog jezgra učinila održivom i ekonomski opravdanom.  

Izgradnja kogeneracijskog postrojenja i proširenje mreže daljinskog grijanja je dio opštinske 

razvojne strategije Opštine iz 2013. godine.  

U okviru Strategije je, prema prioritetu, prepoznato 5 strateških ciljeva: 

 razvoj privrede i preduzetništva, 

 razvoj infrastrukture, 

 izgradnja moderne lokalne samouprave, 

 unapređenje opšteg životnog standarda građana i 

 očuvana životna sredina. 

U strategiji je također prepoznato da bi dugoročno rješenje za Opštinu Sokolac bilo izgradnja 

nove energane na biomasu koja bi bila kombinovanog tipa, a koja bi za gorivo mogla da 

koristi drvnu biomasu. Prilikom izrade Strategije razvoja Opštine Sokolac za period 2013. – 

2020. godine vodilo se računa da se usklade opštinski planovi razvoja sa razvojnim 

planovima i strategijama donesenim od strane institucija vlasti kao i najrelevantnijih 

međunarodnih organizacija kao što su: 

 Strategija razvoja poljoprivrede Republike Srpske do 2015. godine 

 Strategija razvoja lokalne samouprave u Republici Srpskoj za period do 2015. godine 

 Strategija razvoja obrazovanja Republike Srpske za period 2010. do 2014. godine 

 Strategija razvoja kulture Republike Srpske za period 2010. do 2015. godine 

 Strategija naučnog i tehnološkog razvoja Republike Srpske za period 2012. do 2016. 

godine 

 Razvojna strategija Bosne i Hercegovine, period 2010- 2014. godine 

 Akcioni plan Programa UNDP-a za BiH 2010. – 2014. godine 

 Sektorska strategija razvoja industrije Republike Srpske za period 2009-2013. godine 

 Strategija razvoja malih i srednjih preduzeća za period 2011-2013. godine 

 Strategija razvoja šumarstva do 2020. godine 

3.1. CILJ PROJEKTA 
 
Cilj izrade Studije opravdanosti sistema daljinskog grijanja na biomasu sa kogeneracijom 

Sokolac jesu postizanje održivosti sistema daljinskog grijanja kroz povećanje konzuma, 

smanjenje gubitaka i uspostavljanje proizvodnje električne energije te osiguranje termalnog 

komfora korisnika. Kako bi se postigla održivost, novi sistem će koristiti šumski i pilanski 

drvni otpad nižeg kvaliteta koji nije pogodan za proizvodnju peleta, kako peletare ne bi bile 

konkurent u nabavci goriva. Realizacijom ovog projekta značajno bi se promijenio sam izgled 

grada, očistile zelene površine i dvorišta od zaliha drveta, uglja i drugih vrsta goriva, 

unaprijedio kvalitet života i komfor stanovnika. Pored ekonomskih, energetskih i socioloških 

efekata realizacijom projekta se stvaraju povoljniji uslovi za razvoj sportsko-rekreativnog 

turizima, industrijskih zona, zapošljavanja itd. 

BiH kao jedna od najšumovitijih zemalja u Evropi ima dugu tradiciju u sektoru prerade drveta. 

Prema posljednjem inventaru za sve šume, u BiH je oko 560 miliona m³ drvnih zaliha. 

Trenutno se sječe oko 7 miliona m³ godišnje na održiv način. Upravljanje i vrlo strm i raznolik 

teren su glavni problemi u poslovanju šumarstva u BiH. Većina posla se vrši bez upotrebe 

visoko-mehanizovane opreme. Kao posljedica toga se značajna količina šumskog područja 

uopšte ne koristi. U korištenim šumskim područjima je prosječna iskorištenost biomase oko 

70%, tako da 30% ostane u šumi. U razvijenijem šumarstvu ova stopa iskorištenja je 85-

90%. Dakle, puni potencijal biomase je čak i veći od pretpostavljenog. U razdoblju prije 

tranzicije, BiH je smatrana širom svijeta kao dobar izvor jeftinih, visoko kvalitetnih šumskih 

resursa i proizvoda. Ratna razaranja su oštetila i devastirala veliki dio proizvodnih kapaciteta, 

a tržišne veze su prekinute. Napravio se veliki korak unazad kod upravljanja šumama, 

nedovršenog procesa privatizacije i cijepanja već privatiziranih kompanija u više manjih. 

Sektor šumarstva karakteriše veliki jaz između trenutnog učinka i njegovog pravog 

potencijala. Zbog uticaja procesa tranzicije i privatizacije, neke vrlo velike, sofisticirane, 

potpuno integrirane kompanije su propale. Uprkos svemu tome ovaj sektor još uvijek igra 

važnu i mjerljivu ulogu i na domaćem tržištu, kao i izvoznom. U proteklih deset godina je 

uspostavljen veliki broj privatnih kompanija (uključujući i mnoge male pilane) u 

drvoprerađivačkoj industriji, a procjenjuje se da je oko 1.500 trenutno aktivno, koji su se 

prilagodili novim zahtjevima tržišta, ulagajući u nove opreme i povećanje kvalitete proizvoda. 

Energetski sektor u Republici Srpskoj, ali i u BiH u cjelini, ima proizvodnju toplote zasnovanu 

na gradskim toplanama na mazut, prirodni gas i ugalj, kao i jedan broj sa kotlovnicama na 

biomasu (novija postrojenja). Snabdijevanje tehnološkom parom je skoro zanemarivo. 

Proizvodnja energije, osim toga što zahtijeva velika materijalna ulaganja, nepovoljno djeluje i 

na životnu sredinu. Sve ograničeniji energetski izvori upućuju na trošenje goriva lošijeg 

kvaliteta. Tehnološki postupci pretvorbe energije u prošlosti su se prilagođavali samo 

tehnoekonomskim kriterijima, dok su sada sve izraženiji i okolinski kriteriji. Europska unija, 

postavivši cilj da udio obnovljivih izvora energije u ukupnoj potrošnji energije 2020. godine 

bude 20%, dala je snažan poticaj za jaču primjenu biomase, kao obnovljivog izvora sa 

najvećim potencijalom. Razlog tome je da upotreba biomase doprinosi ublažavanju emisije 

stakleničkih gasova, smanjenju ovisnosti o uvozu nafte i ostalih fosilnih oblika energije, 

povećanju sigurnosti snabdijevanja energijom itd. Biomasa predstavlja jedan od 

najznačajnijih OIE u svjetskim razmjerama, posebno u BiH koja spada u red zemalja sa 

velikim potencijalom biomase.  

Šume pokrivaju oko 50% ukupne površine BiH i to gotovo jednako pokrivaju FBiH i RS. 

Ukupan teoretski potencijal biomase u Republici Srpskoj je procijenjen na 31,08-46,24 PJ4. 

Najveći dio (59%) je biomasa pogodna za sagorijevanje (otpaci iz drvne industrije, ogrjevno 

drvo, šumski otpadak, ostaci orezivanja višegodišnjih nasada). Sa 39% slijedi biomasa 

pogodna za proizvodnju biogasa iz komunalnog otpada, stočarstva i energetskih usjeva. 

Sadašnja potrošnja biomase za sagorijevanje iznosi 16,9 PJ ili oko 92% potencijala te vrste 

biomase zabilježene iz izvora na teritoriji Republike Srpske. 

Zaštita životne sredine je prioritet koji ima EU. U tom smislu, kombinovana proizvodnja 

električne i toplotne energije, kogeneracija, predstavlja povoljno tehničko i ekonomsko 

rješenje. Kogeneracija ima veliki potencijal kao distribuirani izvor električne energije, jer 

pridonosi smanjenju gubitaka u mreži, povećanju raspoloživosti i kapaciteta mreže, te 

povećanju kvaliteta energije. 

OIE i kogeneracija su još uvijek uglavnom nekonkurentni fosilnim gorivima. Troškovi 

proizvodnje električne energije iz kogeneracije na biomasu veći su od troškova proizvodnje 

energije iz klasičnih elektrana što čini cijenu nekonkurentnom na tržištu električne energije. 

Stoga je proizvođačima električne energije iz OIE nužno nadoknaditi veće troškove 

proizvodnje kroz neki od mehanizama podsticaja. Iz tog razloga postoji niz zakona kojima se 

definiraju mehanizmi podrške proizvodnji električne energije iz OIE i kogeneracije. Gotovo 

sve države članice EU, imaju zakonom regulisan sistem zagarantovanih podsticajnih cijena. 

Daljnjim razvojem, danas komercijalno dostupnih kogeneracijskih tehnologija, očekuje se 

smanjenje investicijskih troškova za kogeneracijska postrojenja na biomasu što će zasigurno 

dovesti do šire primjene kogeneracije. U narednom periodu se očekuje intenzivniji rad na 

implementaciji kogenerativnih postrojenja na biomasu u BiH. Iz tog razloga su potrebna 

početna finansijska ulaganja u infrastrukturu kao i ljudski potencijal.  

U gradu Sokolac je predviđena izgradnja CHP postrojenja na biomasu koje će biti instalirano 

u sklopu postojeće kotlovnice. Analizirani kapacitet postrojenja je 1 MWe i 4,1 MWth. 

Postojeći kotao, koji se danas koristi, će se koristiti za vršna opterećenja mreže i kao 

rezervni. Postrojenje će koristiti 16.124 tone godišnje lokalnog drvnog otpada (iz 

drvnoprerađivačke industrije) i drvnu sječku (dobijenu iz šumskog drvnog otpada).  

Kako bi se na mrežu povezale zgrade (škole, stambene i poslovne, kao i druge javne 

zgrade) i individualne kuće biće uloženo oko 4,5 miliona KM u proširenje mreže centralnog 

sistema grijanja. Dobijena električna energija će biti isporučivana u mrežu po feed-in tarifama 

od 0,2413 KM/kWh (garantovana otkupna cijena), a toplota će se koristiti za grijanje javnih, 

poslovnih i stambenih objekata. Postoji dodatni potencijal za korištenje toplote za sušenje u 

drvno prerađivačkoj industriji kao i za druge industrijske potrebe te za toplu potrošnu vodu.  

Ukupna investicija u projekat je data u poglavlju 6. Analiza finansijske opravdanosti projekta. 

Investicija uključuje nabavku i instalaciju CHP postrojenja i proširenje postojećeg sistema 

grijanja (cjevovod i podstanice). Finansijska analiza je urađena pod pretpostavkom da će se 

toplota iz CHP postrojenja koristiti samo tokom sezone grijanja, a u ostalom dijelu godine, 

biće emitovana u okolinu, što je vrlo konzervativna pretpostavka.  

 

                                                
4 Strategija razvoja energetike Republike Srpske do 2030. godine 

Primjenom projekta kogeneracije na biomasu u Sokocu se postižu i višestruki efekti očuvanja 

životne sredine. Procjenjeni uticaj na smanjenje emisije stakleničkih plinova je 5.860 t CO2 

godišnje. Ovaj iznos uključuje smanjenje koje nastaje kao rezultat proizvodnje električne 

energije i toplote iz biomase. 

Novi sistem će stvoriti dodatni prihod (za električnu energiju) i smanjiti troškove za grijanje. U 

zadnje vrijeme, veliki dio lokalnog budžeta se izdvaja na troškove energije. Nakon instalacije 

CHP postrojenja ovaj dio budžeta će se koristiti za povećanje životnog standarda, te između 

ostalog za projekte energetske efikasnosti u sektoru zgradarstva i javne rasvjete. Zbog 

relativno jeftine toplotne energije, investitori će biti privučeni da instaliraju industrijska 

postrojenja koja zahtijevaju toplotu u Sokocu, u neposrednoj blizini CHP postrojenja. 

Postojeća, vrlo visoka stopa nezaposlenosti će biti smanjena. Projekat će stvoriti 10 direktnih 

novih radnih mjesta u CHP postrojenju i oko 50 za snabdijevanje biomasom. Nakon 

implementacije projekta izbjeći će se pojedinačno grijanje u cijelom gradu, te će na ovaj 

način, prostor koji se trenutno koristi kao pojedinačna skladišta goriva biti slobodan za druge 

namjene (zeleni parkovi i sl.). Ovaj projekt će biti prvo CHP postrojenje na biomasu u BiH. 

Generalno, postoji samo nekoliko CHP postrojenja u BiH, ali su sva na fosilna goriva. 

 

3.2. VEZA PROJEKTA SA STRATEGIJOM OPŠTINE SOKOLAC I DRUGIM 
STRATEŠKIM DOKUMENTIMA – NA ENTITETSKOM I DRŽAVNOM NIVOU 

 
Jedna od osnovnih ideja Strategije razvoja energetike Republike Srpske do 2030. godine je 

održivi razvoj energetskog sektora odnosno podmirenje današnjih potreba za energijom, ne 

dovodeći u pitanje barem iste takve mogućnosti za sljedeće generacije. Jedna od 

specifičnosti Republike Srpske u ovom smislu, je da treba odabrati razumnu mjeru u 

iskorištenju lokalnih energetskih resursa za proizvodnju električne energije koja je 

namijenjena izvozu. Strategijom se razvoj energetike Republike Srpske usmjerava na 

korištenje domaćih resursa, uključivanje obnovljivih izvora u podmirivanje potreba za 

energijom, uvođenje i podsticanje mjera energetske efikasnosti te primjenu savremenih 

energetskih tehnologija. Istovremeno se zahtjeva očuvanje životne sredine i smanjenje 

štetnih uticaja energetskog sektora na najmanju moguću mjeru.  

Promovisanje i povećanje energetske efikasnosti konverzije primjenom savremenih 

tehnoloških rješenja u postojećim i novim elektranama i industrijskim postrojenjima odnosi se 

i na razmatranje mogućnosti izgradnje kogeneracija na mjestima na kojima je to moguće, tj. 

na lokacijama na kojima i postoje potrebe za toplotom i na kojima je tehnički moguće i 

ekonomski opravdano primijeniti takve sisteme. U slučajevima kada je to moguće za 

kogeneracije će se koristiti domaći izvori primarne energije (biomasa). Jedna od prioritetnih 

aktivnosti u djelatnosti proizvodnje električne energije je uspostava mehanizama podsticaja 

za proizvodnju električne energije iz obnovljivih izvora energije i visoko-efikasnih 

kogeneracija. 

Poslovanje sektora daljinskog grijanja je regulisano sa ciljem postizanja ekonomski održive 

pozicije i finansijske stabilnosti preduzeća za toplifikaciju. Strategija razvoja reguliše: 

 opšte uslove proizvodnje, prenosa, distribucije i isporuke toplotne energije, 

 nabavu energenata, planiranje i vođenje energetskih bilansa i sigurnost snabdijevanja 

toplotnom energijom, 

 uvođenje mjerenja, kontrole, upravljanja, obračuna i naplate isporučene toplotne 

energije prema stvarnoj potrošnji pojedinog potrošača (napuštanje paušalnog 

obračuna) čime će se podsticati povećanje energetske efikasnosti na strani 

proizvodnje i potrošnje, 

 određivanje i regulaciju cijena toplotne energije iz sistema daljinskog grijanja (tarifna 

politika i tarifni sistemi). 

 
Strategija razvoja Opštine Sokolac za period 2013. – 2020. godine 

Opština Sokolac je utvrdila svoju strategiju razvoja koja će biti osnovna vodilja opštinske 

uprave, u saradnji sa upravama opština Grada Istočno Sarajevo, koja će uspostaviti sistem 

odgovornosti nadležnih aktera za realizaciju strateških prioriteta do 2020. godine. 

Vizija Strategije jeste da Opština Sokolac postane jedna od najrazvijenijih opština u Republici 

Srpskoj, odnosno u BiH, sa razvijenom privredom, visokom stopom zaposlenosti i 

odgovarajućim životnim standardom, razvijenim turizmom i intenzivnim kulturnim i sportskim 

dešavanjima, dobrom zdravstvenom i socijalnom zaštitom, kvalitetnim obrazovanim 

sistemom, optimalnom komunalnom strukturom, ekološki čista i sa minimalnom, ali 

efikasnom i transparentnom, modernom lokalnom samoupravom kao servisom njenih 

građana. 

Za ostvarenje vizije definisani su jasni strateški ciljevi koji istovremenom predstavljaju i 

stratešku platformu i smjernice za upravljanje lokalnom zajednicom. Razvoj je moguće 

ostvariti dobro zacrtanim ciljevima, kontinuiranim naporima za njihovo ostvarivanje i 

adekvatnim monitoringom realizacije. Definisani strateški ciljevi, uvažavajući realne 

materijalne, kadrovske, finansijske i druge uslove lokalne vlasti naglašavaju urgentna 

područja, tj. oblasti u kojima je potreba efikasnog upravljanja i intervencije najveća. U sklopu 

Strategije su definisani sljedeći prioritetni ciljevi:  

 razvoj privrede i preduzetništva, 

 razvoj infrastrukture,  

 izgradnja moderne lokalne samouprave,  

 unapređenje opšteg životnog standarda građana,  

 očuvanje životne sredine. 

Razvijena privreda i preduzetništvo 

Opština ima optimalan geografski položaj i potrebne preduslove za pokretanje i izgradnju 

snažne privrede i preduzetništva. Blizina Sarajeva čini područje Opštine privlačnim za 

investicije u različitim oblastima. Opština je bogata prirodnim resursima koji nisu iskorišteni 

na adekvatan način. Koraci koje je potrebno preduzeti u funkciji realizacije ovog strateškog 

cilja će uključivati podršku u izgradnji snažne preduzetničke infrastrukture, podsticanje 

individualnih poljoprivrednih proizvođača na plansku proizvodnju u skladu sa zahtjevima 

tržišta, te njihovo organizovanje i uvezivanje i osnaživanje drvne industrije sa povećanjem 

stepena finalizacije proizvoda. 

Obzirom da je veoma bogata šumom ima sve preduslove za snažan drvoprerađivački sektor, 

sa većim stepenom finalizacije proizvoda. Drvna industrija ima poseban i strateški značaj za 

opštinu Sokolac. Oblast šumarstva i drvne industrije predstavljaju jedan od najvećih 

potencijala privrede i ekonomije Opštine i kao takva bitan faktor za zapošljavanje, te 

zadržavanje stanovništva. Razvoj drvne industrije se zasniva na korištenju domaćih prirodnih 

resursa i ista je izvozno orjentisana. Spada u rijetke grane privrede opštine Sokolac ali i 

Republike Srpske, koje ostvaruju suficit u robnoj razmjeni sa svijetom. 

Prednosti opštine Sokolac u razvoju drvne industrije: 

 korištenje samoobnovljive i prostorno raspoložive domaće sirovine na većem dijelu 

Opštine, 

 veoma duga tradicija u preradi drveta, 

 trajna izvozna usmjerenost, 

 dugoročna tendencija porasta potražnje proizvoda svih faza prerade drveta, 

 mogućnost visokog stepena zapošljavanja u manjim mjestima Opštine, gdje je to često i 

jedini izvor prihoda stanovnika i 

 relativno ekološki prihvatljiva djelatnost. 

Dugoročni cilj razvoja drvoprerađivačke proizvodnje je stvaranje održivog i ekonomski 

efikasnog sektora drvne industrije, koji će biti konkurentan na evropskom i svjetskom tržištu i 

time doprinositi razvoju privrede, unapređenju sektora šumarstva i zaštiti životne sredine u 

Opštini. 

Razvoj infrastrukture  

Infrastrukturna ulaganja su finansijski najzahtjevnija. Investiranje u osnovnu infrastrukturu 

podrazumijeva sveobuhvatno podizanje infrastrukturnih kapaciteta. Infrastrukturni projekti se 

ne sprovode izolovano, bez unapređenja ostalih elemenata privrednog okruženja, a 

zahtijevaju dugoročno finansijsko planiranje. S obzirom da stanje infrastrukture Opštine nije 

zadovoljavajuće, definisani su prioriteti u ovoj oblasti putem operativnih ciljeva. Jedan od tih 

prioriteta je rekonstrukcija i proširenje toplovodne mreže.  

Opština Sokolac je preko razvojnog programa Vlade RS obezbijedila bespovratna sredstva u 

iznosu od 310.000,00 KM za revitalizaciju toplovoda u gradu, te je u 2009. godini 

rekostrukcija toplovoda i izvršena. Gradska toplovodna mreža je priključena na kotlovnicu u 

krugu „Nove Romanije“ (Slika 3.2.1.) koju je Vlada RS prenijela u vlasništvo Opštine 

Sokolac. 

Izgradnja kogeneracijskog postrojenja i proširenje mreže daljinskog grijanja je dio opštinske 

razvojne strategije Opštine. U strategiji je prepoznato da bi dugoročno rješenje za Opštinu 

Sokolac bilo izgradnja nove energane kombinovanog tipa na biomasu koja bi za gorivo 

mogla da koristi drvnu biomasu. 

Slika 3.2.1. Preduzeće „Nova Romanija“ 

Ostali operativni ciljevi uključuju: 

 Unapređenje sistema vodosnabdijevanja i kanalizacije 

- projekat snabdijevanja vodom i kanalizacije u Opštini Sokolac 

 Modernizacija putne infrastrukture 

- izgradnja novih i proširenje i rekonstrukcija postojećih saobraćajnica 

- izgradnja treće trake puta na dionici Ljubogošta – Podromanija 

- izgradnja aerodroma Sarajevo – lokacija Sokolac 

 Rekonstrukcija gradske ulične rasvjete 

- novi sistem javne rasvjete (LED rasvjeta) 

Izgradnja moderne lokalne samouprave  

U središtu vizije razvoja je nova lokalna samouprava, koju građani doživljavaju podjednako 

kao svoje pravo i svoju obavezu da odgovorno i proaktivno upravljaju lokalnim razvojem i 

poslovima. Cilj je zadovoljavanje potreba građana, te novi kvalitet života u svojoj lokalnoj 

zajednici. 

Unapređenje opšteg životnog standarda građana  

Kako će građani neke opštine živjeti i kako će se osjećati u svojoj sredini, zavisi od niza 

faktora među kojima su, na prvom mjestu, zarade i primanja, dobra zdravstvena prevencija i 

adekvatna zdravstvena zaštita koju pokriva obavezno zdravstveno osiguranje, socijalna 

zaštita, visok nivo kvaliteta i dostupnost svih nivoa obrazovanja, kao i zadovoljavajuća 

infrastruktura u opštini i dr. Održivi razvoj Opštine mora uključivati obezbjeđenje visokog 

nivoa kvaliteta usluga u navedenim oblastima. 

Očuvanje životne sredine  

Nivo ekonomske razvijenosti, karakter privredne strukture i posljedice tranzicionih mjera 

opšte su okolnosti koje snažno utiču na stanje u oblasti životne sredine. Stvaranje 

pretpostavki za intenzivnije uključivanje organizacija civilnog društva u procese donošenja 

odluka u oblasti životne sredine i od značaja za ovu oblast podrazumijeva njihovo 

institucionalno jačanje. 

3.3. INSTITUCIONALNI I PRAVNI ASPEKTI ZA REALIZACIJU PROJEKTA 
 
3.3.1. Uvod 

U BiH postoji kompleksna pravna i organizacijska struktura u sektoru energije budući da 

država ili entiteti upravljaju i nadgledaju tri elektroenergetske kompanije, jednu rafineriju 

nafte, prenos prirodnog plina i njegovu distribuciju, kao i rudnike uglja. Pravna situacija je 

kompleksna obzirom da su relevantni zakoni na različitim nivoima. Primjera radi, sektor 

elektroenergetike je regulisan na nivou BiH (Zakon o prijenosu, regulatoru i operateru 

sistema električne energije u Bosni i Hercegovini – "Sl. glasnik BiH", br. 7/02, 13/03, 76/09 i 

1/11) i na nivou entiteta, odnosno Republike Srpske („RS“) (Zakon o električnoj energiji – "Sl. 

glasnik RS" br. 8/08, 34/09, 92/09 i 1/11; Zakon o energetici – "Sl. glasnik RS" br. 49/09; 

Zakon o obnovljivim izvorima energije i efikasnoj kogeneraciji – "Sl, glasnik RS" br. 39/13 i 

108/13). 

Neki od glavnih problema s kojima se suoc ̌ava energetski sektor u BiH danas su nejasne 

ovlasti nad energetskim pitanjima, nedostatak energetske politike ili strategije na državnom 

nivou. Ti nedostaci dovode do toga da se predviđeni Projekat može realizirati u sklopu 

javnog privatnog partnerstva ("JPP") (Zakon o javno-privatnom partnerstvu u Republici 

Srpskoj "Sl glasnik RS" br. 59/09 i 63/11). Sama procedura izbora privatnog partnera se 

realizira u skladu sa navedenim Zakonom o javno-privatnom partnerstvu u Republici Srpskoj 

i Zakonom o javnim nabavkama ("Sl. glasnik BiH" br. 39/14). 

3.3.2. Zakon o Energetskoj efikasnosti 

U RS-u je 2013. godine stupio na snagu Zakon o energetskoj efikasnosti, kojim se uređuje 

energetska efikasnost u finalnoj potrošnji, donošenje planova za unapređivanje energetske 

efikasnosti i njihovo sprovođenje, organizacija poslova na unapređivanju energetske 

efikasnosti, mjere za poboljšanje energetske efikasnosti i načini finansiranja energetske 

efikasnosti. Kroz navedeni zakon se implementira zahtjev EU direktiva: 2006/32/EC - 

direktiva o efikasnom korištenju energije u krajnjoj potrošnji i energetskim uslugama i 

2010/30/EC - direktiva o označavanju proizvoda koji troše energiju. 

Cilj ovog zakona je da se primjenom politike i mjera za poboljšanje energetske efikasnosti u 

finalnoj potrošnji ostvari održivi energetski razvoj kroz: 

 smanjenje negativnih uticaja na životnu sredinu, 

 povećanje sigurnosti snabdijevanja energijom, 

 zadovoljenje energetskih potreba svih potrošača, 

 smanjenje emisije gasova koji izazivaju efekat staklene bašte (engl. Greenhouse 

Gases – GHG), 

 podsticanje odgovornog ponašanja prema energiji, 

 smanjenje eksploatacije fosilnih goriva, 

 racionalizaciju potrošnje energije, 

 povećanje konkurentnosti domaće privrede, 

 eliminisanje energetskog siromaštva i 

 ispunjavanje obaveza iz međunarodnih ugovora, sporazuma i konvencija. 

Također, isti Zakon predviđa mogućnost realiziranja projekata energetske efikasnosti preko 

takozvanog ESCO modela (član 11.), tj. kombinacija tehničkog i finansijskog inženjeringa koji 

omogućava rješenja koja kombinuju dizajn rješenja za energetsku efikasnost sa sredstvima 

kojim sudjeluje privatni sektor. ESCO je skraćenica od Energy Service Company i predstavlja 

generičko ime koncepta na tržištu usluga na području energije. ESCO model obuhvaća 

razvoj, izvedbu i financiranje projekata s ciljem poboljšanja energetske efikasnosti i 

smanjenja troškova za pogon i održavanje. Cilj svakog projekta je smanjenje troška za 

energiju i održavanje ugradnjom nove efikasnije opreme i optimiziranjem energetskih 

sistema, čime se osigurava otplata investicije kroz ostvarene uštede u razdoblju od nekoliko 

godina ovisno o klijentu i projektu. 

Rizik ostvarenja ušteda u pravilu preuzima ESCO društvo davanjem garancija, a pored 

inovativnih projekata za poboljšanje energetske učinkovitosti i smanjenja potrošnje energije 

često se nude i finansijska rješenja za njihovu realizaciju. Tokom otplate investicije za 

energetsku učinkovitost, klijent plaća jednaki iznos za troškove energije kao prije 

implementacije projekta koji se dijeli na stvarni (smanjeni) trošak za energiju, te trošak za 

otplatu investicije. Nakon otplate investicije, ESCO društvo izlazi iz projekta i sve pogodnosti 

predaje klijentu. Svi projekti su posebno prilagođeni klijentu te je moguće i proširenje projekta 

uključenjem novih mjera energetske učinkovitosti uz odgovarajuću podjelu investicije. Na taj 

način klijent je u mogućnosti modernizirati opremu bez rizika ulaganja, budući da rizik 

ostvarenja ušteda može preuzeti ESCO društvo. Uz to, nakon otplate investicije klijent 

ostvaruje pozitivne novčane tokove u razdoblju otplate i dugoročnih ušteda. 

Međutim, iako Zakon uređuje ESCO, Zakon nije dovoljno precizirao realizaciju ESCO 

projekata, te nije usaglasio odredbe Zakona koje se odnose na javno finansiranje, zbog čega 

višegodišnje budžetiranje nije moguće, te se zbog toga predlaže realizacija projekata preko 

JPP, koji će inkorporirati elemente, pružanja usluga energijom i snabdjevanja energijom. 

3.3.3. Zakon o javno-privatnom partnerstvu 

RS  je sredinom 2009. godine usvojila Zakon o javno-privatnom partnerstvu u RS-u. Ovim 

Zakonom uređuje se predmet, načela, način, oblici i uslovi pod kojima se može ostvarivati 

javno-privatno partnerstvo, elementi ugovora o javno-privatnom partnerstvu i druga pitanja 

od značaja za javno-privatno partnerstvo. 

 
 



Studija opravdanosti sistema daljinskog grijanja na biomasu sa kogeneracijom - Sokolac 

 

   
28 

 

 
 

Princip JPP 

JPP predstavlja saradnju organa vlasti svih nivoa, kao i drugih javnih institucija sa privatnim 

sektorom na području planiranja, proizvodnje, pružanja usluga, financiranja, poslovanja ili 

naplate javnih usluga.  

Osnovni elementi JPP su:  

 dugotrajan odnos između partnera,  

 način finansiranja koji se u većem obimu oslanja na privatna sredstva, ali uz učešće 

javnih sredstava,  

 javni partner je taj koji definiše ciljeve gradnje ili pružanja usluga s aspekta javnog 

interesa, postavlja standarde gradnje, održavanja i kvaliteta usluga, 

 rizik se prenosi na privatnog partnera, a inače bi ga snosio javni sektor, ali raspodjela 

rizika zavisi od slučaja do slučaja i definiše se ugovorom koji se zaključuje na duži 

rok.  

Specifični ciljevi koji se žele postići javno-privatnim partnerstvom su: 

 ugovaranje i izvođenje većeg broja projekata čijom realizacijom će javni partner 

kvalitetnije odgovoriti svojim obavezama i efektivnije iskoristiti javne prihode, 

 kreiranje novih izvora prihoda, nove infrastrukture i novih usluga, 

 prirodna tržišna raspodjela rizika između javnog i privatnog sektora, 

 stvaranje dodatne vrijednosti kroz alokaciju resursa, znanja i vještina privatnog i 

javnog sektora, 

 povećanje produktivnosti, konkurencije i racionalnog korištenja privrednih kapaciteta 

privatnih i javnih subjekata i 

 transparentnost u izboru i ugovaranju.  

 
Modeli realizacije JPP 
 

Prema Zakonu o javno-privatnom partnerstvu u RS-u, ugovori iz područja saradnje javnog i 

privatnog sektora mogu biti u dva osnovna oblika: 

a) ugovorni oblik JPP i 

b) institucionalni oblik JPP. 

Kako bi se projekat JPP uspješno mogao relizirati, potrebno je izabarati jedan od navedenih 

modela. 

(a) Ugovorni oblik javno-privatnog partnerstva 

Ugovorni oblik JPP predstavlja model u kojem se partnerstvo između javnog i privatnog 

partnera zasniva isključivo na ugovornim vezama. Prema Zakonu o javno-privatnom 

partnerstvu u RS-u, ugovorni oblici JPP su koncesije i privatna finansijska inicijativa. Privatna 

finansijska inicijativa je ugovorni oblik u kojem privatni partner finansira, izvodi, održava i 

rukovodi javnom građevinom za potrebe javnog sektora, a svoje usluge većim dijelom 

naplaćuje od javnog sektora prema prethodno utvrđenim standardima prostora i usluga, te 

mehanizmu plaćanja.  

Ugovor o JPP obavezno sadrži: 

 prava i obaveze javnog i privatnog partnera kao ugovornih strana, uključujući i 

obavezu pružanja sigurne usluge korisnicima po standardima propisanim od javnog 

partnera, 

 svrhu i predmet ugovora, 

 jasnu identifikaciju rizika i podjelu rizika između javnog i privatnog partnera, 

 način i uslove obezbjeđenja finansijske konstrukcije projekta, kao i uslove pod kojim 

finansijske institucije mogu učestvovati u projektu, 

 minimalne standarde koji će se primijeniti tokom projektovanja, standarde prostora, 

kvalitet usluga, te druge zahtjeve za sprovođenje projekta, 

 način plaćanja, te uslove za određivanje i usklađivanje naknada,  

 regulisanje poreskih obaveza, 

 potpunu transparentnost i obavezu javnog partnera da objavi podatke koji se odnose 

na vođenje JPP, 

 pravo javnog partnera na nadzor tokom sprovođenja projekta i realizacije ugovora, 

 vrijeme trajanja, kao i uslove za obnavljanje ugovora, 

 definisanje vlasništva po prestanku ugovora, 

 sankcije i naknade za neispunjavanje obaveza ugovornih strana, 

 raskid ugovora uz pravo partnera da raskinu ugovor i postupak u slučaju raskida 

ugovora prije datuma prestanka utvrđenog ugovorom, 

 način rješavanja sporova, 

 mjere za omogućavanje finansiranja projekta, 

 opis događaja koji se smatraju višom silom, 

 ostale elemente bitne za predmet JPP i 

 obavezu ugovaranja revizije ugovora nakon određenog vremenskog perioda. 

Generalno osnovni modeli JPP predviđaju da privatni partner preuzima od javnog partnera 

poslove projektiranja, gradnje, financiranja i upravljanja javnim objektom (isporuka toplotne 

energije). Objekti sagrađeni na javnom zemljištvu su u vlasnišvu privatnog partnera i sa 

istekom ugovornog partnerstva vlasništvo privatnog partnera na tim objektima prelazi na 

javnog partnera. Član 19 Zakon-a o javno-privatnom partnerstvu u Republici Srpskoj "Sl 

glasnik RS" br. 59/09 i 63/11 predviđa šta sve mora biti regulisano u Ugovoru o javno 

privatnom partnerstvu. Tako, između ostalog, ugovorom mora biti regulisano i „Definiranje 

vlasništva po prestanku važenja ugovora“ gdje ugovorne strane definišu, ne samo u čije će 

vlasništvo sistem daljinskog grijanja preći (u konkretnom slučaju Općina Sokolac),  nego I 

sljedeća pitanja: 

 kakav standard kvalitete građevine mora biti ispunjen u vrijeme prenosa, 

 koji će biti uvjeti i način prenosa, 

 ko snosi obavezu plaćanja poreza i drugih taksi, te 

 koje garancije će se možda još dati. 

Zakon o Javno privatnom-privatnom partnerstvu u RS-u ne predviđa davanja bilo kakvih 

garancija. Međutim, da bi se osiguralo javnog partnera su mogući razni oblici garancija, kao 

primjera garancija za dobro izvođenje radova. Sa druge strane je i moguće dati garanciju 

privatnom partneru, u skladu sa Zakonom o zaduživanju, dugu i garancijama Republike 

Srpske, gdje u zavisnosti od visine garancije ili opština ili entitet mogu davati garancije. 

Ugovorne strane mogu ugovoriti sa trećim licem da tom trećem licu privatni partner ustupi 

ugovor ili prenese neke od obaveza. Promjena privatnog partnera proizvodi pravno dejstvo 

samo uz pristanak javnog partnera. 

(b) Institucionalni oblik javno-privatnog partnerstva 

Institucionalni oblik JPP je oblik JPP-a koji se temelji na suvlasničkom odnosu javnog i 

privatnog partnera u zajedničkom privrednom društvu koje je nosilac provedbe projekta JPP-

a, pri čemu se taj odnos između javnog i privatnog partnera u zajedničkom društvu može 

zasnovati na osnivačkim ulozima u novoosnovanom društvu. 

Kako još ne postoji društvo, koji bi moglo realizirati interese proizvodnje i distribucije 

električne energije, u tom bi modelu bilo neophodno, da se osniva novo društvo. Na 

zajedničko privredno društvo primjenjuju se odredbe zakona kojim se uređuje osnivanje i 

poslovanje privrednih društava, kao i odredbe ugovora o ortaštvu. 

Postupak predlaganja JPP 
 

Na osnovu ove studije opravdanosti javni partner (Opština Sokolac) će putem nadležnog 

resornog ministarstva (Ministarstvo industrije, energetike i rudarstva RS) i na osnovu studije i 

saglasnosti Ministarstva finansija RS na usklađenost prijedloga projekta sa budžetskim 

projekcijama i planovima, te fiskalnim rizicima i propisanim ograničenjima, donijeti odluku o 

pokretanju postupka izbora privatnog partnera na način utvrđen odredbama Zakonu o javno-

privatnom partnerstvu u RS-u i podzakonskih akata. 

Javni partner pokreće postupak JPP-a. Jedinica lokalne samouprave, proceduru realiziranja 

projekta JPP-a može provoditi samo onda kada procijenjena godišnja naknada privatnom 

partneru, po svim ugovorima o JPP, ne prelazi iznos od 20% izvornih prihoda javnog 

partnera za proteklu fiskalnu godinu.  

3.3.4. Postupak odobravanja i provedbe projekata JPP 

Ministarstvo finansija RS u skladu sa kriterijima koji su propisani Uredbom o postupku 

realiziranja projekata javno-privatnog partnerstva u Republici Srpskoj ("Sl. glasnik RS" br. 

104/09 i 62/12) ocjenjuje prijedlog projekta, a pri tome posebno vodi računa o: 

 opravdanosti projekta i 

 opravdanosti predloženog modela javno-privatnog partnerstva. 

Uvidom u dostavljenu studiju opravdanosti Ministarstvo finansija RS vrši ocjenu i 

odobravanje opravdanosti projekta na osnovu sljedećih kriterija: 

 postojanje zakonskog ovlaštenja javnog partnera za provođenje predloženog 

projekta, 

 postojanje javnog interesa, odnosno potrebe za pružanjem javne usluge, čijim će 

realiziranjem javni partner kvalitetnije odgovoriti svojim obavezama i efektivnije 

iskoristiti javne prihode, kreirati nove izvore prihoda, nove infrastrukture i nove usluge, 

 usklađenost prijedloga projekta sa sektorskim razvojnim planovima i strategijama, 

odnosno propisima, 

 usklađenost prijedloga projekta sa budžetskim projekcijama i planovima, te fiskalnim 

rizicima i propisanim ograničenjima, 

 interna stopa povrata pri kojoj je neto sadašnja vrijednost jednaka nuli, 

 prirodna tržišna raspodjela rizika između javnog i privatnog sektora, 

 stvaranje dodatne vrijednosti kroz alokaciju resursa, znanja i vještina privatnog i 

javnog sektora i 

 povećanje produktivnosti, konkurencije i racionalnog korištenja privrednih kapaciteta 

privatnih i javnih subjekata; 

 neto sadašnje vrijednosti utvrđene finansijskom analizom, 

 rezidualne vrijednosti imovine nakon isteka ugovorenog odnosa. 

Kriteriji za ocjenu opravdanosti modela javno-privatnog partnerstva koji su predloženi od 

strane javnog partnera su: 

 dugoročnost odnosa između javnog i privatnog partnera (ugovorno razdoblje ne može 

biti kraće od 10, niti duže od 40 godina); 

 raspodjela obaveza između javnog i privatnog partnera na način: 
 

a. da privatni partner uz obavezu da izvrši gradnju i rekonstrukciju preuzima 

jednu ili više obaveza, kao što su finansiranje, upravljanje i održavanje, a u 

svrhu pružanja krajnjim korisnicima javnih usluga iz okvira nadležnosti javnog 

partnera ili u svrhu osiguranja javnom partneru potrebnih preduvjeta za 

pružanje javnih usluga iz okvira njegovih nadležnosti ili 
 

b. da privatni partner preuzima obavezu pružanja krajnjim korisnicima javne 

usluge iz okvira nadležnosti javnog sektora; 
 

 da privatni partner preuzimajući obavezu rizika izgradnje koji se odnosi na aktivnosti 

u vezi sa početnim stanjem imovine koja je predmet ugovora preuzima i najmanje 

jedan od dva sljedeća rizika: rizik raspoloživosti izgrađene ili rekonstruirane građevine 

ili tržišni rizik potražnje za pruženim uslugama i 

 da postoji pozitivna vrijednost za novac, izračunata primjenom metode poređenja 

troškova javnog sektora tokom cijelog predloženog ugovorenog razdoblja, a što 

podrazumijeva poređenje svih planiranih troškova javnog sektora, ukoliko se u 

provođenju predloženog projekta primijeni model javno-privatnog partnerstva s 

planiranim troškovima koje bi javni sektor imao u provođenju istog projekta u istom 

razdoblju, u slučaju klasičnog (budžetskog) finansiranja tih troškova, uključujući uz 

troškove građenja i rekonstrukcije i sve druge troškove koje u modelu javno-privatnog 

partnerstva snosi privatni partner, kao što su troškovi upotrebe i održavanja objekta ili 

troškovi nastanka rizičnih događaja. 

 
3.3.5. Izbor privatnog partnera 

Javni partner raspisuje javni poziv za iskazivanje interesa za predmet javno-privatnog 

partnerstva koji treba da sadrži opis potreba i zahtjeva javnog sektora, predmeta javno-

privatnog partnerstva, definicije ekonomskih, pravnih i drugih zahtjeva koji se odnose na 

predmet. Tenderska dokumentacija obavezno sadrži: 

 zahtjev za učešće, 

 poziv za dostavu ponuda, 

 opće informacije u vezi sa postupkom, 

 informacije o ugovornom organu, 

 predmet JPP-a, 

 instrukciju za privatne partnere, 

 uvjete koje treba ispuniti privatni partner, 

 kriterije za ocjenu ponuda, 

 informacije o zaštiti privatnog partnera, 

 tabelu podjele rizika i 

 informacije o tenderskoj dokumentaciji. 

 

Pored navedenog, prijedlog tenderske dokumentacije sadrži i: 

 osnovne elemente ugovora, 

 detaljne podatke o standardima i nivou koje usluge trebaju ispuniti, 

 mehanizam plaćanja, 

 mjere za ugovorno nadziranje i upravljanje i 

 informacije o dostupnosti lokacije. 

Postupak izbora privatnog partnera će se vršiti metodom kompetetivnog dijaloga, koja 

obuhvaća kvalifikacionu fazu, fazu prikupljanja kvalificiranih inicijalnih ponuda, fazu 

pregovaranja, te fazu dostave konačnih ponuda. Na osnovu samog metoda izbora privatnog 

partnera, tenderska dokumentacija treba da bude pripremljena u dva dijela, koji odgovaraju 

kvalifikacionoj fazi (zahtjev za učešće) i fazi prikupljanja kvalificiranih ponuda (poziv za 

dostavu ponuda), o čemu će kandidati biti informirani u javnom pozivu.  

Nakon dobivanja zahtjeva za učešće od zainteresiranih privatnih partnera, javni partner vrši 

selekciju na osnovu traženih kvalifikacionih uvjeta datih u tenderskoj dokumentaciji. Izbor se 

mora provesti u transparentnim uvjetima, na osnovu objektivnih kriterija vezanih za osobno 

stanje kandidata, njihovu ekonomsku i finansijsku podobnost i tehnički i profesionalni 

kapacitet. 

Javni partner je dužan zaključak o neispunjavanju uvjeta za učešće dostaviti zainteresiranim 

privatnim partnerima koji neće biti pozvani na učešće u proceduri izbora najkasnije sedam 

dana od dana  donošenja istog. Odluka o neispunjavanju uvjeta za učešće mora sadržavati 

razloge za nedopustivost učešća. Javni partner će istovremeno uputiti poziv za dostavu 

ponuda u pismenom obliku kvalificiranim privatnim partnerima za dostavu inicijalne ponude. 

Rok za dostavu inicijalnih ponuda je 40 dana. Javni partner će, između ostalog, uključiti 

sljedeće informacije u javnom pozivu za dostavu ponuda: 

 broj kvalificiranih kandidata kojima će biti uručen poziv za dostavu ponuda i 

 ponderisanje / rangiranje ili redoslijed značenja kriterija za izbor - od najvažnijeg 

prema manje važnom, ako nisu sadržani u objavljenom javnom pozivu. 

Da bi se izvršio postupak izbora privatnog partnera, potrebna su minimalno tri kandidata koji 

zadovoljavaju kvalifikacione kriterije. Ukoliko je broj kandidata koji udovoljavaju kriterijima 

izbora i minimalnim nivoima vještina ispod minimalnog broja, javni partner može nastaviti 

postupak pozivanjem jednog ili više kandidata s traženim sposobnostima. Javni partner vodi 

razgovor sa odabranim kandidatima do konačne identifikacije rješenja za određene potrebe. 

Tokom dijaloga osnovni principi jednakog tretmana moraju biti ispoštovani i ne smiju se 

davati nikakve pogodnosti određenim ponuđačima naspram drugih. Bez izričitog objašnjenja 

javni partner ne smije otkriti drugim učesnicima predloženo rješenje ili neke druge povjerljive 

informacije koje mu je saopćio neki ponuđač. Dijalog se može odvijati u nekoliko uzastopnih 

faza, sa opadajućim brojem kandidata, a svi aspekti budućeg ugovora (tehnički, pravni, 

administrativni, financijski i ekonomski) mogu biti predmet pregovora. Ako ugovorni organ 

koristi mogućnost odvijanja dijaloga u više faza koje slijede jedna za drugom, tada broj 

rješenja o kojima se raspravlja u pojedinoj fazi može smanjiti na osnovu kriterija za izbor, a 

koji su navedeni u javnom pozivu ili tenderskoj dokumentaciji. U javnom pozivu ili tenderskoj 

dokumentaciji javni partner mora predvidjeti tu mogućnost. Javni partner obavezan je odluku 

kojom se ne uvažava neko rješenje u fazi dijaloga, uz navođenje razloga, dostaviti kandidatu 

preporučenom poštom ili na drugi način koji je moguće dokazati, najkasnije u roku od 15 

dana od dana završetka navedene faze. Ugovorni organ može nastaviti proceduru dijaloga 

sve dok ne pronađe rješenje ili rješenja najprimjerenija za ispunjavanje njegovih potreba i 

zahtjeva. Dijalog završava pozivom na predaju konačne ponude, a javni partner je dužan 

pozvati preostalog kandidata ili preostale kandidate da na osnovu osnovnih odrednica 

odabranog rješenja ili odabranih rješenja u fazi dijaloga dostave svoju konačnu ponudu. U 

tom pozivu ugovorni organ obavezan je navesti krajnji rok za primanje ponuda i adresu na 

koju se ponude moraju slati. Ponudu moraju činiti svi potrebni elementi u skladu sa 

potrebama i zahtjevima predmeta JPP-a. Nakon podnošenja konačne ponude, ponude se 

mogu pojasniti ili doraditi na zahtjev javnog partnera, odnosno privatni partner može svoju 

ponudu objasniti, precizirati i nadopuniti ako se time ne mijenjaju osnovni elementi ponude, 

ali ne na način koji bi mogao biti suprotan načelima tržišne konkurencije ili koji bi mogao 

imati diskriminirajući efekat. Izbor privatnog partnera mora se zasnivati na objektivnim i 

nediskriminirajućim kriterijima, koji su ranije objavljeni u javnom pozivu ili tenderskoj 

dokumentaciji. Nakon izbora privatnog partnera, javni partner donosi rješenje o izboru 

privatnog partnera. Obavijest o izboru privatnog partnera dostavlja se svim kandidatima koji 

su dostavili finalne ponude. 

3.3.6. Nadzor nad provedbom projekta JPP 

Praćenje provođenja projekata, koje obuhvaća cijeli ugovorni period, vrši nadležno 

ministarstvo, uz saradnju sa javnim partnerom. O provođenju projekta javni partner dužan je, 

najmanje jednom kvartalno, izvještavati nadležno ministarstvo. Nadležno ministarstvo može 

zahtijevati da mu se u pismenoj formi dostave i druge informacije vezane za realiziranje 

projekta. Nadležno ministarstvo, u svrhu provjere navoda iz primljenog izvještaja od javnog 

partnera, može obaviti neposredni stručni uvid u provođenju projekata, o čemu se sastavlja 

zapisnik.  

Ako u realiziranju projekta nastanu nepredviđene okolnosti, javni partner je dužan o tome 

obavijestiti nadležno ministarstvo. 

Nadležno ministarstvo može angažirati eksterne ustanove ili lica radi praćenja rezultata i 

efekata provođenja projekta.  

U svrhu provođenje nadzora o proceduri realiziranja projekata JPP-a, nadležno ministarstvo 

će sve izvještaje zaprimljene od strane javnog partnera proslijediti Ministarstvu, te će 

obavještavati Ministarstvo finansija RS o svim eventualnim nepredviđenim okolnostima ili 

uočenim nepravilnostima. 

3.3.7. Sažetak projekta JPP 

Imajući u vidu, u skladu sa gore navedenim, da projekat nije moguće realizirati po ESCO 

principu, predlaže se da se projekat realizira po sistemu JPP. Princip JPP omogućava 

efektivno podjelu rizika, te obuhvata i mogućnost realiziranja projekta koja bi inače bila 

nemoguća zbog budžetskih ograničenja. Projekat se provedi uz saradnju sa nadležnim 

Ministarstvo industrije, energetike i rudarstva RS, te Ministarstvom financija RS. Sama 

procedura izbora privatnog partnera se realizira u skladu sa Zakonom o javnim nabavkama, 

uz korištenje metode kompetitivnog dijaloga koja omogućava da se provede više faza izbora, 

te na taj način se izabere najbolji ponuđač. 

Zbog kompleksnosti projekta i zbog relevantne legislative vezane za oblast električne 

energije i energetskih dozvola, to će biti neophodno da će ili sam ponuđač biti registrovan za 

obavljanje djelatnosti proizvodnje električne energije, ili da će se osnivati posebno društvo za 

realizaciju JPP. Na osnovu navedenog će se JPP realizirati u sklopu ugovornog modela.  

 
3.4. ELEKTROENERGETSKE DOZVOLE, CERTIFIKATI I GARANTOVANE OTKUPNE 

CIJENE 
 
3.4.1. Uvod 

Prije svega potrebno je istaći da postoji niz procedura koje je potrebno proći prije dobijanja 

statusa proizvođača električne energije, a koje se vežu za regulatorni dio koji podrazumijeva 

ishodovanje različitih saglasnosti od strane regulatornih tijela koja su nadležna za energetski 

sektor, tako i za procedure u vezi sa samim postupkom izgradnje predmetnog objekta koje 

se odnose na regulativu iz oblasti prostornog planiranja i građenja. 

U sažetku, izgradnja proizvodnog objekta za proizvodnju električne energije, zahtijeva da se 

društvo registruje za djelatnosti iz oblasti elektroprivrede (u konkretnom slučaju za djelatnost 

proizvodnje električne energije), a gdje bi ova djelatnost također morala biti i osnovna 

djelatnost predmetnog društva.  

Nakon osnivanja samog društva, potrebno je ispuniti korake koji se vežu za samu izgradnju 

objekta za proizvodnju električne energije, a to ukratko prije svega podrazumijeva dobijanje 

urbanističke/lokacijske dozvole, dozvole za izgradnju elektroenergetskog objekata snage 

preko 1 MW od Regulatorne komisije za energetiku RS ("RERS"), te naravno svi ostalih 

saglasnosti koje se prije svega odnose na gradnju ovakve vrste objekta (npr. okolinske 

saglasnosti i sl.). Regulatorna dozvola za izgradnju elektroenergetskog objekta nije potrebna 

u slučaju da se radi o objektu koji ima snagu manju ili jednaku 1 MW. 

3.4.2. Obaveza dobijanja dozvole za izgradnju elektroenergetskog objekta 

U skladu sa Zakonom o energetici, Zakonom o električnoj energiji i Pravilnikom o izdavanju 

dozvola (Sl. glasnik RS br. 39/10, 65/13) (u daljem tekstu „Pravilnik o izdavanju dozvola“), 

svako fizičko ili pravno lice koje namjerava da izgradi elektroenergetski objekat sa snagom 

preko 1 MW obavezno je da pribavi dozvolu za izgradnju elektroenergetskog postrojenja. 

Dozvola za izgradnju je akt, kojim se pravnom ili fizičkom licu dozvoljava izgradnja novog 

elektroenergetskog objekta ili značajna rekonstrukcija postojećeg elektroenergetskog objekta 

za proizvodnju električne energije. To znači da je neophodno da privatni partner pokrene 

proceduru pred RERS-om koji izdaje tu dozvolu, a da bi se mogla započeti izgradnja 

elektroenergetskog objekta. Tek nakon dobivanja dozvole za izgradnju elektroenergetskog 

postrojenja može se dobiti građevinska dozvola u skladu sa Zakonom o uređenju prostora i 

građenju (Sl. glasnik RS. 40/13). 

 
Podnošenje zahtjeva za dobijanje dozvole za izgradnju elektroenergetskog objekta 
 
Zahtjev za izdavanje dozvole se podnosi (u pisanoj i elektronskoj formi) na popunjenom 

Obrascu RERS-a (obrazac OB. 04.05). Uz zahtjev za izdavanje dozvole za izgradnju 

elektroenergetskog objekta obavezno se prilažu sljedeći dokumenti: 

 važeće rješenje o upisu u sudski ili drugi odgovarajući registar, sa prilozima; 

 matični broj i jedinstveni identifikacioni broj (JIB) podnosioca zahtjeva; 

 osnivački akt privrednog društva sa pretećim ugovorima ili statutom; 

 izjava podnosioca zahtjeva o strukturi izvora financiranja koja je usklađena sa 

studijom izvodljivosti ili potvrde poslovnih banaka da podnosilac zahtjeva raspolaže 

dovoljnim vlastitim sredstvima i / ili da ima pristup kreditnim sredstvima neophodnim 

za izgradnju objekta; 

 uvjerenje nadležnog organa da podnosiocu zahtjeva ili njegovom zakonskom 

zastupniku ne traje izrečena mjera zabrane obavljanja privredne djelatnosti ili 

dužnosti; 

 studija izvodljivosti objekta i idejni ili glavni projekat ukoliko je izrađen; 

 ovjerena studija o procjeni uticaja na životnu sredinu, kako je to propisano zakonima 

ili drugim propisima za konkretan objekat; 

 ekološka dozvola kako je zakonom ili drugim propisom predviđena za vrstu objekta 

za koji se podnosi zahtjev za izdavanje dozvole; 

 vodopravne akte, kako je zakonom ili drugim propisom predviđeno za vrstu objekta 

za koji se podnosi zahtjev za izdavanje dozvole; 

 elektroenergetska saglasnost za priključenje na distributivnu mrežu, i / ili elaborat 

tehničkog rješenja priključka i uvjete za priključak na prijenosnu mrežu; 

 lokacijski uvjeti; 

 ugovori o koncesiji u skladu sa propisima o dodjeli koncesije;  

 izjava/potvrda podnosioca zahtjeva o prethodno izgrađenim ili rekonstruisanim 

sličnim elektroenergetskim objektima (proizvodnja električne energije); 

 izjava/potvrda podnosioca zahtjeva o podnesenim zahtjevima, te dobivenim 

dozvolama od drugih regulatornih komisija; 

 raspored i dužina trajanja eventualnih prekida isporuke električne energije zbog 

izgradnje energetskog objekta; 

 dokaz o uplati jednokratne regulatorne naknade. 

 
Postupanje po zahtjevu i dopunske informacije 
 

Po prijemu, RERS razmatra zahtjev za izdavanje dozvole i prateću dokumentaciju radi 

utvrđivanja njegove kompletnosti. RERS može provjeriti sve podatke kako bi utvrdio utvrdi 

tačnost i ispravnost istih. 

Ako zahtjev za izdavanje dozvole sadrži neki nedostatak koji sprečava postupanje po 

zahtjevu, RERS u pisanoj formi obavještava podnosioca zahtjeva o nedostatku, određuje mu 

rok od 30 dana u kome je dužan da nedostatke otkloni i upozorava ga na posljedice u slučaju 

propuštanja i neotklanjanja nedostataka. Ukoliko podnosilac zahtjeva ne postupi u skladu sa 

obavještenjem, RERS zaključkom odbacuje takav zahtjev kao nepotpun. 

Kriteriji za izdavanja dozvole za izgradnju elektroenergetskog objekta 
 

U skladu sa Pravilnikom za izdavanje dozvola, dozvola za izgradnju elektroenergetskog 

objekta izdaje se podnosicu zahtjeva ukoliko dokaže: 

 da je elektroenergetski objekat planiran, odnosno projektiran na način koji osigurava 

da je uticaj objekta na elektroenergetski sistem takav da je osigurano sigurno 

funkcioniranje elektroenergetskog sistema na koji se priključuje; 

 da je elektroenergetski objekat planiran, odnosno projektiran na način koji osigurava 

bezbjedno i sigurno funkcioniranje pripadajućih instalacija i opreme; 

 da za elektroenergetski objekat posjeduje vodopravne akte u skladu sa propisima koji 

reguliraju ovu oblast; 

 da za elektroenergetski objekat posjedu je ekološku dozvolu u skladu sa propisima 

koji reguliraju ovu oblast; 

 da za izgradnju elektroenergetskog objekta posjeduje ugovor o koncesiji, ukoliko se 

objekat gradi po osnovu koncesije; 

 da ispunjava uvjete sigurnosti rada elektroenergetskog objekta po zdravlje ljudi; 

 da nema ograničenja u pogledu korištenja primarnog izvora energije za proizvodnju 

električne energije; 

 da nema ograničenja u pogledu određivanja lokacije i korištenja zemljišta za 

izgradnju elektroenergetskog objekta; 

 da je elektroenergetski objekat planiran, odnosno projektiran na način koji osigurava 

zadovoljavajući nivo energetske efikasnosti; 

 da se na osnovu priloženih dokumenata može ocijeniti da posjeduje finansijsku 

stabilnost za poslovanje kojom se osigurava ispunjavanje uvjeta dozvole. 

 
 
Postupak za izdavanja dozvole za izgradnju elektroenergetskog objekta 
 

Po utvrđivanju kompletnosti zahtjeva, RERS razmatra zahtjev u pogledu ispunjenosti 

kriterijuma za izdavanje dozvole i utvrđuje nacrt dozvole ili donosi drugu odluku o zahtjevu na 

redovnoj sjednici. RERS obavještava podnosioca o utvrđenoj kompletnosti zahtjeva i 

objavljuje obavijest za javnost u najmanje jednim dnevnim novinama koje su dostupne na 

cijeloj teritoriji Republike Srpske, na oglasnoj tabli i internet stranici RERS-a. 

Ukoliko utvrdi nacrt dozvole, RERS donosi zaključak o održavanju najmanje jedne javne 

rasprave o nacrtu, rok za podnošenje komentara na nacrt dozvole, kao i mogućnost i kriteriji 

za sticanje statusa umješača. Status umješača može steći pravno ili fizičko lice koje, u svom 

zahtjevu, obrazloži da ima poseban (vlastiti, direktan) interes da učestvuje u postupku i da 

raspolaže podacima, činjenicama ili dokazima od značaja za odlučivanje o zahtjevu za 

izdavanje dozvole. 

Nakon isteka roka za podnošenje komentara na nacrt dozvole i obrade prispjelih komentara, 

prijedlog uslova dozvole se dostavlja članovima RERS-a na odlučivanje. Konačnu odluku o 

izdavanju dozvole RERS donosi na redovnoj sjednici u formi rješenja, a čiji su sastavni 

dijelovi izdata dozvola i uslovi dozvole. RERS će uključiti u dozvolu sve uslove koji su 

potrebni da se obezbijedi ostvarenje ciljeva Zakona o energetici  i Pravilnika o izdavanju 

dozvola RERS-a. 

Dozvola za izgradnju elektroenergetskog objekta prestaje važiti ukoliko građenje ili radovi 

nisu započeti u roku određenom u dozvoli, a taj rok ne može biti kraći od šest mjeseci niti 

duži od dvije godine. 

3.4.3. Obaveza dobijanja dozvole za obavljanje djelatnosti proizvodnje električne 

energije 

Privatni partner da bi se mogao baviti predviđenim aktivnostima mora dobiti dozvolu za 

bavljenje energetskim djelatnostima. U skladu sa Zakonom o energetici, Zakonom o 

električnoj energiji te Pravilnikom o izdavanju dozvola, energetskim djelatnostima smatraju 

se: 

 proizvodnja električne energije, distribucija električne energije, snabdijevanje 

električnom energijom i trgovina električnom energijom, 

 proizvodnja derivata nafte, transport nafte naftovodima i derivata nafte 

produktovodima, transport nafte i derivata nafte drugim oblicima transporta, 

skladištenje nafte i derivata nafte, trgovina naftom i derivatima nafte, 

 transport prirodnog gasa, upravljanje transportnim sistemom za prirodni gas, 

skladištenje i upravljanje sistemom za skladištenje prirodnog gasa, distribucija 

prirodnog gasa i upravljanje distributivnim sistemom za prirodni gas, snabdijevanje 

prirodnim gasom i trgovina prirodnim gasom, 

 proizvodnja biogoriva, skladištenje i trgovina biogorivom i 

 proizvodnja toplotne energije, distribucija i upravljanje distributivnim sistemom za 

toplotnu energiju, snabdijevanje toplotnom energijom i trgovina toplotnom energijom. 

Dozvolu izdaje RERS, te je neophodno da je posjeduju energetski subjekti koji obavljaju 

energetsku djelatnost proizvodnje električne energije u proizvodnim objektima snage preko 1 

MW i proizvodnju toplotne energije snage preko 0,3 MW.  

Podnošenje zahtjeva za dobijanje dozvole za obavljanje djelatnosti proizvodnje 
električne energije 
 
Postupak izdavanja dozvole za obavljanje energetske djelatnosti pokreće se na zahtjev 

podnosioca. Zahtjev za izdavanje dozvole se podnosi na popunjenom obrascu RERS-a (OB. 

04.01), čiji je sastavni dio lista potrebnih dokumenata, a koji je dostupan u prostorijama i na 

internet stranici RERS-a.  

Uz zahtjev za izdavanje dozvole za obavljanje djelatnosti u elektroenergetskom sektoru 

obavezno se prilažu sljedeći dokumenti: 

 rješenje o upisu u sudski ili drugi odgovarajući registar, sa prilozima; 

 matični broj i jedinstveni identifikacioni broj (JIB) podnosioca zahtjeva; 

 statut podnosioca zahtjeva (pravno lice); 

 organizaciona struktura podnosioca zahtjeva (organizaciona šema), sistematizacija 

radnih mjesta, podaci o broju uposlenih i njihovoj stručnoj osposobljenosti i izjava 

podnosioca zahtjeva da ima stručno osposobljene kadrove za obavljanje zahtijevane 

djelatnosti ili zaključene ugovore sa drugim pravnim ili fizičkim lici ma koji imaju 

stručnu osposobljenost za obavljanje energetske djelatnosti; 

 izjava da ima objekte, instalacije i opremu koju može koristiti, staviti u pogon za 

obavljanje energetske djelatnosti ili zaključeni ugovori sa drugim pravnim ili fizičkim 

licima koji imaju uticaja na tehničku kvalificiranost; 

 komplet financijskih izvještaja za prethodne tri godine koji sadrži: izvještaj o 

financijskom položaju (bilans stanja), izvještaj o ukupnom rezultatu u periodu (bilans 

uspjeha), izvještaj o tokovima gotovine, izvještaj o promjenama na kapitalu, 

napomene (note) uz financijski izvještaj i izvještaj neovisnog revizora ili početni 

izvještaj o financijskom položaju za novo formirane subjekte; 

 izjava podnosioca i potvrde poslovnih banaka da podnosilac zahtjeva raspolaže 

dovoljnim vlastitim sredstvima ili da ima mogućnost kreditnog zaduženja kod banke ili 

mogućnost dobivanja bankarskih garancija; 

 izjava podnosioca i potvrde poslovnih banaka o svim otvorenim transakcijskim 

računima podnosioca zahtjeva i njihovom statusu (eventualne blokade i obim 

prometa) u posljednjem mjesecu prije dana podnošenja zahtjeva; 

 godišnji i trogodišnji planovi poslovanja podnosioca zahtjeva; 

 uvjerenje nadležnog organa da podnosiocu zahtjeva ili njegovom zakonskom 

zastupniku ne traje izrečena mjera zabrane obavljanja poziva, privredne djelatnosti ili 

dužnosti za koju se zahtijeva iz davanje dozvole; 

 izjava podnosioca zahtjeva o postojećim pribavljenim dozvolama za obavljanje 

djelatnosti ili zahtjevima za dozvole podnesenim drugim regulatornim komisijama; 

 uvjerenje nadležnog suda da se nad podnosiocem zahtjeva ne vodi stečajni ili 

likvidacioni postupak; 

 dokaz o uplati jednokratne regulatorne naknade. 

 
Postupanje po zahtjevu i dopunske informacije 
 

Po prijemu, RERS razmatra zahtjev za izdavanje dozvole i prateću dokumentaciju radi 

utvrđivanja njegove kompletnosti. RERS može provjeriti sve podatke i po potrebi izvršiti 

pregled objekata, postrojenja i opreme podnosioca zahtjeva, a u cilju utvrđivanja činjenica o 

ispunjenju kriterija i uvjeta propisanih za izdavanje dozvole. 

Ako zahtjev za izdavanje dozvole sadrži neki nedostatak koji sprečava postupanje po 

zahtjevu, RERS u pisanoj formi obavještava podnosioca zahtjeva o nedostatku, određuje mu 

rok od 30 dana u kome je dužan da nedostatke otkloni i upozorava ga na posljedice u slučaju 

propuštanja i neotklanjanja nedostataka. Ukoliko podnosilac zahtjeva ne postupi u skladu sa 

obavještenjem, RERS zaključkom odbacuje takav zahtjev kao nepotpun. RERS može da i 

nakon kompletiranja zahtjeva, a u toku procesa izdavanja dozvole, traži dodatne informacije i 

dokumentaciju ukoliko je to neophodno za donošenje odluke po zahtjevu za izdavanje 

dozvole. 

Kriteriji za izdavanja dozvole za obavljanje djelatnosti proizvodnje električne energije 
 

RERS razmatra zahtjev prema kriterijumima propisanim Pravilniku o izdavanju dozvola, 

vodeći pri tome računa o opštem javnom interesu, bezbjednosti i sigurnosti snabdijevanja 

električnom energijom, prirodnim gasom i naftom i derivatima nafte. Konkretno to znači, da 

se dozvola za obavljanje djelatnosti u elektroenergetskom sektoru izdaje podnosiocu 

zahtjeva koji dokaže da: 

 je obavljanje djelatnosti za koju traži dozvolu upisao u odgovarajući registar, 

 ispunjava tehničke, operativne i organizacione uvjete za rad, 

 u radnom odnosu ima potreban broj radnika odgovarajuće stručne spreme i 

kvalifikacija sa ovlaštenjima za obavljanje djelatnosti u skladu sa propisima, i koji su 

organizirani u radne cjeline i zaduženi za jasno specificirane poslove na način koji 

osigurava obavljanje djelatnosti za koju se izdaje dozvola; 

 posjeduje materijalna sredstva, odnosno objekte, instalacije i opremu, potrebne za 

obavljanje djelatnosti; 

 ukoliko ne posjeduje sopstvene resurse za ispunjavanje kriterija iz tačke c) i d), ima 

zaključene ugovore sa drugim pravnim ili fizičkim licima kojim se osigurava tehnička i 

stručna kvalificiranost podnosioca zahtjeva za obavljanje djelatnosti; 

 se na osnovu priloženih dokumenata može ocijeniti da posjeduje financijsku 

stabilnost za poslovanje kojom se osigurava ispunjavanje uvjeta dozvole; 

 ispunjava uvjete za siguran rad elektrana i postrojenja po zdravlje i život ljudi i 

funkcioniranje opreme i instalacija; 

 posjeduje vodopravne akte; 

 posjeduje ekološku dozvolu i druge akte definirane zakonom o zaštiti životne sredine; 

 posjeduje propisana pravila održavanja i eksploatacije (rada) elektroenergetskih 

objekata i postrojenja (ako nema certifikat o uvedenom sistemu upravljanja kvalitetom 

i sistemu upravljanja zaštitom životne sredine po ISO standardima); 

 je ispunio uvjete za priključenje proizvodnog objekta na elektroenergetsku mrežu; 

 ostvaruje energetsku efikasnost korištenja primarnih izvora, odnosno da preduzima 

mjere za poboljšanje efikasnosti; 

 posjeduje odobrenje za upotrebu novog proizvodnog objekta. 

Postupak za izdavanje dozvole za obavljanje djelatnosti proizvodnje električne 
energije 
 
Postupak za izdavanje dozvole za obavljanje energetske djelatnosti je identičan postupku za 

izdavanju dozvole za izgradnju elektroenergetskog objekta, te u vezi toga referiramo na 

gornji pasus – „Postupak za izdavanja dozvole za izgradnju elektroenergetskog objekta“ pod 

tačkom 3.4.2. 

Dozvola za proizvodnju električne energije izdaje se za tačno određeni period, ali ne duži od 

30 godina, računajući od datuma početka proizvodnje. 

3.4.4. Certifikat za proizvodno postrojenje 

Po završetku gradnje i po dobivanju upotrebne dozvole potrebno je ishoditi certifikat za 

proizvodno postrojenje. Prema Pravilniku o izdavanju certifikata za proizvodno postrojenje 

koje proizvodi električnu energiju iz OIE ili u EK („Službeni glasnik RS“ br. 112/13) (u daljem 

tekstu „Pravilnik o certifikatu“), certifikat za proizvodno postrojenje označava dokument koji 

se izdaje proizvođaču električne energije za proizvodno postrojenje koje proizvodi električnu 

energiju iz OIE ili u EK, na ekonomski primjeren način, uz zaštitu životne sredine. 

 
Kriteriji za certifikat 
 
Gore navedenim Pravilnikom o certifikatu su propisani kriteriji koje proizvođač električne 

energije mora ispuniti da bi dobio predmetni certifikat, kako slijedi: 

 posjeduje dozvolu za obavljanje djelatnosti proizvodnje električne energije u tom 

proizvodnom postrojenju ili je ispunio kriterije i podnio zahtjev za izdavanje te 

dozvole, ukoliko je za takvo proizvodno postrojenje propisana obaveza posjedovanja 

dozvole (npr. ovisno od snage postrojenja); 

 proizvodno postrojenje ispunjava uvjete zaštite životne sredine prema Zakonu o 

zaštiti životne sredine i drugim propisima iz oblasti zaštite životne sredine; 

 posjeduje vodopravne akte pribavljene u skladu sa propisima o zaštiti i korištenju 

voda; 

 posjeduje odobrenje za upotrebu proizvodnog postrojenja u skladu sa propisima o 

uređenju prostora i građenju; 

 je izvršeno razdvajanje djelatnosti proizvodnje električne energije od djelatnosti 

operatora sistema mreže na koju je priključeno njegovo proizvodno postrojenje u 

skladu sa uvjetima dozvole za obavljanje djelatnosti distribucije električne energije, 

ukoliko se ove djelatnosti obavljaju u okviru istog pravnog lica; 

 su u proizvodnom postrojenju, u ovisnosti o vrsti proizvodnog postrojenja i njegove 

namjene (proizvodnja električne energije radi isporuke u mrežu, proizvodnja za 

vlastite potrebe, proizvodnja za vlastite potrebe i isporuku u mrežu), na mjernim 

mjestima instalirani mjerni uređaji kojima se osigurava: 

1) mjerenje i registracija proizvedene električne energije koja je isporučena u 

elektroenergetsku mrežu (neto proizvedena električna energija) i električne 

energije koja je preuzeta sa mreže, 

2) mjerenje i registracija proizvedene električne energije na stezaljkama 

generatora (bruto proizvedena električna energija), 

3) mjerenje i registracija električne energije utrošene za vlastitu potrošnju, 

4) mjerenje i registracija električne energije utrošene kao potrošnja za vlastite 

potrebe, 

5) mjerenje i registracija utroška primarne energije, kao i svih energetskih 

veličina koje su neophodne za proračun uštede kogenerativnog postrojenja, a 

što se potvrđuje tehnološkom i jednopolnom šemom izvedenog stanja 

proizvodnog postrojenja i deklaracijom za svako mjerno mjesto koja 

minimalno mora da sadrži podatke o veličini koja se mjeri, proizvođaču 

uređaja, broju serije, opsegu mjerenja, godini ugradnje, verifikaciji i 

kalibrisanju i mjestu ugradnje. 

Jednopolna šema i deklaracije za mjerna mjesta koja služe za mjerenje ostalih 

energetskih veličina u proizvodnom postrojenju (utroška primarne energije, 

korisne toplote i sl.) moraju biti ovjerene od lica ili institucija koje za to 

posjeduje ovlaštenja od nadležnog organa, a čime potvrđuju da su: 

- osigurana neophodna mjerenja ostalih energetskih veličina koja su potrebna 

za izdavanje certifikata za tu vrstu proizvodnog postrojenja i njegovu namjenu, 

- mjerna mjesta i mjerni uređaji instalirani u skladu sa propisima koji uređuju 

ovu oblast,  

- karakteristike mjernih uređaja u skladu sa zahtjevima propisa koji uređuju 

oblast mjerenja; 

 posjeduje ugovor o priključenju i deklaraciju o priključku na distributivnu mrežu, 

odnosno ugovor o priključku i odobrenje za priključenje na prijenosnu mrežu, za 

novoizgrađeno proizvodno postrojenje ukoliko je priključeno na elektroenergetsku 

mrežu; 

 posjeduje ugovor o koncesiji u skladu sa propisima o dodjeli koncesije; 

 posjeduje odobrenje za građenje za energetska postrojenja na biomasu i bioplin, 

solarna postrojenja sa fotonaponskim ćelijama na objektima i postrojenja instalirane 

snage zaključno sa 250 kW, koja koriste sve vidove obnovljivih izvora energije i 

efikasna kogenerativna postrojenja; 

 posjeduje dokaz o upisu projekta u registar projekata iz obnovljivih izvora energije i u 

efikasnoj kogeneraciji kod ministarstva nadležnog za oblast energetike u skladu sa 

Zakonom o obnovljivim izvorima energije i efikasnoj kogeneraciji; 

 ispunjava tehničke i organizacione uvjete za efikasan i siguran rad u skladu sa 

tehničkim propisima. 

U slučajevima kada se radi o hibridnom postrojenju tj. postrojenju koje koristi obnovljive i 

neobnovljive izvore energije u kogenerativnom postrojenju, certifikat se izdaje samo za 

pripadajući dio postrojenja koje koristi obnovljive izvore energije za proizvodnju električne 

energije. 

Pored ispunjavanja gore navedenih kriterija proizvođač električne energije u kogenerativnom 

postrojenju za pribavljanje certifikata za proizvodno postrojenje mora ispuniti i kriterij da 

ostvaruje efikasnu kogeneraciju što podrazumijeva: 

a) da se proizvodnjom toplotne i električne energije u kogenerativnom postrojenju, 

izuzev mikro i malih postrojenja, ostvaruje ušteda primarne energije od najmanje 10% 

(UPE ≥0,10) u odnosu na ekvivalentnu proizvodnju toplotne i električne energije u 

odvojenim postrojenjima, 

b) da se proizvodnjom u mikro i malim kogenerativnim postrojenjima ostvaruje ušteda 

primarne energije UPE > 0. 

Značajno je istaći da se ušteda primarne energije kogenerativnog postrojenja izračunava 

prema Upustvu za proračun uštede primarne energije kogenerativnog postrojenja koje je 

sastavni dio Pravilnika o certifikatima. 

Mjerenje elektroenergetskih veličina za proizvodno postrojenje definira se u 

elektroenergetskoj saglasnosti, a obaveze u vezi sa priključenjem proizvodnog postrojenja 

na elektroenergetsku mrežu definiraju se ugovorom o priključenju. Samo priključenje na 

mrežu sprovodi se u skladu sa pravilima operatora distributivnog sistema. Operator sistema 

je odgovoran za očitavanje i obračun električne energije isporučene na mrežu i svih drugih 

energetskih veličina u proizvodnom postrojenju. 

Treba istaći da se za kogenerativno postrojenje može dobiti samo jedan certifikat i to ili 

certifikat za proizvodno postrojenje za obnovljive izvore ili certifikat za efikasno 

kogenerativno postrojenje. Certifkat za efikasno kogenerativno postrojenje se izdaje na 

period od godinu dana. 

Postupak za izdavanje 
 
Postupak izdavanja certifikata se pokreće na zahtjev podnosioca na propisanom obrascu 

Regulatorne komisije OB.04.22 za proizvodno postrojenje koje koristi obnovljive izvore 

energije, a na obrascu OB.04.23 za efikasno kogenerativno postrojenje (obrasce sadrži 

Pravilnik o certifikatima, a dostupni su i na website-u RERS-a). Sam obrazac zahtjeva sadrži 

spisak prateće dokumentacije kojom podnosilac potvrđuje navode o ispunjenju kriterija za 

izdavanje certifikata.  

Zahtjev i prateće dokumentacije se prilažu u pisanoj i u elektronskoj formi na adresu 

Regulatorne komisije, a popunjen obrazac sa kompletnom pratećom dokumentacijom mora 

biti ovjeren i potpisan od strane podnosioca, odnosno njegovog zakonskog zastupnika ili 

punomoćnika. Sama prateća dokumentacija se prilaže u originalu ili ovjerenoj kopiji, osim 

ako je ista bila već prije podnesena. Značajno je istaći da podnosilac zahtjeva ne plaća 

naknade za obradu zahtjeva za izdavanje ili produženje certifikata, kao ni naknade tokom 

perioda važenja certifikata. 

Po prijemu zahtjeva, RERS pregleda zahtjev i prateću dokumentaciju kako bi utvrdio 

kompletnost. Ako zahtjev za izdavanje certifikata za proizvodno postrojenje sadrži neki 

nedostatak koji sprečava postupanje po zahtjevu, RERS u pisanoj formi obavještava 

podnosioca zahtjeva o nedostatku, određuje mu rok od 30 dana u kome je dužan da 

nedostatke otkloni i upozorava ga na posljedice propuštanja otklanjanja nedostataka. Ako 

podnosilac zahtjeva ne otkloni nedostatke, Regulatorna komisija zaključkom odbacuje takav 

zahtjev kao nepotpun. RERS također provjerava sve podatke i po potrebi vrši pregled 

postrojenja i opreme podnosioca zahtjeva, u cilju utvrđivanja činjenica o ispunjenju kriterija 

propisanih za izdavanje certifikata za proizvodno postrojenje. Provjera se može obaviti u bilo 

kojoj fazi postupka od momenta podnošenja zahtjeva do donošenja konačne odluke o 

zahtjevu. Ukoliko podnosilac zahtjeva neomogući provjeru ili pregled, RERS odbacuje 

zahtjev za izdavanje certifikata za proizvodno postrojenje. 

Po utvrđivanju kompletnosti zahtjeva, RERS obaviještava podnosioca i obajavljuje obavijest 

za javnost u najmanje jednim dnevnim novinama koje su dostupne na cijeloj teritoriji RS-a, te 

na oglasnoj tabli i Internet stranici RERS-a. Obavijest za javnost sadrži sažetak zahtjeva za 

izdavanje certifikata, način na koji zainteresirana lica mogu dobiti dodatne informacije, mjesto 

i način stavljanja na raspolaganje dokumentacije, način i rok dostave komentara na zahtjev u 

pisanoj formi te informacije koje se odnose na sticanje statusa umješača. Javnosti se ne 

mogu dati na uvid informacije koje su, na zahtjev podnosioca, zaštićene klauzulom 

povjerljivosti u skladu sa važećim pravilima. RERS odlučuje o vrsti, broju i mjestu održavanja 

javnih rasprava, cijeneći očitovanja trećih lica o zahtjevu. 

Ukoliko su ispunjeni svi kriteriji za izdavanje certifikata, RERS na redovnoj sjednici donosi 

odluku o dodjeli certifkata u formi rješenja koje se objavljuje u „Službenom glasniku RS-a“ i 

na Internet stranici i oglasnoj tabli RERS-a.  

Predmetni certifikat za proizvodno postrojenje sadrži: 

 podatke o proizvođaču, 

 podatke o proizvodnom postrojenju, 

 podatke o izvoru energije, 

 registarski broj certifikata i 

 početak važenja i period važenja. 

Pravilnik o certifikatima također detaljno propisuje posebne postupke kao što su postupci za 

produženje, prenos, poništenje i oduzimanje certifikata, kao i sadržaj registra certifikata, 

način komunikacije i regulativu vezanu za nadzor. 

Imajući na umu da je trajanje certifikata ograničeno, treba istaći da proizvođač po isteku 

perioda važenja treba da produži certifikat s tim što se zahtjev podnosi na obrascu OB.04.24. 

i to najkasnije mjesec dana prije isteka perioda važenja postojećeg certifikata, pod uvjetom 

da nije došlo do promjena na postrojenju koje su značajne za ispunjenje kriterija za izdavanje 

certifikata uslijed kojih bi se morao podnijeti zahtjev za izdavanje novog certifikata. 

3.4.5. Garantovane otkupne cijene 

Korištenjem obnovljivih izvora energije ostvaruju se ciljevi RS-a u oblasti energetike utvrđeni 

Strategijom razvoja energetike Republike Srpske do 2030. godine i međunarodnim 

sporazumima. Na osnovu Zakona o energetici, te Zakona o električnoj energiji  RERS je, uz 

suglasnost Vlade RS-a, usvojio Pravilnik o podsticanju proizvodnje električne energije iz 

obnovljivih izvora i u efikasnoj kogeneraciji (Sl. glasnik RS 114/13 i 88/14) ) (u daljem tekstu 

„Pravilnik o podsticanju proizvodnje električne energije iz obnovljivih izvora i u efikasnoj 

kogeneraciji“). Cilj Pravilnika o podsticanju proizvodnje električne energije iz obnovljivih 

izvora i u efikasnoj kogeneraciji je da se propisanim sistemom podsticanja osigura povećanje 

proizvodnje električne energije iz obnovljivih izvora energije i u efikasnoj kogeneraciji, 

odnosno ostvarivanje ciljeva učešća potrošnje električne energije iz obnovljivih izvora i 

efikasne kogeneracije u bruto finalnoj potrošnji električne energije u RS-u propisanih 

Akcionim planom RS-a za korištenje obnovljivih izvora energije (u daljem tekstu: Akcioni 

plan). 

Podnošenje zahtjeva za garantovane otkupne cijene 
 
Kako bi proizvođač električne energije odnosno privatni partner mogao da dobije pravo na 

garantiranu otkupnu cijenu, tzv. "Feed-in" tarifu, neophodno je da dokaže kvalificiranost za 

ostvarivanje prava na podsticaj, a što može ostvariti ako: 

 proizvodi električnu energiju koristeći obnovljive izvore energije na ekonomski 

primjeren način i uz zaštitu životne sredine u proizvodnom postrojenju; 

 proizvodi električnu energiju u efikasnom kogenerativnom postrojenju instalirane 

snage do uključivo 30 MW; 

 instalirani kapaciteti, odnosno proizvodnja električne energije u proizvodnim 

postrojenjima koja koriste obnovljive izvore ili efikasnu kogeneraciju za koje se 

ostvaruje pravo na podsticaj ne prelaze količine za podsticanje utvrđene Akcionim 

planom. 

Proizvođač električne energije u efikasnoj kogeneraciji može steći pravo na obavezan otkup 

po garantiranoj otkupnoj cijeni ako podnese kompletan zahtjev za sticanje prava na podsticaj 

i ako: 

 zadovoljava kriterije iz prethodnog stava; 

 posjeduje certifikat koji izdaje RERS u skladu sa sa gore navedenom tačkom. 

Zahtjev za sticanje prava na podsticaj za postrojenje koje je izgrađeno i pušteno u rad 

podnosi se RERS-u na propisanom obrascu i uz zahtjev se obavezno prilažu sljedeći 

dokumenti (original ili ovjerena fotokopija): 

a) dokaz nadležnog ministarstva o upisu u registar projekata; 

b) certifikat za proizvodno postrojenje koje proizvodi električnu energiju iz obnovljivih 

izvora; 

c) upotrebna dozvola proizvodnog postrojenja kojom se potvrđuje da je riječ o novom 

proizvodnom postrojenju; 

d) ugovor o priključenju na distributivnu mrežu i/ili ugovor o priključku i odobrenje za 

priključenje na prijenosnu mrežu; 

e) registar osnovnih sredstava (ako je primjenljivo); 

f) analitička kartica sa historijskim podacima o opremi (ako je primjenljivo); 

g) dokazi da ugrađene osnovne komponente proizvodnog postrojenja nisu prethodno 

korištene (jedan ili više dokaza kao što su podaci o godini proizvodnje; račun o 

nabavci opreme ili radova; ugovor sa proizvođačem/dobavljačem; deklaracija 

proizvođača/dobavljača i slične dokaze kojima se nedvosmisleno dokazuje da 

ugrađena oprema nije prethodno korištena); 

h) izjava odgovornog lica podnosioca zahtjeva, ovjerenu kod nadležnog organa, kojom 

pod punom materijalnom i krivičnom odgovornošću potvrđuje da ugrađene osnovne 

komponente proizvodnog postrojenja nisu prethodno ugrađivane i korištene; 

i) analitička evidencija sredstava koja su nabavljena putem donacija ili državne pomoći 

(iskazani u skladu sa MRS 20) (ako je primjenljivo); 

j) ukupna vrijednost investicije i ukupnu vrijednost primljene državne pomoći (ako je 

primjenljivo); 

k) izjava odgovornog lica podnosioca zahtjeva, ovjerena kod nadležnog organa, kojom 

pod punom materijalnom i krivičnom odgovornošću potvrđuje da za izgradnju 

proizvodno postrojenje za koje podnosi zahtjev nije primio državnu pomoć (izjava se 

ne dostavlja u slučaju kada je državna pomoć primljena i kada se dostavljaju dokazi 

pod i) i j). 

Zahtjev, potpisan i ovjeren od strane lica ovlaštenog za zastupanje, podnosi se putem 

preporučene pošte ili neposredno na protokol RERS-a, te smatra se kompletnim kada 

podnosilac zahtjeva dostavi pravilno popunjen obrazac zahtjeva, kopiju certifikata i ostalu 

prateću dokumentaciju. RERS objavljuje obavijest o prijemu kompletnog zahtjeva na svojoj 

internet stranici. 

Odlučivanje o pravu na garantovanu cijenu 
 
RERS odlučuje o zahtjevu za sticanje prava na podsticaj na osnovu kompletnog zahtjeva i 

potvrde za energiju koju pribavlja od Operatora sistema podsticaja5, a najkasnije u roku od 

30 dana, računajući od dana prijema kompletnog zahtjeva. Ukoliko su ispunjeni svi kriteriji i 

uvjeti za dodjelu prava na podsticaj za proizvodno postrojenje koje proizvodi električnu 

energiju u efikasnoj kogeneraciji, RERS na redovnoj sjednici donosi konačnu odluku o dodjeli 

prava na podsticaj u formi rješenja. RERS može, izuzetno, donijeti odluku o održavanju javne 

rasprave u slučaju kada ocijeni da je neophodno prikupiti dodatne dokaze za donošenje 

pravične odluke po zahtjevu za sticanje prava na podsticaj.  

Proizvođači električne energije u novim proizvodnim postrojenjima koji ostvaruju pravo na 

podsticaj imaju pravo na obavezan otkup električne energije po garantiranoj otkupnoj cijeni u 

periodu od 15 godina od dana početka ostvarivanja prava na obavezan otkup po garantiranoj 

otkupnoj cijeni.  

RERS ukida rješenje o pravu na podsticaj u slučaju: 

 kada proizvođač električne energije iz obnovljivih izvora ne produži period važenja 

certifikata ili kada je certifikat prestao važiti iz drugih propisanih razloga; 

 ako je rješenje doneseno na osnovu neistinitih podataka; 

 ako proizvođač ne izvršava obaveze iz ugovora o podsticaju; 

 kada proizvođač, bez opravdanih razloga, ne zaključi ugovor o obaveznom 

otkupu po garantiranoj otkupnoj cijeni ili ugovor o isplati premije sa Operatorom 

sistema podsticaja najkasnije 60 dana od dana ostvarivanja prava na podsticaj; 

 ako proizvođač električne energije u kogenerativnom postrojenju u obračunskom 

periodu ne ostvari efikasnost u kogeneraciji u visini referentne vrijednosti 

određene u Pravilniku o certifikatu i ne može pribaviti certifikat dužan je da 

                                                
5 Operator sistema podsticaja je kupac električne energije proizvedene u postrojenjima za koja se ostvaruje pravo 
na podsticaj i osigurava balansnu pripadnost i odgovornost za električnu energiju proizvedenu u postrojenjima 
koja imaju pravo na obavezan otkup po garantiranoj otkupnoj cijeni. 

Operatoru sistema podsticaja nadoknadi sredstva isplaćena na ime premije za 

prethodni period. 

 
Zaključivanje ugovora o podsticaju 
 
Proizvođač električne energije u efikasnoj kogeneraciji koji je pribavio rješenje RERS-a o 

pravu na podsticaj zaključuje sa Operatorom sistema podsticaja ugovor o obaveznom otkupu 

po garantiranoj otkupnoj cijeni za električnu energiju. Vrijeme važenja ugovora o obaveznom 

otkupu u toku koga proizvođač električne energije u efikasnoj kogeneraciji ima pravo na 

nepromijenjenu garantiranu otkupnu cijenu utvrđuje se u rješenju o pravu na podsticaj, t.j. u 

periodu od 15 godina od dana početka ostvarivanja prava na obavezan otkup po garantiranoj 

otkupnoj cijeni. 

3.4.6. Sažetak u vezi sa dozvolama neophodnim za proizvodnju električne energije 

Uzimajući u obzir gore navedeno, može se zaključiti da su procedure u vezi sa dobijanjem 

neophodnih dozvola komplikovane i striktno formalne. Iz tog razloga, potrebno je tokom 

postupka voditi računa o ispunjenosti svih neophodnih uvjeta kako ne bi došlo do 

prolongiranja cijelog procesa. 

Treba istaći da regulatorni organi imaju, kao što je precizirano u prethodnom tekstu, u 

svakom postupku široko diskreciono pravo da odlučuju i traže dodatne podatke, čak i u 

slučajevima kada podnosilac zahtjeva podnese sve propisane informacije i dokumentaciju. 

Pored navedenog, cijeli postupak podrazumijeva i uključivanje javnosti, što bi moglo 

eventualno dovesti do usložnjavanja implementacije projekta. 

Kako je navedeno, izgradnja postrojenja prije svega podrazumijeva postupanje u skladu sa 

građevinskim procedurama, a koje su usko vezane za opisane regulatorne procedure, te se 

u planiranju izvedbe projekta moraju uzeti u obzir i građevinski i regulatorni aspekt. 

4. TEHNIČKA PROCJENA POSTOJEĆEG I PREDLOŽENOG SISTEMA 

 
4.1. POSTOJEĆI SISTEM GRIJANJA 

U centru grada Sokolac postoji sistem daljinskog grijanja. Vlasnik je Opština, a sistemom 

upravlja Javno komunalno preduzeće „Sokolac“. Daljinsko grijanje je u pogonu od 1980. 

godine. Ugrađena su dva parna kotla na biomasu (jedan kotao je proizveden 1981. godine, a 

drugi 1987. godine (Slika 4.1.1.)).  

Trenutno je u upotrebi samo jedan parni kotao kapaciteta 6,52 MW. Ukupan kapacitet parnih 

kotlova iznosi 22 t/h pare, p= 3-8 bara, t= 130-145 ˚C. 

Postojeći sistem funkcioniše kao toplovodni sa projektovanim temperaturnim režimom 90/70 

°C.  Izvor toplotne energije su kotlovi u parnoj kotlovnici ''Nova Romanija''. Instalisani kotlovi 

su tipa TPK KL 100 i TPK KLK 125 ukupnog toplotnog kapaciteta 14.360 kW.  Na mrežu je 

trenutno priključeno 33 objekta ukupnih toplotnih gubitaka 5.200 kW, a planirano je 

priključenje još, najmanje, 47 objekata kolektivnog stanovanja i poslovnih prostora u 

gradskom području. Cirkulacija tople vode se vrši pomoću tri cirkulacione pumpe tipa 

Grundfoss. 

 

Slika 4.1.1. Kotao KLK125 proizvođača TPK Zagreb, Hrvatska (1987. god.) u kotlovnici 

„Nova Romanija“ 

Kotao TPK Zagreb KL100 je kapaciteta 8-10 tona suhozasićene pare, pritiska 13 bar, stepen 

korisnosti je oko 75%, snaga 6,52 MW, kao gorivo koristi drvni otpad, piljevinu, sječku. 

Godina proizvodnje kotla je 1981. Godišnja potrošnja biomase (najvećim dijelom piljevine i 

drvne sječke) je 25.000 nasipnih metara kubnih. Godišnji troškovi za nabavku ovog iznosa 

goriva su oko 425.000 KM + PDV. Daljinsko grijanje pruža uslugu grijanja za 381 stan i 16 

objekata. Trenutno nema mjerenja proizvedene i isporučene toplote. Gubici toplote u 

kotlovima i cjevovodu se procjenjuju na oko jednu trećinu od ulazne energije u biomasi. Dio 

toplovoda je napravljen od predizoliranih cijevi postavljenih u kanalu. Oko 70% glavnog 

toplovoda je obnovljeno 2010. godine. Ostatak (30%) je izgrađen 1980-ih godina. 

Prema preliminarnim podacima iz Opštine, postoji mogućnost da se poveća grijani prostor za 

dodatnih 58-60.000 m2. Dodatni potencijal lokalne biomase je 56.000 m3 šumskih ostataka i 

25.000 m3 iz drvoprerađivačke industrije. Trenutni sistem grijanja Sokoca suočen je sa 

uobičajenim problemima klasičnih toplovodnih sistema koji se u prvom redu ogledaju u 

slabijem zagrijavanju krajnjih korisnika. Uzrok tome je nepostojanje primarnog i sekundarnog 

kruga toplovoda, zbog čega je praktično nemoguće izbalansirati sistem. Problem se 

pokušava riješiti ugradnjom cirkulacionih pumpi u objekte sa slabijim kvalitetom zagrijavanja 

koji se nalaze na periferiji sistema što daje samo djelimične rezultate. 

Sadašnje stanje sistema daljinskog grijanja je teško i složeno. Toplane koriste zastarjele i 

neefikasne kotlove te je potrebna hitna revitalizacija. Dio toplovodna mreže nije kvalitetno 

održavan i gubici prenosa i distribucije toplote su veliki. Postoje problemi u obračunu i naplati 

usluga, a niske cijene onemogućavaju ekonomski održivo poslovanje. Dakle osnovni 

problemi su: 

 starost, niska efikasnost i loše održavanje proizvodnih kapaciteta, 

 starost, loše stanje i gubici toplovodne mreže, 

 poteškoće u mjerenju, obračunu i naplati isporučene toplote, 

 niske prodajne cijene toplote i  

 težak ekonomski položaj preduzeća. 

Tarife 

Trenutne tarife su date u tabeli 4.1.1.  

Tabela 4.1.1. Tarifa usluge grijanja 

Vrsta 
Cijena bez PDV-a 

KM/m2 
Plaćanje 

Fizička lica 
2,00 6 mjeseci 

1,00 12 mjeseci 

Pravna lica 
6,00 6 mjeseci 

3,00 12 mjeseci 

Ostala pravna lica 
(zdravstvene i obrazovne 
ustanove) 

3,20 6 mjeseci 

1,60 12 mjeseci 

Stopa naplate potraživanja od potrošača  

Stopa naplate prema kategorijama za grijnu sezonu 2013/2014 je data u tabeli 4.1.2. i ona 

iznosi oko 90%. 

Tabela 4.1.2. Stopa naplate prema kategoriji 

Kategorija Stopa naplate 

Pravna lica 95% 

Fizička lica 87% 

Pravna i fizička lica 
(zajedno) 

90% 

 

 
4.2. PREDLOŽENI SISTEM DALJINSKOG GRIJANJA/TOPLANE 
 
U praktičnoj primjeni sistema daljinskog grijanja postoje dva moguća tehnička rješenja za 

distribuciju toplotne energije od izvora energije (termoelektrana, toplana, kogeneracijsko 

postrojenje…) do krajnih korisnika (kuće, stanovi, proizvodno-uslužni objekti..). 

Prvi je sistem toplovoda odnosno direktne distribucije toplotne energije putem radnog medija 

(tople vode) od toplane do ogrijevnih tijela u domaćinstvima i poslovnim prostorima. Voda se 

u kogeneracijskom postrojenju toplane zagrijava do maksimalne temperature od 90 °C te se 

uz pomoć cirkulacionih pumpi transportuje do krajnjih korisnika toplotne energije. Prednost 

ovakvih sistema ogleda se u njegovoj jednostavnosti. Uglavnom se primjenjuje kod manjih 

sistema toplotnog konzuma do 5 MW sa kompaktnijim prostornim rasporedom korisnika 

toplotne energije. Bitni nedostaci ovakvog sistema su:  

 Potreba za znatno većim prečnicima cjevovoda, što poskupljuje ukupnu investiciju. 

 Značajno viši troškovi električne energije potrebne za rad cirkulacionih pumpi zbog 

potrebe za transportom većih količina radnog medija. U nekim sistemima daljinskog 

grijanja u BiH troškovi električne energije čine i do 26% od ukupnih troškova energije.  

 Problemi sa hidrauličnim uravnoteženjem sistema, što za posljedicu ima nedovoljno 

zagrijavanje objekata koji se nalaze na periferiji sistema, a time i nezadovoljstvo 

korisnika.   

 Otežano upravljanje sistemom daljinskog grijanja. 

 

 

 

 

 
Slika 4.2.1. Šematski prikaz toplovodnog sistema 

Drugi je sistem vrelovoda, odnosno distribucije toplotne energije uz pomoć većeg broja 

toplotno-izmjenjivačkih podstanica koje su na podesan način raspoređene u naselju. Ovaj 

Potisni cjevovod 

TOPLANA 

Kuća, 

stan 

   Pumpa 

Povratni cjevovod 

sistem se predlaže u slučaju Sokoca. Osnovni segmenti vrelovodnog sistema daljinskog 

grijanja u predmetnom slučaju su: 

 toplana locirana u krugu AD „Romanija“ Sokolac, 

 toplotne podstanice raspoređene po gradu i prigradskim naseljima, 

 vrelovod, 

 toplovod. 

Unutar toplotne stanice vrela voda, kao primarni nosilac energije, se zagrijava na 

temperaturu 90-110 °C zavisno od potrebe za toplotnom energijom odnosno od vanjske 

temperature. Sistemom vrelovoda (tvornički predizolovane cijevi odgovarajućeg promjera) 

vrela voda se transportuje do svake podstanice u gradu. U toplotnim podstanicama primarni 

nosilac toplote (vrela voda) prolaskom kroz izmjenjivače predaje energiju tzv. toploj vodi 

(sekundarni nosilac energije) i vraća se u toplotnu stanicu na ponovno zagrijavanje. Topla 

voda zagrijana na temperaturu 50-65 °C se dalje transportuje do ogrjevnih tijela (radijatora) 

svakog korisnika te se ponovno vraća u podstanicu. 

 

 

 

 

 

 

 

 

 

 

Prednosti sistema daljinskog grijanja sa sistemom vrelovoda i toplovoda se ogledaju u 

slijedećem: 

 značajno manji troškovi rada sistema odnosno manja potrošnja električne energije, 

 manji prečnici cjevovoda što smanjuje troškove izgradnje, 

 efikasnije upravljanje sistemom,, 

 bolja raspodjela toplotne energije, 

 korisnici na periferiji sistema uživaju isti toplotni komfor kao i oni u centru. 

Za uslove sistema daljinskog grijanja Sokolac (toplotni konzum oko 16 MW i razgranata 

cijevna mreža sa prilično velikom prostornom disperzijom korisnika ) iz očiglednih razloga 

odabran je koncept vrelovoda sa većim brojem manjih toplotnih podstanica.  

Predviđeni toplotni konzum svih korisnika toplotne energije na gradskom području Sokoca je  

do 16 MW. 

Vrelovodni dio 

TOPLANA  Toplotna 

 podstanica 

           Slika 4.2.2. Šematski prikaz vrelovodnog sistema koji je predmet analize za 

daljinsko grijanje Sokolac 

pumpa vrelovoda 

potisni cjevovod vrelovoda  

povratni cjevovod vrelovoda  

Kuća, 

stan 
pumpa toplovoda 

potisni cjevovod toplovoda 

povratni cjevovod toplovoda 

Toplovodni  dio 

4.2.1. Toplotne podstanice 
 

Raspored toplotnih podstanica na gradskom području Sokoca 
 

Osnovni principi za određivanje broja i lokacija toplotno-izmjenjivačkih podstanica su:  

 minimalizacija troškova izgradnje i održavanja, 

 minimalni troškovi eksploatacije,  

 ekonomičnost rješenja i  

 funkcionalnost. 

Sa druge strane ograničavajući faktori za izbor lokacije su namjena zemljišta, vrsta tla, 

raspoloživost slobodne površine zemljišta (cca 10-20 m2) za smještaj podstanica, imovinsko 

pravni odnosi, saobraćajna komunikacija (poželjno je da do objekta podstanice vodi javna 

saobraćajnica), položaj infrastrukturnih prepreka, blizina niskonaponske električne mreže, 

reljef, blizina vodotoka (potrebno je objekat postaviti na propisanoj udaljenosti od obale 

potoka, rijeke, jezera ili močvare) i dr.  

Podstanica koja se nalazi u centru naselja i toplovod koji se zrakasto pruža u tri ili četiri 

osnovna pravca predstavlja idealan raspored objekata u odnosu na podstanicu. 

 

 

 

 

 

 

 

 

 
Slika 4.2.4. Izbor položaja toplotne podstanice u odnosu na priključene objekte 

Toplana 

Podstanica 

Podstanica 

Slika 4.2.3. Primjer dispozicije instalacije sistema daljinskog grijanja 

                      vrelovod 

                      toplovod 

Idealan položaj podstanice 

u odnosu na objekte  

Nepovoljan položaj 

podstanice u odnosu na 

objekte  

Izuzetno nepovoljan položaj 

podstanice u odnosu na 

objekte  

Ovim idejnim rješenjem predviđena je podjela gradskog područja Sokoca na ukupno 28 

sektora koji se toplotnom energijom snabdijevaju preko pripadajućih toplotno-izmjenjivačkih 

podstanica. Od toga u gradskom području je predviđeno 16 toplotno izmjenjivačkih 

podstanica, a prigradskim područjima  je planirano 12 podstanica. Toplifikacijom bi u prvoj 

fazi (što je predmet ove Studije) bilo obuhvaćeno uže gradsko područje, naselje Jelen te 

naselje iznad AD „Romanija“ u ulici Gruje Novakovića. Ostala naselja kao što su novo 

naselje Brezjak, Ulica Pere Kosorića, zatim naselje u pravcu Podromanije su znatno udaljeni 

od toplane i još uvijek nemaju dovoljnu gustinu naseljenosti i dovoljan broj objekata za 

ekonomsku opravdanost toplifikacije.  

U tabeli 4.2.1. prikazana je podjela gradskog područja Sokoca na sektore. 

Tabela 4.2.1. Podjela područja Sokoca na toplovodne sektore   

Sektor toplovoda Lokacija 

TP GN1 Ul. Gruje Novakovića 

TP GN2 Ul. Gruje Novakovića 

TP GN3 Ul. Gruje Novakovića 

TP TEL Zgrada Telekom gradska zona 

TP I Gradska zona 

TP II Gradska zona 

TP III Gradska zona 

TP IV Gradska zona 

TP V Gradska zona 

TP VI Gradska zona 

TP VII Gradska zona 

TP VIII Gradska zona 

TP IX Gradska zona 

TP X Gradska zona 

TP XI Gradska zona 

TP SD Sportska dvorana 

TP ŠK Škole 

TP OS Osnovni sud 

TP H Hotel Romanija 

TP J1 Jelen 

TP J2 Jelen 

TP J3 Jelen 

TP J4 Jelen 

TP J5 Jelen 

TP J6 Jelen 

TP J7 Jelen 

TP J8 Jelen 

TP J9 Jelen 

Ulica Gruje Novakovića je podijeljena na tri sektora odnosno planirano je da se toplotnom 

energijom snabdijeva preko tri toplotno-izmjenjivačke podstanice i to TP GN1, TP GN2 i TP 

GN3. U prvoj fazi toplotna podstanica TP GN3 ne bi bila iskorištena u punom kapacitetu ali je 

locirana na području koje je identifikovano kao zona ubrzanog širenja grada i izgradnje novih 

objekata. U strogom gradskom području predviđeno je 14 toplotnih podstanica i još dvije u 

ulici Danila Đokića. Veći objekti se zagrijavaju preko vlastitih podstanica dok će manji objekti 

biti grupisani na podesan način i spojeni na zajedničke podstanice.  

Naselje Jelen ima dovoljnu gustinu i dovoljan broj objekata te samim tim i dovoljan konzum 

za izgradnju sistema daljinskog grijanja. Radi efikasnosti zagrijavanja, minimiziranja gubitaka 

toplote i uštede električne energije potrebne za rad podstanica ovo naselje je podijeljeno na 

9 sektora odnosno 9 toplovoda. Objekti su grupisani u sektore veličine 40-80 kuća. Pri 

ovome je vođeno računa i o budućem proširenju naselja. 

U grafičkom prilogu 2. detaljno je prikazana podjela područja Sokoca na sektore. Pri 

određivanju lokacija podstanica rukovođeno je naprijed navedenim principima. Precizne 

lokacije podstanice će se utvrditi glavnim projektom toplifikacije uz pribavljanje svih 

neophodnih saglasnosti. U tabeli 4.2.2. dat je prikaz broja objekata planiranih za priključenje 

na sistem daljinskog grijanja po podstanicama. 

Tabela 4.2.2. Broj objekata planiranih za priključenje na sistem daljinskog grijanja po 

podstanicama 

Toplovod Broj objekata 

TP GN1 30 

TP GN2 36 

TP GN3 14 

TP TEL 1 

TP I 8 

TP II 4 

TP III 13 

TP IV 12 

TP V 14 

TP VI 13 

TP VII 6 

TP VIII 9 

TP IX 6 

TP X 29 

TP XI 38 

TP SD 1 

TP ŠK 2 

TP OS 1 

TP H 1 

TP J1 46 

TP J2 30 

TP J3 58 

TP J4 39 

TP J5 66 

TP J6 57 

TP J7 68 

TP J8 40 

TP J9 78 

Pri određivanju broja objekata u obzir su uzeti podaci provedene ankete o zainteresovanosti 

stanovništa, kao i procjena porasta broja objekata u budućnosti. Također su uzeta u obzir i 

pozitivna promjena mišljenja stanovništva koje je bilo neodlučno ili protiv priključenja na 

sistem daljinskog grijanja u fazi prije i za vrijeme izgradnje. 

Sve podstanice su opremljene automatskom kontrolom i pomoću SCADA sistema uvezane u 

jedinstven sistem kojim se upravlja iz kontrolne sobe odnosno dispečerskog centra 

smještenog u objektu toplane. 

4.2.2. Širenje toplovodne mreže 
 

Dimenzionisanje toplovoda 
 

Polazna osnova za dimenzionisanje svakog toplovoda je toplotni kapacitet podstanica. 

Toplotni kapaciteti toplotnih podstanica na području Sokoca dati su u tabeli 4.2.3. 

Tabela 4.2.3. Procijenjeni toplotni kapaciteti toplotnih podstanica  

Toplotna podstanica 
Procijenjeni toplotni kapacitet 

(kW) 

TP GN1 320 

TP GN2 650 

TP GN3 250 

TP TEL 280 

TP I 700 

TP II 1100 

TP III 1100 

TP IV 1400 

TP V 1400 

TP VI 750 

TP VII 260 

TP VIII 650 

TP IX 680 

TP X 350 

TP XI 350 

TP SD 500 

TP ŠK 550 

TP OS 50 

TP H 70 

TP J1 400 

TP J2 260 

TP J3 510 

TP J4 350 

TP J5 580 

TP J6 550 

TP J7 600 

TP J8 350 

TP J9 680 

Suma (kW) 15.690 

Kapacitet podstanica se određuje kao zbir kapaciteta svih priključenih objekta na predmetnoj   

podstanici uz ostavljanje racionalne rezerve u kapacitetu zbog eventualnih budućih 

proširenja (npr. napravi se novi objekat u narednom periodu na tom području), te rezerva 

zbog mogućnosti zaprljanja ploča izmjenjivača (mora se predvidjeti nesto veći kapacitet). 

Prečnici pojedinih dionica su birani na osnovu zahtjeva za: 

 Nižim troškovima izgradnje. 

 Minimiziranju eksploatacionih troškova rada. Prečnik cjevovoda u najvećoj mjeri 

definiše i otpore strujanja radnog fluida, a tim i pogonske troškove rada sistema 

daljinskog grijanja. Linijski otpori strujanja fluida u cjevovodima (Pa/m) ne bi trebali 

prelaziti vrijednosti propisane u literaturi.  

 Ostavljanje mogućnosti za priključenje novosagrađenih objekata na pojedinim 

karakterističnim dionicama. Pri tome se vodilo računa o tome da se naselja uglavnom 

šire u koncentričnim krugovima po periferiji. Pošto je centar naselja već uglavnom u 

najvećoj mjeri potpuno izgrađen moguća proširenja su samo na periferiji. Pravci 

širenja naselja zavise prije svega od reljefa te raspoloživog zemljišta za gradnju. 

Očekivani pravci širenja su uz postojeće saobraćajnice. Tako da su rezerve u 

kapacitetima cjevovoda planirani na rubovima naselja. 

Svi prečnici cjevovoda (i za vrelovod i za toplovod) su vidljivi u grafičkom prilogu. 

 
Izbor trase toplovoda 

Pri definisanju trase cjevovoda razmatrani su slijedeći faktori: 

 optimiziranje u pogledu troškova izgradnje te troškova buduće eksploatacije i 

održavanja, 

 energetska efikasnost sistema, 

 trase koje prolaze kroz privatne posjede uglavnom se trebaju voditi ivicama parcela, a 

ne sredinom, kako bi se pribavila suglasnost vlasnika parcela na polaganje cjevovoda 

kroz zemljište u njihovom vlasništvu, 

 položaj infrastrukturnih prepreka (saobraćajnice, itd…), 

 položaj drugih instalacija (ptt, elektro, vodovod, kanalizacija, i dr.) i 

 vođeno je računa da se postojeća cijevna mreža u gradskom području maksimalno 

iskoristi. 

U praksi postoje dva načina vođenja fabrički izolovanih cjevovoda:  

 podzemno i  

 nadzemno. 

Nadzemno vođenje se u praksi rijetko koristi jer je značajno skuplje. Koristi se samo u 

izuzetnim slučajevima kao što je prelazak preko rijeke, jezera, vodotoka, prelazak 

saobraćajnicom uz nosive zidove saobraćajne infrastrukture (npr. podvožnjak) te kod 

polaganja cjevovoda kroz bare i močvarna zemljišta.  

Prednost podzemnog polaganja ogleda se u slijedećem: 

 jednostavna i jeftina priprema kanala za polaganje cjevovoda, 

 značajno niži troškovi izgradnje cjevovoda, 

 značajno manji gubici toplote, 

 ne stvaraju se komunikacijske prepreke (neometano odvijanje saobraćaja preko 

pravilno položenog cjevovoda), 

 nema promjene pejzaža, 

 veća dužina slobodnog polaganja cjevovoda i 

 manji broj kompenzacionih elemenata. 

Nedostaci nadzemno vođenog cjevovoda: 

 cijev i svaki elemenat cjevovoda za nadzemno vođenje skuplji su od cijevi i 

elemenata cjevovoda za podzemno vođenje, 

 na svakih 5 metara cjevovoda potrebno je postaviti oslonce cjevovoda (izrađeni od 

čelične konstrukcije sa betonskim osloncima propisanih dimenzija), 

 problem čvrstih oslonaca zbog prihvatanja izuzetno velikih aksijalnih sila koje nastaju 

uslijed termičkih dilatacija cjevovoda, 

 nadzemni cjevovod blokira saobraćaj vozila i pješaka i 

 narušava pejzaž. 

Projektovani temperaturni režim toplovoda je 65/50 °C. 

Razvod tople vode je projektovan sa čeličnim predizoliranim cijevima tako da se iste polažu u 

zemlju. Ovaj način je znatno jeftiniji od polaganja u betonski kanal ili nadzemnog vođenja 

cjevovoda. Savremeni cijevni sistemi za daljinsko grijanje posjeduju poseban sistem za 

detekciju puknuća.   

Trasa svih toplovoda prikazane su u grafičkom dijelu.  

Izbor trase i dimenzionisanje vrelovoda 
  
Pri izboru trase i dimenzionisanju vrelovoda rukovodi se istim i sličnim principima kao i kod 

izbora trase toplovoda. Posebno treba nastojati da se postojeća cijevna mreža gdje je god to 

moguće iskoristi. Usvojen je temperaturni režim vrelovoda 105/60 °C. Treba odabrati takvu 

trasu vrelovoda koje će povezati sve toplotne podstanice uz najmanje troškove izgradnje. Pri 

odabiru prečnika vodi se računa o dva suprotstavljena zahtjeva:  

 manji troškovi izgradnje i 

 manji troškovi rada sistema. 

Manjim prečnicima cjevovoda se postižu manji troškovi izgradnje. Međutim manji prečnici 

zahtijevaju veće brzine strujanja vode što znači veće hidraulične otpore cjevovoda, a time i 

veće troškove električne energije potrebne za rad cirkulacionih pumpi. 

Odabrana trasa vrelovoda data je u grafičkom prilogu.  



Studija opravdanosti sistema daljinskog grijanja na biomasu sa kogeneracijom - Sokolac 

 

   
57 

 

 
 

NAČIN IZGRADNJE CJEVOVODA 
 
Izgradnja predizolovanog cjevovoda6 
 
Razvod tople i vrele vode je projektovan sa čeličnim predizoliranim cijevima tako da se iste 

polažu u zemlju. Na ovaj način se znatno pojeftinjuju građevinski radovi, na način da se 

izbjegavaju betonski radovi koji su inače puno skuplji.  

Predizolovani cjevovod se polaže na sljedeći način:  

 iskop rova prema propisnoj dubini i širini, 

 montaža cjevovoda uz postavljanje cjevi na podmetače u vidu gredica od drveta, 

gredica od tvrde pjene, džakova sa pijeskom ili na nasutu posteljicu od pijeska 

debljine 10 cm, 

 spajanje sekcija cijevi autogenim zavarivanjem do DN 80, a od DN 100 elektrolučno, 

 ispitivanje mjesta vara na pritisak koji iznosi 1,3 puta radni pritisak, 

 izolacija mjesta zavara pomoću spojnica (klizna ili stezna), 

 ispitivanje spojnica na pritisak 0,3 bara, 

 zasipanje cijevi slojem pijeska najmanje 10 cm krupnoće zrna 0-4 mm i 

 zasipanje materijalom koji je iskopan pri izradi rova. 

 

 

 

Slika 4.2.5. Poprečni presjek rova za polaganje cjevovoda 

U tabeli 4.2.4. date su preporučene dimenzije rova u zavisnosti od prečnika cjevovoda. 

 

 

                                                
6 Napomena: Opisan je sistem proizvođača opreme i cjevovoda Isoplus Njemačka u obzir dolaze i drugi tehnički 
uporedivi sistemi ostalih proizvođača.   

Tabela 4.2.4. Preporučene dimenzije rova za polaganje predizolovanih cijevi  

Prečnik 
omotača cijevi 

Da  u [mm] 
90 110 125 140 160 180 200 225 250 280 315 

Najmanje 
rastojanje                
M u [mm] 

70 70 70 120 120 120 120 120 120 120 220 

Širina dna 
rova 

B u [mm] 
390 430 460 640 680 720 760 810 860 920 1290 

Dubina dna 
rova T  
u [mm] 

0,99 1,01 1,025 1,04 1,06 1,08 1,10 1,125 1,15 1,18 1,251 

Na mjestima ukrštanja sa saobraćajnicom cijevi se vode u zaštitnim AB kanalima. Kanali 

moraju biti tako dizajnirani da saobraćaj teškim kamionima ne uništi cijevi. Cijevi se u 

kanalima polažu u posteljicu od sitnozrnog pijeska. Za prijem i raspodjelu opterećenja u 

principu se koriste dvije izvedbe: 

 ploče za raspodjelu opterećenja i 

 ploče za prijem opterećenja. 

Prva vrsta ploča služi za raspodjelu visokih tačkastih opterećenja (opterećenja od strane 

točkova vozila) pri manjoj debljini nasutog sloja od minimalno dozvoljene. Ove ploče moraju 

biti toliko široke da, uz ugao raspodjele opterećenja od 32,5°, linije toka opterećenja ne idu 

kroz plastični omotač cjevovoda. Ploče za raspodjelu opterećenja prikazane su na slici 4.2.6.  

 

 

Slika 4.2.6. Ploče za raspodjelu opterećenja 

Radi smanjenja visokih opterećenja (opterećenja od prisutnog saobraćaja ili uslijed 

prekoračenja maksimalno dozvoljene debljine sloja nasutog zemljišta), pogodna je primjena 

ploča za prijem opterećenja. Ove ploče moraju na obje strane da budu oslonjene na čvrsto 

zemljište. Ukoliko ovo ne može da bude obezbijeđeno, treba izraditi dodatne linijske ili 

tačkaste oslonce. Ploča mora biti bar 50 cm šira od zone koju treba da pokriva. Tipski slučaj 

upotrebe ove vrste ploča dat je na slici 4.2.7. 

 

Površina ulice 

Konstrukcija 

kolovoza 

Posteljica od pijeska 

Podmetač za montažu 

Raspodela  

opterećenja 

U skladu sa  

stat. pror. 

Slika 4.2.7. Ploče za prijem opterećenja 

Sistem za dojavu curenja u cjevovodu 
  
Manje nezaptivenosti ili vlaga u konstrukciji može da nanese velike štete. Posljedice toga su 

gubitak toplote, pojava korozije i prekid u isporuci toplotne energije. Stoga je bilo potrebno 

predvidjeti nadzor nad pojavom vlage u cjevovodu.  

U izolacioni omotač cijevi i drugih dijelova cjevovoda ulivene su, pri proizvodnji u fabrici, dvije 

neizolovane bakarne žice, koje se, prilikom izvođenja toplotne izolacije mjesta sastava cijevi 

međusobno povezuju. Da bi se izbjegle greške prilikom povezivanja, jedna od tih žica je 

kalajisana, tako da postoji mogućnost vizuelnog razlikovanja žica. Pri tome nadzor ne 

obuhavata samo predio spojnica već i svaki metar cjevovoda. I najmanja vlažnost očvrsle 

PUR pjene će biti detektovana. Takođe će biti registrovana i svaka oštećenja PEHD omotača 

nastala npr. zbog građevinskih radova, sadnje biljaka i slično.   

Nadzorni Cu sistem sa bakarnim žicama je jednostavan, efikasan i ekonomičan.  Sam 

nadzor se vrši mjerenjem omskog otpora između žica i cijevi za medij kao električnog 

provodnika. Budući da izolacija od PUR pjene predstavlja električni izolator između žica i 

cjevovoda se pojavljuje vrlo visok izolacioni otpor.  

Električni impulsi niske energije se neometano šire velikom brzinom. U slučaju da u 

cjevovodu dođe do pojave vlage u PUR izolaciji se mijenja talasni otpor. Širenje talasa biva 

ometeno i u tom području dolazi do refleksije implusa. Mjesto kvara se locira na osnovu 

proteka vremena između emitovanog impulsa i refleksije.   

Kontrolni uređaj IPS-ST 3000 sa 2 ili 4-kanalnom tehnikom 
 
Kontrolni uređaj IPS-ST 3000 je optimalan nadzorni uređaj za preglednu cjevovodnu mrežu 

srednje veličine. Potpuno automatski nadzire priključene cjevovode kad je riječ o probijanju 

vlage, dodiru senzorske žice i cijevi te prekidu žice. Pri tome je pogodan i za sisteme sa 

bakarnim i za sisteme sa otpornim žicama kao i za tehnički usporedive sisteme. U varijanti 

najveće moguće nadogradnje može se nadzirati maksimalno 10.000 m Cu žice odnosno 

4.800 m NiCr žice. Pri tome se automatski prepoznaje o kome tipu senzorske žice se radi.  



Studija opravdanosti sistema daljinskog grijanja na biomasu sa kogeneracijom - Sokolac 

 

   
60 

 

 
 

LCD displej sa 4x20 znakova prikazuje za svaki kanal pojedinačno izmjerene podatke, 

alarmnu signalizaciju i kvarove: 

 vrijednost praga tolerancije za uključivanja alarma, 

 otpor izolacije, 

 status kvara, odnosno vrstu kvara i 

 uzdužni otpor kod NiCr odnosno tip senzorske žice kod Cu sistema. 

Izolacione vrijednosti kao i uzdužni otpor prikazane su u omima što omogućuje u svakom 

trenutku poređenje sa drugim mjernim uređajima.  Dodatno uz vizuelni prikaz, pruža izlaz za 

prosljeđivanje odjava odnosno izmjerenih vrijednosti. IPS ST 3000 je pripremljen za 

priključenje eksternog uređaja za lociranje, a samim tim predstavlja jednostavan centar za 

lociranje.  

IPS - ST 3000 služi za ustanovljavanje curenja i davanje signala da je došlo do curenja. A 

samo lociranje mjesta kvara se vrši posebnim mobilnim uređajem kao što je IPS MSG 1000.  

4.2.3. Procjena potrošnje toplotne energije 

 

Ukupna energija dobivena u toplani se troši na dva dijela. Prvi dio se korisno upotrijebi za 

zagrijavanje objekata, a drugi dio se izgubi u vidu toplotnih gubitaka.  

Toplotni gubici na cjevovodima 
  
Dva su osnovna načina nastajanja toplotnih gubitaka na cjevovodima sistema daljinskog 

grijanja: 

 nastajanje toplotnih gubitaka uslijed prenosa energije sa zagrijane vode kroz stijenku 

cjevovoda na okolinu i 

 nastajanje toplotnih gubitaka usljed masenih gubitaka tople vode. 

Toplotni gubici nastali zbog gubitaka mase tople vode zavise od stanja i starosti cjevovoda, 

tehničkog rješenja cjevovoda, te režima rada sistema daljinskog grijanja. Kod novih i dobro 

održavanih cjevovoda ovi gubici nisu značajni. Troškovi gubitaka toplote predstavljaju 

značajan udio u ukupnim troškovima poslovanja kompanija koje se bave dobivanjem i 

distribucijom toplotne energije. Na starim i dugačkim cjevovodima toplotni gubici mogu 

dostići i do 30% od ukupne isporučene količine energije. U cilju minimiziranja ovih troškova 

neophodno je posebnu pažnju posvetiti izboru cjevovoda sa odgovarajućim termoizolacionim 

slojem.  

U svim fazama izgradnje i eksploatacije sistema daljinskog grijanja potrebno je voditi računa 

o toplotnim gubicima. Najznačajnija je faza planiranja i projektovanja cjevovoda. U ovoj fazi 

se odlučuje o temperaturnom režimu i debljini termoizolacionog sloja. Niži temperaturni 

režimi za posljedicu imaju veće investicione troškove, ali i manje troškove toplotnih gubitaka i 

obrnuto. Jedan od najvažnijih zadataka u fazi projektovanja je izbor debljine izolacionog sloja 

cjevovoda. 

Standardna cijev za daljinsko grijanje je prikazana na slici 4.2.8.  

Slika 4.2.8. Cijev za daljinsko grijanje 

Cijev se sastoji od osnovne (unutrašnje) čelične cijevi kroz koju struji radni fluid, obično 

zagrijana voda, vanjske zaštite cijevi koja se obično izrađuje od aluminijskog ili čeličnog lima 

ili PEHD-a (polietilen visoke gustoće), te termoizolacionog sloja. Kao izolacijski materijal se 

obično koristi mineralna vuna ili poliuretanska pjena.  

Gubici toplote kroz stijenku cijevi 

 

Slika 4.2.9. Potisna i povratna cijev položene u zemlju 

Gubitak toplote (Q) duž cijele trase se vrši na sljedeći način: 

Q= (q · L · t) / 1000  (kWh) 

gdje je: 

q - gubitak toplote po metru cijevi (W/m) 

L - dužina cijevi potisnog i povratnog voda (m) 

T - vremenski period za koji se vrši proračun (h) 

Izračunavanje gubitka toplote (q) po metru cijevi se vrši na sljedeći način: 

q= k · TM   (W/m) 
gdje je: 

k - koeficijent prolaza toplote (W/mK) 

TM - srednja temperatura (°C) 

TM = (TVL+TPL)/2 - TE 

TVL-  temperatura radnog fluida potisnog voda (°C) 

TPL-  temperatura radnog fluida povratnog voda (°C) 

TE -  temperatura zemlje (°C) 

Koeficijent prolaza toplote (k) za cijevi položene u zemlju: 

k= 1/R  (W/mK) 

Ukupni toplotni otpor cijevi položene u zemlju: 

R= 1/2·π (1/ λR+1/ λE+ 1/ λPR)  (mK/W) 

Otpor toplotne provodljivosti za cijev (1/ λR) se računa prema jednačini: 

1/ λR= 1/ λST · ln (da/di)  + 1/ λPUR · ln (Di/da) +  1/ λPEHD · ln (Da/Di)  (mK/W) 

λST - koeficijent provodljivosti za cijev (W/m °C) 

λPUR - koeficijent provodljivosti izolacije (W/m °C) 

λPEHD - koeficijent provodljivosti obložne cijevi (W/m °C) 

Da - spoljni prečnik obložne cijevi (mm) 

Di - unutrašnji prečnik obložne cijevi (mm) 

da - spoljni prečnik čelične cijevi (mm) 

di - unutrašnji prečnik čelične cijevi (mm) 

Otpor toplotne provodljivosti zemlje (1/ λE) se računa prema jednačini: 

1/ λE= 1/ λE · ln (4·hm/Da)  (mK/W) 

hm - visina ose od sredine cijevi do gornje ivice tla (mm) 

Međusobni uticaj jedne cijevi na drugu se izračunava prema jednačini: 

1/ λPR= 1/(2· λE)  · ln[1+(2·hm
2)/a2)  (mK/W) 

a - razmak osa potisne i povratne cijevi (mm) 

U tabeli 4.2.5. dati su koeficijenti prolaza toplote za predizolovane cijevi položene u zemlju 

na osnovu  uslova sistema daljinskog grijanja u Sokocu: 

 h = 0,8 m - visina zemlje iznad cijevi, 

 a = 120 mm - razmak između cijevi u funkciji prečnika cijevi, 

 E = 1,2 W/m °C - toplotna provodljivost tla, za postavljanje predizolovanih cijevi u čisti 

pijesak sa najčešćim procentom vlage od 8%, 

 ST = 52,33 W/m °C - toplotna provodljivost stijenke čelične cijevi, 

 PUR = 0,0275 W/m °C - toplotna provodljivost izolacije, 

 PEHD = 0,4 W/m °C - toplotna provodljivost vanjskog plašta izolacije cijevi, 

 TE = 10 °C - temperatura zemlje (tla). 

Tabela 4.2.5. Koeficijenti prolaza toplote cijevi položenih u zemlju za uslove Sokoca 

Nazivni 
prečnik 

Spoljni prečnik 
čelične cijevi 

Prečnik 
PEHD obloge 

Koeficijent provođenja 
toplote (W/mK) 

DN25 33,7 90 0,165 

DN32 42,4 110 0,168 

DN40 48,3 110 0,194 

DN50 60,3 125 0,215 

DN65 76,1 140 0,253 

DN80 88,9 160 0,261 

DN100 114,3 200 0,276 

DN125 139,7 225 0,318 

DN150 168,30 250 0,375 

DN200 219,1 315 0,396 

DN250 273,0 5,0 0,407 

DN400 406,4 6,3 0,456 

 
Gubici toplote na toplovodnom dijelu  
 

Projektovani temperaturni režim na toplovodu je 65/50 °C, a procijenjeni srednji temperaturni 

režim je: 

 TVL=  55 °C  srednja temperatura potisnog voda 

 TPL=  45 °C srednja temperatura povratnog voda 

Gubici toplote se mogu računati za cijeli životni vijek cjevovoda koje se obično procjenjuje na 

minimalno 30 godina, ali iz praktičnih razloga računa se za jednu sezonu grijanja.  

Provođenjem proračuna gubitaka kako je ranije opisano dobijena je vrijednost gubitka toplote 

na toplovodnom dijelu u iznosu od: 

Qt= 1.196 MWh/god. 

Gubici toplote na vrelovodnom dijelu 
  
Projektovani temperaturni režim na toplovodu je 105/60 °C a procijenjeni srednji temperaturni 

režim je: 

 

 TVL=  90 °C  srednja temperatura potisnog voda 

 TPL=  60 °C srednja temperatura povratnog voda 

Provođenjem proračuna gubitaka kako je ranije opisano dobijena je vrijednost gubitka toplote 

na vrelovodnom dijelu u iznosu od : 

Qv= 803 MWh/god. 

Ukupni gubici toplote na sistemu daljinskog grijanja Sokolac 
  
Ukupni gubici toplote na sistemu daljinskog grijanja jednaki su zbiru gubitaka toplovoda, 

gubitaka vrelovoda i ostalih gubitaka. Pod ostalim gubicima se podrazumijevaju gubici nastali 

zbog gubitka mase vode iz različitih razloga kao što su izračivanje i odmuljivanje cjevovoda, 

ispuštanje vode zbog potreba popravki. Gubici energije u toplotno-izmjenjivačkim 

podstanicama. Obzirom na dužinu cjevovoda i broj podstanica ostali gubici se procjenjuju na:  

Qo= 1000 MWh/god. 

Pa su ukupni gubici toplotne energije na godišnjem niovu procjenjeni na: Qu=Qt+Qv+Qo 

Qu=1.196+803+1000= 2.999 MWh/god. 

Procjenjena potrošnja toplotne energije za zagrijavanje objekata 
  
Procjena potrošnje toplotne energije urađena je vodeći računa o površini objekata koji će se 

zagrijavati. Kod određivanja zagrijavane površine u objektima individualnog stanovanja 

(porodične kuće) uzeta su u obzir iskustva iz drugih sistema grijanja u regionu (Banjaluka, 

Doboj, Kakanj, Tuzla). Naime, korisnici  koji raspolažu sa više-etažnim objektima sa manjim 

brojem članova domaćinstva nerijetko putem daljinskog grijanja zagrijavaju samo jednu 

etažu, obično prizemlje, dok ostale etaže ne griju ili samo povremeno zagrijavaju. Usvojeno 

je da će ukupna zagrijavana površina objekata u porodičnim kućama biti u prosjeku oko 75 

m2. Površina jedinica kolektivnog stanovanja preuzeta je iz podataka dobivenih od opštine 

Sokolac za svaki objekt kolektivnog stanovanja pojedinačno.  

Također se uzima u obzir i kvalitet gradnje objekata u pogledu stepena toplotne zaštite. 

Obilaskom terena i uvidom na licu mjesta uočava se da samo manji procenat objekata ima 

ugrađenu termoizolacijsku fasadu. Na potrošnju energije značajno utiče i namjena objekata 

(poslovni, stambeni). Objekti kolektivnog stanovanja trebaju manju specifičnu količinu toplote 

od individualnih objekata. U Tabeli 4.2.6. dat je procijenjeni prikaz potrošnje toplotne energije 

krajnjih korisnika po podstanicama.  

Tabela 4.2.6. Ukupna potrošnja toplotne energije krajnjih korisnika 

 

Toplovod Broj objekata 
Zagrijavana 

površina (m2) 

Ukupna potrošnja 
energije krajnjih 

korisnika  (MWh/god) 

1. TP GN1 30 2.800 560 

2. TP GN2 36 10.740 2.363 

3. TP GN3 14 1.190 262 

4. TP TEL 1 2.450 441 

5. TP I 8 5.900 1.121 

6. TP II 4 8.560 1.626 

7. TP III 13 8.540 1.623 

8. TP IV 12 12.260 2.329 

9. TP V 14 11.000 2.090 

10. TP VI 13 3.800 722 

11. TP VII 6 3.800 722 

12. TP VIII 9 5.200 988 

13. TP IX 6 7.160 1.360 

14. TP X 29 2.470 469 

15. TP XI 38 2.850 542 

16. TP SD 1 5.000 1.100 

17. TP ŠK 2 5.530 1.383 

18. TP OS 1 4.200 756 

19. TP H 1 4.960 1.190 

20. TP J1 46 3.450 845 

21. TP J2 30 2.400 588 

22. TP J3 58 4.350 1.066 

23. TP J4 39 2.847 698 

24. TP J5 66 5.346 1.310 

25. TP J6 57 4.200 1.029 

26. TP J7 68 5.100 1.250 

27. TP J8 40 3.040 745 

28. TP J9 78 5.840 1.431 

Suma 720 144.983 30.607 

Obzirom da je anketa pokazala da 70% stanovnika gradskog i prigradskog područja Sokoca  

koje stanuje u porodičnim kućama ima želju da se priključi na sistem daljinskog grijanja 

podatke iz tabele 4.2.6. koji predstavljaju ukupni raspoloživi konzum treba korigovati i 

prilagoditi trenutnim zahtjevima stanovništva. Pretpostavljeno je da će se svi stanovnici u 

kolektivnom stanovanju priključiti na sistem daljinskog grijanja. U tabeli 4.2.7. data je 

procijenjena zagrijavana površina i potrošnja toplote uzimajući u obzir rezultate ankete.  

Tabela 4.2.7. Procijenjena zagrijavana površina i potrošnja energije uzimajući u obzir 

rezultate ankete 

 
Toplovod 

Broj 
objekata 

Zagrijavana 
površina (m2) 

Ukupna potrošnja 
energije krajnjih 

korisnika  (MWh/god) 

1.  TP GN1 23 2.100 420 

2.  TP GN2 30 9.130 2.009 

3.  TP GN3 14 850 187 

4.  TP TEL 1 2.450 441 

5.  TP I 8 5.900 1.121 

6.  TP II 4 8.560 1.626 

7.  TP III 13 8.540 1.623 

8.  TP IV 12 12.260 2.329 

9.  TP V 14 11.000 2.090 

10.  TP VI 13 3.800 722 

11.  TP VII 6 3.800 722 

12.  TP VIII 9 5.200 988 

13.  TP IX 6 7.160 1.360 

14.  TP X 22 1.852 352 

15.  TP XI 28 2.150 409 

16.  TP SD 1 5.000 1.100 

17.  TP ŠK 2 5.530 1.383 

18.  TP OS 1 4.200 756 

19.  TP H 1 4.960 1.190 

20.  TP J1 35 2.500 613 

21.  TP J2 23 1.800 441 

22.  TP J3 44 3.200 784 

23.  TP J4 30 2.100 515 

24.  TP J5 50 4.000 980 

25.  TP J6 42 3.150 772 

26.  TP J7 51 3.800 931 

27.  TP J8 30 2.200 539 

28.  TP J9 59 4.400 1.078 

Suma 572 131.592 27.479 

Ukupna potrošnja toplote u sistemu se dobije kao zbir potrošnje korisnika i toplotnih gubitaka 

i iznosi 30.478 MWh/god. Na slici 4.2.10. prikazana je procjenjena potrošnja energije po 

mjesecima.  

U nedostatku raspoloživih podataka o satnim i dnevnim kretanjima temperature za područje 

Sokoca, procjena je izvršena na osnovu analogije sa drugim usporedivim sistemima 

daljinskog grijanja. Kao osnova za procjenu uzet je sistem grijanja u Kaknju gdje postoji 

uredna evidencija, unazad devet sezona grijanja, o prosječnoj satnoj angažovanosti 

kapaciteta u zavisnosti od kretanja vanjske temperature. Pošlo se od pretpostavke da su 

satne oscilacije vrijednosti  temperatura zraka u toku dana grijne sezone u odnosu na 

prosječnu temperaturu za Sokolac približne onima u Kaknju. Drugim riječima, Sokolac ima 

nižu prosječnu temperaturu tokom sezone grijanja od Kaknja, ali se može pretpostaviti da 

imaju približno isti udio intervala sa ekstremnim temperaturama  kao i intervala sa umjerenim 

vrijednostima temperature. 

 

Slika 4.2.10. Potrošnja toplotne energije po mjesecima 

U tabeli 4.2.8. dat je prikaz angažovane snage po mjesecima.  

Tabela 4.2.8. Prikaz angažovane toplotne snage 

Broj sati 86 173 302 605 2030 605 518 

Angažovana snaga 
MW 

14-16 12-14 10-12 8-10 6-8 4-6 do 4,0 

TROŠKOVI IZGRADNJE SISTEMA DALJINSKOG GRIJANJA  

Troškovi izgradnje toplovoda 
  
U tabeli 4.2.9. data je rekapitulacija izgradnje toplovoda. Za potrebe ovog projekta urađeno je 

idejno rješenje vođenja cijevne mreže toplovoda kroz svako naselje odnosno za svaku 

podstanicu. Određeni su i odgovarajući promjeri cjevovoda, što je prikazano u grafičkom 

prilogu. Na osnovu dužina pojedinih dionica napravljena je okvirna specifikacija materijala te 

predmjer mašinskih i građevinskih radova. Troškovi izgradnje pojedinačnih toplovoda dati su 

u nastavku. 
 

Tabela 4.2.9. Okvirni troškovi izgradnje toplovoda (bez PDV-a) 
 

Toplovod 
Mašinski radovi  

KM 
Građevinski radovi  

KM 
Ukupno  

KM 

TP GN1 80.988 19.833 100.821 

TP GN2 116.557 22.661 139.217 

TP GN3 55.793 11.693 67.486 

TP TEL 600 0 600 

TP I 35.862 6.521 42.383 

TP II 29.968 7.141 37.109 

TP III 59.330 14.694 74.024 

TP IV 74.498 12.772 87.270 

TP V 63.299 12.086 75.385 

TP VI 44.886 8.429 53.315 

TP VII 21.563 4.770 26.333 

TP VIII 37.212 8.780 45.992 

TP IX 35.012 7.291 42.303 

TP X 88.581 23.859 112.440 

TP XI 97.453 26.350 123.803 

TP SD 500 0 500 

TP ŠK 6.000 2.500 8.500 

TP OS 7.000 800 7.800 

TP H 500 500 1.000 

TP J1 111.209 25.712 136.920 

TP J2 81.005 18.513 99.518 

TP J3 159.214 38.494 197.707 

TP J4 105.293 21.426 126.719 

TP J5 198.304 44.375 242.678 

TP J6 74.498 12.772 87.270 

TP J7 170.520 42.665 213.185 

TP J8 98.508 24.564 123.071 

TP J9 173.957 41.559 215.516 

Suma bez PDV-a 2.028.108 460.759 2.488.867 

Troškovi izgradnje vrelovoda 
  
Za potrebe ovog projekta urađeno je idejno rješenje vođenja vrelovoda te na osnovu 

kapaciteta podstanica odabrani su i odgovarajući promjeri cjevovoda, što je prikazano u 

grafičkom prilogu. Pri odabiru dionica vođeno je računa i o optimiziranju cijevne mreže kako 

bi se dobili što manji padovi pritiska. Na osnovu dužina pojedinih dionica napravljena je 

okvirna specifikacija materijala te predmjer mašinskih i građevinskih radova.  

Na osnovu toga troškovi izgradnje vrelovoda za sistem daljinskog grijanja Sokolac (mašinski 

i građevinski radovi) (bez PDV-a) iznose 890.562 KM. 

 

Troškovi izgradnje toplotnih podstanica  

Izgradnja podstanice obuhvata izgradnju objekta za smještaj podstanice, mašinsku 

instalaciju te elektro radove koji obuhvataju priključak električne energije, te opremu za 

automatski nadzor i vođenje podstanica. Pretpostavljeno je da se u nekim objektima (npr. 

škola, dvorana, sud itd.) mogu iskoristi podrumske prostorije ili hodnici za smještaj 

podstanica pa u tom slučaju nema troškova građevinskih radova ili su oni minimalni. U ovom 

radu dato je konceptualno rješenje smještaja i rasporeda podstanica. Glavnim projektom 

toplifikacije bit će riješeno pitanje lokacija i smještaja podstanica. Tabela 4.2.10. pokazuje 

okvirne troškove izgradnje toplotnih podstanica na području Sokoca. 

Tabela 4.2.10. Troškovi izgradnje podstanica (bez PDV-a) 

Toplotna 
podstanica 

Mašinski 
radovi  

KM 

Građevinski radovi  
KM 

Elektro radovi  
KM 

TP GN1 24.000 6.000 5.000 

TP GN2 38.000 6.000 5.000 

TP GN3 21.000 6.000 5.000 

TP TEL 23.000 0 5.000 

TP I 40.000 6.000 5.000 

TP II 45.000 6.000 5.000 

TP III 45.000 6.000 5.000 

TP IV 46.000 6.000 5.000 

TP V 46.000 6.000 5.000 

TP VI 41.000 6.000 5.000 

TP VII 21.000 6.000 5.000 

TP VIII 38.000 6.000 5.000 

TP IX 38.000 6.000 5.000 

TP X 25.000 6.000 5.000 

TP XI 25.000 6.000 5.000 

TP SD 36.000 0 5.000 

TP ŠK 36.000 0 5.000 

TP OS 15.000 0 5.000 

TP H 15.000 0 5.000 

TP J1 24.000 6.000 5.000 

TP J2 21.000 6.000 5.000 

TP J3 32.000 6.000 5.000 

TP J4 25.000 6.000 5.000 

TP J5 32.000 6.000 5.000 

TP J6 32.000 6.000 5.000 

TP J7 34.000 6.000 5.000 

TP J8 25.000 6.000 5.000 

TP J9 38.000 6.000 5.000 

Suma 881.000 138.000 140.000 

 
Rekapitulacija troškova izgradnje 
  
Tabela 4.2.11. prikazuje okvirne troškove izgradnje sistema daljinskog grijanja. Troškovi 

izgradnje sistema grijanja sastoje se od troškova izgradnje vrelovoda, toplovoda, toplotnih 

podstanica i opreme unutar toplane. Unutar toplane potrebno je instalirati pumpe 

odgovarajuće Q-h karakteristike po ključu 3+1, tri radne i jedna rezervna. Osim pumpi 

neophodno je nabaviti i sistem za ekspanziju, automatiku, kontrolnu sobu i unutrašnji cijevni 

razvod. 

Tabela 4.2.11. Rekapitulacija troškova izgradnje mreže sistema daljinskog grijanja Sokolac 

(bez PDV-a) 

  Iznos  
KM 

Vrelovod  890.562,05 

Toplotne podstanice  1.159.000,00 

Toplovod 2.488.867,41 

Oprema u Toplani 
potrebna za rad 
mreže 

135.000,00 

Ukupno 4.673.429,46 

Moguće je napraviti uštedu od cca 450.000 KM u mašinskim i građevinskim radovima ukoliko 

se iskoristi postojeća cijevna mreža. Mogućnost korištenja postojeće cijevne mreže zavisi od 

njenog fizičkog stanja u momentu izgradnje. Ukoliko bi se u gradnju krenulo u narednih 2-3 

godine, dio postojeće mreže bi se mogao iskoristiti i time smanjiti investiciju u mrežu za oko 

450.000 KM. 

Analiza troškova toplifikacije naselja Brezjak 

Centar naselja Brezjak je od toplane udaljen oko 2.200 m od vrelovodne trase. Samo naselje 

obuhvata površinu od oko 0,6 km2. Sastoji od stotinjak objekata koncentrisanih u dva ostrva 

sa ukupnom kvadraturom potencijalno zagrijavanog prostora od oko 7.500 m2. Za razliku od 

naselja Jelen gdje na površini od 1,1 km2 postoji oko 480 objekata, a od Toplane je udaljeno 

svega 700 metara. Okvirna gustina toplotnog konzuma za naselje Brezjak je oko 13.300 

m2/km2 (zagrijavana površina/ukupna površina naselja), dok u naselju Jelen iznosi 24.000 

m2/km2. Uzimajući u obzir skoro dvostruko veću gustinu toplotnog konzuma i trostruko manju 

udaljenost od toplane očigledno je da naselju Jelen treba dati prioritet u toplifikaciji u odnosu 

na naselje Brezjak.  

Za toplifikaciju naselja Brezjak odnosno izgradnju vrelovoda, toplovoda i 3 podstanice 

potrebno bi bilo investirati dodatnih 1.200.000 KM. 

Troškovi električne energije 
  
Električna energija potrebna za rad sistema daljinskog grijanja koristi se za pogon 

cirkulacionih pumpi u Toplani i podstanicama te za osvjetljenje, signalizaciju i pokretanje 

alata u radionicama kao što su aparati za zavarivanje, brusilice itd. U fokusu ove analize su 

troškovi rada cirkulacionih pumpi dok je ostala potrošnja zanemarena.  

Na svim pozicijama treba planirati cirkulacione pumpe sa elektronskom regulacijom kao što 

su Willo, Grunfoss i drugi. Ove pumpe u odnosu na  klasične pumpe sa konstantnim brojem 

obrtaja imaju niz prednosti. Najznačajnije prednosti su mogućnost podešavanja broja obrtaja, 

protoka i značajna ušteda energije. Zbog odabranog koncepta sistema daljinskog grijanja 

Sokoca sa većim brojem manjih podstanica ostvaruje se pogodnost koja se ogleda u potrebi 

za cirkulacionim pumpama manje snage koje troše znatno manje električne energije.  

Ukupna instalisana toplotna snaga podstanica je 15.690 kW odnosno 550 kW prosječna 

snaga jedne podstanice.  

U podstanicama će biti instalisane cirkulacione pumpe snage od 0,8-11 kW. Radi analize 

potrošnje električne energije  usvojena je pumpa snage 7,5 kW. Iz kataloga proizvođača 

opreme (Wilo, Grundfoss) za 6.840 radnih sati sistema godišnje orijentaciona potrošnja 

električne energije ovakve pumpe je 14.406 kWh.  

Uzevši u obzir ukupan broj podstanica na sistemu grijanja Sokolac dobije se ukupna 

potrošnja električne energije od 403.368 kWh.  

Potrebno je dodati i potrošnju električne energije glavnih cirkulacionih pumpi u Toplani. 

Preliminarno su usvojene 3 radne pumpe snage 22 kW.  

Prema katalogu proizvođača procijenjena potrošnja električne energije 100.670 kWh.  

Ukupna godišnja potrošnja električne energije 504.038 kWh/godišnje. 

Prosječna cijena električne energije za VIII kategoriju potrošača prema podacima sa 

službene stranice ZP 'Elektrodistribucije' a.d. Pale je 0,1056 KM/kWh (zimski period), a 

angažovana snaga 4,93 KM/kW.  

Tabela 4.2.12. Godišnji troškovi električne energije za sistem daljinskog grijanja Sokolac 

 

Utrošena 

el. energija 

(kWh) 

Obračunska 

snaga (kW) 

Cijena el. 

energije 

(KM/kWh) 

Naknada za 

obračunatu 

snagu 

(KM/kW) 

Iznos za 

utrošenu 

el. energiju 

(KM) 

Iznos za 

obračunsku 

snagu (KM) 

Ukupno 

bez PDV-a 

(KM) 

Toplotne 

podstanice 
403.368,00 196,00 0,11 4,93 42.377,84 5.797,68 48.175,52 

Toplana 100.670,00 28,00 0,11 4,93 10.576,39 828,24 11.404,63 

Ukupno 504.038,00 
   

52.954,23 6.625,92 59.580,15 

 

4.2.4. Izbor tehnologije i dimenzioniranje CHP postrojenja za proizvodnju toplotne i 

električne energije i druge opreme 

 

Na osnovu izračunatih toplotnih potreba budućeg sistema daljinskog grijanja na Sokocu i 

iznosa podsticajnih tarifa za proizvodnju električne energije iz biomase, izabrano je ORC 

kogeneracijsko postrojenje za iskorištenje energije biomase električne snage 1 MW i toplotne 

snage 4,1 MW. Ovakvim izborom kapaciteta kogenerativnog postrojenja, postiže se rad u 

kogenerativnom režimu od najmanje 7 mjeseci godišnje ili 5000 sati godišnje. Usporednom 

analizom komercijalno dostupnih kogeneracijskih tehnologija za iskorištenje energije 

biomase (parna turbina, plinski motor i ORC kogeneracijsko postrojenje), uzimajući u obzir 

tržišni status i raspon primjene (kWe), ORC kogeneracijsko postrojenje  ima sljedeće 

prednosti: 

 ORC je komercijalna tehnologija i uspješno se primjenjuje za mala kogeneracijska 

postrojenja na biomasu nazivnih snaga između 200 i 2000 kW električne snage, te se 

kao takva pokazuju odličnim rješenjem za manje lokalne zajednice bogate biomasom bilo 

kojeg oblika. 

 Relativno visoka iskoristivost na nižim opterećenjima - prednost kod pogona u režimu koji 

slijedi toplotnu potražnju. 

 Ukupna energijska efikasnost ORC ciklusa je vrlo velika (oko 85 %). 

 Od 98% toplote termičkog ulja 20% se transformira u električnu, a oko 78% u toplotnu 

energiju. Oko 2% ulazne energije su gubici na različitim komponentama ORC 

postrojenja.  

 Između 50 i 100% opterećenja gotovo nema odstupanja u električnoj efikasnosti 

postrojenja, za  raspon snaga  0,1 do 3 MWe, ɳel = 15 – 20 %. 

 Korištenjem termičkog ulja umjesto vode omogućen je pogon kotla loženog biomasom na 

nižim pritiscima s čime se, u usporedbi s vodeno - parnim procesom, smanjuju 

naprezanja i produžava vijek trajanja kotla. Za pogon na nižim pritiscima nije potrebna 

dozvola inspektora parnih kotlova. 

 Ostvaruje veliki broj radnih sati godišnje pri punom opterećenju. 

 Proces se može potpuno automatizirati.  

 ORC postrojenje je potpuno zatvoreno i nema gubitaka radnog fluida (silikonsko ulje). 

 ORC postrojenje može biti spojeno na električnu mrežu unutar 5 minuta (nakon što je 

prošao sve sigurnosne provjere). 

 Niski troškovi održavanja (4 sata sedmično). 

 Radni fluid se mijenja svakih 20 godina (silikonski fluid). 

 Mali nivo buke od 75 dB na udaljenosti od 1m.  

 Kod ORC tehnologije izbjegava se problem korozije i erozije lopatica turbine i druge 

opreme postrojenja zbog karakteristika radnog fluida. 

 Emisija NOx je ovisno o gorivu od 250 do 400 (mg/mn
3). 

 
Princip rada ORC kogeneracijskog postrojenja 
 

ORC proces ima isti princip rada i glavne komponente (isparivač, turbinu, kondenzator i 

pumpu) kao i klasičan Rankinov ciklus. U isto vrijeme postoje i neke velike razlike između 

ova dva ciklusa. Razlike se uglavnom odnose na korišteni radni fluid u ciklusu, 

termodinamičke osobine radnog fluida i temperaturu izvora toplote.  

Glavna razlika između dva ciklusa je radni fluid koji se koristi. U Rankinovom ciklusu koristi 

se samo voda, dok postoje stotine različitih radnih fluida koji se mogu koristiti u ORC ciklusu. 

Ciklus vodene pare je pogodan za temperature na ulazu u turbinu iznad 350°C. Većina 

organskih fluida imaju nižu tačku isparavanja od vode, što ih čini pogodnim za korištenje 

toplotnog potencijala s temperaturama ispod 350°C. Ovo pokazuje da organski fluidi trebaju 

nižu temperaturu izvora toplote od vode kako bi prešli u parnu fazu, te kao takvi mogu 

koristiti niskoentalpijske izvore toplote.  

Slika 4.2.11. T-s dijagram za vodu i radne fluide koji se koriste u ORC-u 

Uočava se jasna razlika u promjeni entropije između krive zasićenja tečnosti i krive zasićenja 

pare za vodu i druge radne fluide. Organski fluidi imaju znatno manju promjenu entropije u 

odnosu na vodu, jer vodi treba znatno veća količina toplote da bi promijenila fazu i prešla iz 

zasićene tečnosti u zasićenu paru. 

 

Slika 4.2.12. ORC kogeneracijsko postrojenje na biomasu 

Kod kogeneracijskih niskoentalpijskih ORC postrojenja (u ovom slučaju ulazni energent je 

biomasa) koristi se međukrug termičkog ulja koje služi kao medij posrednik između toplote 

dobivene sagorijevanjem biomase i radnog fluida. Naime, kod visokih temperatura, voda i 

para zahtijevaju i odgovarajući visoki radni pritisak, koji je kod sistema s termičkim uljem do 

temperatura od 300°C minimalan. U industrijskoj i energetskoj primjeni potreban je visok 

temperaturni nivo, a postizanje tog režima s parom i vodom tehnički je zahtjevno.  

Princip rada kogeneracijskog ORC postrojenja pogonjenog biomasom bazira se na nekoliko 

sljedećih koraka:  

 Toplotni izvor (biomasa) sagorijeva u kotlu na pokretnoj ili fiksnoj rešetki sa 

automatiziranom dobavom goriva i odvođenjem pepela. Toplota sagorijevanja zagrijava 

termičko ulje, od 250 do 300 °C u zatvorenom radnom krugu. Dimni plinovi hlade se u 

ekonomajzeru čime se povećava ukupna efikasnost iskorištenja do 80%. U nekim 

slučajevima se instalira predgrijač zraka.  

 Zagrijano termičko ulje usmjerava se ka isparivaču, gdje se toplota predaje radnom 

mediju (organski fluid) te on isparava, uz najčešće njegovo prethodno predgrijavanje u 

regeneratoru. 

 Organska para ekspandira u turbini, gdje se kinetička energija pare pretvara u 

mehaničku, a mehanička se u generatoru pretvara u električnu energiju. Veza između 

turbine i generatora je direktna što je moguće zbog relativno malih brzina vrtnje turbine, 

te su na taj način smanjeni mehanički gubici.  

 Ekspandirana para organskog fluida hladi se u regeneratoru u cilju podizanja stepena  

iskorištenja ciklusa, te nakon toga para kondenzira u ogrijevnom kondenzatoru, grijući 

vodu u sistemu područnog grijanja na temperaturu od 80 do 90°C.  

 Ohlađeno termičko ulje se pumpom vraća u kotao, a kondenzirani organski fluid drugom 

pumpom se vraća nazad u regenerator, gdje se dogrijava i odlazi u isparivač i ORC 

proces se ponavlja.  

Za lokalne zajednice koje raspolažu odgovarajućom količinom biomase u iznosu od preko 

12.000 tona na godišnjem nivou i za grijanje naselja od preko 10.000 stanovnika moguće je 

instalirati kogeneracijska postrojenja srednjih kapaciteta. U srednje kapacitete 

kogeneracijskih postrojenja se ubrajaju postrojenja snage 1 do 5 MWe. 

Za ilustraciju pogonskih karakteristika kogeneracijskih postrojenja (CHP) uobičajeno se 

uzima odnos električne i toplotne snage (P/Q). Oznaka P u brojniku označava električnu 

snagu na generatoru umanjenu za snagu pumpi i ventilatora, a Q korisnu toplotnu snagu  

postrojenja.  

CHP postrojenja snage do 5 MWe koja kao gorivo koriste biomasu imaju odnos:  

P/Q = 0,15 - 0,30 

Tehnički podaci odabranog ORC kogeneracijskog postrojenja  

Prema dostupnim podacima, Sokolac raspolaže sa količinom biomase od 64.000 m3 na 

godišnjem nivou što je dovoljna količina za instaliranje kogeneracijskog postrojenja srednjeg 

kapaciteta. Potrebna godišnja količina toplotne energije za sistem grijanja na Sokocu iznosi 

30.478 MWh.  

U  Sokocu toplotnu energiju za postojeću toplotnu mrežu proizvodi kotao snage 6,52 MW koji 

može poslužiti za pokrivanje vršnih opterećenja u decembru i januaru u prve tri godine nakon 

početka proširenja. Nakon toga, potrebno je instalirati dodatni vrelovodni kotao kapaciteta 4 

MW.   

Uzimajući u obzir navedeno, za kogeneracijsko postrojenje za toplifikaciju Sokoca bira se: 

ORC TURBODEN 10 CHP Split. 

Odabrano kogeneracijsko postrojenje električne snage 1 MWe i toplotne snage 4,1 MWt 

radeći 8.000 sati na godišnjem nivou može obezbijediti količinu električne i toplotne energije: 

Qe = 1 · 8000 = 8000 MWh 

Q𝑡 = 4,1 ·8000 = 32 800 MWh 

Uzimajući u obzir da ORC postrojenje zahtjeva električnu snagu od 51 kW za vlastitu 

potrošnju, odnos korisne električne i toplotne energije za ovaj slučaj rada ORC postrojenja 

iznosi: 

P

Q
 = 

Pe - Pv

Qt

 = 
1 - 0,051

4,1
 = 0,23 

gdje je:  

Pv = 0,051 MW - električna snaga za vlastite potrebe ORC postrojenja 

U tabeli 4.2.13. su date tehničke karakteristike optimiziranog ORC kogeneracijskog 

postrojenja.  

Tabela 4.2.13. Tehničke karakteristike ORC TURBODEN 10 CHP Split 

 
ORC TURBODEN  10 CHP Split 

 

Radni fluid na strani termouljnog kotla - Termičko ulje 

Temperatura termičkog ulja na ulazu i izlazu isparivača °C 310/250 

Temperatura vode na ulazu i izlazu kondenzatora °C 60/80* 

Toplotna snaga tople vode MW 4,1 

Ukupna električna snaga MW 1 

Električna snaga za vlastitu potrošnju postrojenja kW 51 

Neto električna snaga MW 0,949 

Ukupna električna efikasnost % 19,5 

Ukupna efikasnost sistema % 86 

Električni generator, asinhroni trofazni 400V - - 

Potrošnja biomase kg/h 2015 

*Temperatura vode na izlazu iz kondenzatora se može kretati u rasponu od 80 do 120°C. 

Na slici 4.2.13. je prikazan izgled ORC kogeneracijskog postrojenja, dimenzija 15x4,5x3,5 m.  

 

 

Slika 4.2.13. ORC modul 

Za pogon ORC TURBODEN 10 CHP Split potreban je termouljni kotao snage 5,2 MW.  

U tabeli 4.2.14. su date tehničke karakteristike termouljnog kotla snage 5,2 MW proizvođača 

AGRO FORST & ENERGIETECHNIK GmbH, St. Pauli, koje zadovoljavaju potrebe 

energetskih transformacija  odabranog ORC TURBODEN 10 CHP Split. 

Tabela 4.2.14. Tehničke karakteristike termouljnog kotla snage 5,2 MW za analizirano ORC 

postrojenje 

Termouljni kotao AVR – 5200 

Gorivo 
Biomasa vlažnosti 35-55% (veličina komada: 

60/20/10 mm) 

Toplotna snaga 5200 W 

Temperatura termičkog ulja -primar/sekundar 315/250°C 

Pritisak 10 bar 

Efikasnost kotla 86% 

Uklanjanja prašine iz dimnih plinova Multiciklona 

Udio pepela 3-5% 

Konstrukcija rešetke (sagorijevanje) Pokretna 

Dimenzije silosa 
Dužina:12 m 

Širina:7 m 
Visina: 4 m 

Ukupna zapremina silosa 336 m3 

Emisije 
CO =150 mg/m3 

NO=250 mg/m3 

Krute čestice = 150 mg/m3 

Čišćenje kotla Automatsko 

Potrebna količina biomase 
 
Sokolac raspolaže količinom biomase od 64.000 m3 na godišnjem nivou. Za analizu potrebne 

količine biomase pretpostavljena je vlažnost od 35% i donja toplotna moć oko 3 kWh/kg. 

Kako ORC tehnologije (termuljni kotlovi) omogućavaju sagorijevanje sječke ili piljevine 

vlažnosti i preko 50%, nema potrebe za postavljanjem zahtjeva u pogledu kvaliteta 

raspoložive biomase. Treba napomenuti da u slučaju većeg udjela vlage u biomasi, biće 

potrebna veća količina biomase.  

Korisna toplotna snaga kotla je 5,2 MW. Uz stepen efikasnosti kotla od 86% dobija se da je 

ulazni kapacitet u gorivu oko 6.047 kW. Potrošnja biomase se dobija kao: 

h

kg

kg

kWh

kW
b 015.2

3

047.6
  

Potrošnja biomase za 8.000 sati godišnje iznosi: 

god

t

god

h

h

kg
B 120.16000.8015.2   

Uzimajući u obzir prosječnu gustinu vlažne biomase (drvne sječke) od oko 0,35 t/m3 

ekvivalentna zapremina biomase izražena u nasipnim kubnim metrima iznosi: 

god

m

m

t

god

t

V
3

3

065.46

35,0

120.16

  

Proračunata količina biomase za ORC postrojenje je značajno manja od raspoložive količine 

biomase na području Opštine Sokolac. Pored ove količine potrebno je nabaviti dodatne 

količine biomase za vršna opterećenja mreže daljinskog grijanja. 

Potrebna ulazna energija u sistem daljinskog grijanja je 30.478 MWh godišnje. Sezona 

grijanja traje 7 mjeseci ili 5.064 sata. Uzevši u obzir toplotnu snagu ORC-a, količina toplote 

koja se dobija iz ORC-a iznosi: 

god

MWh

god

h
MWQORC 762.20064.51,4   

Potrebna toplota iz vršnih kotlova je razlika između potrebne količine toplote i količine toplote 

koja se dobija iz ORC-a: 

god

MWh
QQQ ORCUKPVKOT 716.9762.20478.30   

Pretpostavivši da je stepen efikasnosti vršnih kotlova (u prve tri godine to je postojeći kotao) 

80%, potrebna količina biomase za vršne kotlove iznosi: 

god

t

t

MWh

god

MWh

BVKOT 048.4

38,0

716.9





  

Treba napomenuti da su potrebe za ORC postrojenje u iznosu od 16.120 tona kontinualne 

tokom godine, a potrebe za vršne kotlove se javljaju u periodu novembar – april (Slika 

4.2.14.).  

Slika 4.2.14. Udio proizvodnje toplote za pokrivanje toplotnih potreba daljinskog grijanja 

Sokolac 

Na slici 4.2.15. je prikazan energijski bilans predloženog sistema na Sokocu. Dakle potrošnja 

biomase za kogenerativno postrojenje je 16.120 tona godišnje. Za vršne potrebe grijanja 

koristit će se vršni kotlovi. U prve tri godine kao vršni kotao koristit će se postojeći kotao koji 

je u upotrebi, a nakon treće godine, kada se u potpunosti završi planirano proširenje mreže 

daljinskog grijanja i postigne planirani kapacitet korisnika, instalirat će se dodatni vrelovodni 

kotao na biomasu snage 4 MW. Proračunata potrošnja biomase za vršne kotlove je 4.048 

tona godišnje.  

Slika 4.2.15. Predloženi sistem daljinskog grijanja 

 
Investicioni troškovi ORC kogeneracijskog postrojenja 
 
U tabeli 4.2.15. su dati investicioni troškovi ORC kogeneracijskog postrojenja na temelju 

dostupnih podataka proizvođača opreme i iskustava stečenih u toku rada instaliranih ORC 

postrojenja u susjednoj Hrvatskoj, ali i drugim evropskim državama (Italija, Austrija, 

Njemačka i dr.). Podaci iz tabele 4.2.16. su dobijeni na osnovu upita poslanog predstavniku 

TURBODEN-a za Hrvatsku. 

Tabela 4.2.15. Struktura investicionih troškova ORC kogeneracijskog postrojenja 

Sagorijevanje na rešetki  ORC TURBODEN 10 Split (1 MWe/4,1 MWt) 

 1.000 KM 

Ložište i kotao 5.575 

Spremište goriva Uključeno u cijenu 

Transport goriva Uključeno u cijenu 

Mosna vaga Uključeno u cijenu 

Rekuperacija otpadne toplote Uključeno u cijenu 

Kogeneracijski ORC modul (uključujući 
generator i transformator) 

2.540 

INVESTICIONI TROŠKOVI 8.110 

U troškove investicije nisu uračunati troškovi objekata i priključaka. 

Potrebna površina objekata za smještaj ORC modula i vrelouljnog kotla 
 

Za smještaj odabranog ORC kogeneracijskog modula i vrelouljnog kotla neophodni su 

odgovarajući objekti sa sadržajima kao što je prikazano na slici 4.2.16.  

Na tlocrtu sa slike 4.2.16. se vidi da objekat treba da sadrži 11 prostorija neophodnih za 

smještaj tehnologije, osoblja za upravljanje, posluživanje i održavanje higijene prostora. 

 
Slika 4.2.16. Tlocrt objekta za smještaj ORC modula, vrelouljnog kotla i pratećih prostorija 

U tabeli 4.2.16. su navedene neophodne prostorije sa pripadajućim površinama, kao i 

ukupna površina objekta za smještaj i normalno funkcioniranje ORC kogeneracijskog  

postrojenja. Naravno, na slici 4.2.16. i u tabeli 4.2.16. je dat primjer mogućeg rasporeda 

prostorija i njihovih površina, ali su dozvoljena mala odstupanja u dimenzijama, odnosno 

površinama pojedinih prostorija.  

Tabela 4.2.16. Prostorije i njihove pripadajuće površine u objektu za ORC postrojenje 

TLOCRT PRIZEMLJA OBJEKTA 

1 Dimni plinovi i pepeo 113,50 m2 

1.a Prostor za dranger uređaj 9,00 m2 

2 Kotlovnica-vreloljni kotao 5,2 MW 237 m2 

3 ORC TURBODEN 10 CHP Split 198,5 m2 

4 Trafo stanica 1 14,60 m2 

4.1 Trafo stanica 2 15,20 m2 

5 Tehnička prostorija 51,80 m2 

6 Kontrolno-upravljačka prostorija 28,20m2 

7 Ulazni hodnik 8,60 m2 

8 Sanitarije 9,90 m2 

9 Čistačica 3,60 m2 

10 Garderoba 5,60 m2 

11 Dozirni depo-nadstrešnica 32,60 m2 

Korisna neto površina prizemlja 728,10 m2 

Neto površina prizemlja 824,00 m2 

Lokacija za smještaj ORC kogeneracijske tehnologije nema posebnih zahtjeva u pogledu 

pristupnih puteva, priključaka vode i struje i sve što vrijedi za rad parnih kotlova vrijedi i za 

ORC tehnologiju. Lokacija mora posjedovati pristupni put za dopremu biomase, odlaganje i 

odvoz pepela. Snabdijevanje električnom energijom se pored postojećih eletričnih instalacija 

na lokaciji, može obezbijediti iz vlastite proizvodnje i kako je već ranije navedeno ORC modul 

ima snagu vlastitih potrošača električne energije od 51 kW. 

Na slici 4.2.17. je prikazan vanjski izgled objekta za smještaj ORC kogeneracijskog 

postrojenja i pristup objektu u Udbini (Lika), Republika Hrvatska. 

Slika 4.2.17. Objekat za smještaj ORC kogeneracijskog postrojenja u Udbini, Hrvatska 

 

4.2.5. Priključak na elektroenergetsku mrežu i postupak dobijanja prava na otkup 

električne energije po garantovanoj otkupnoj cijeni  

 

ORC modul TURBODEN 10 CHP Split proizvodi električnu energiju napona 380 V. Zavisno 

od izvedbe priključka na elektroenergetsku mrežu, uz ORC postrojenje se može instalirati 

transformator koji će transformisati izlazni napon na naponski nivo mreže na koji se 

postrojenje priključuje. U predmetnom slučaju, u neposrednoj blizini lokacije ORC postrojenja 

nalazi se 10 kV mreža. Prema informaciji iz Elektrodistribucije Pale, postrojenje se može 

priključiti na srednjenaponsku mrežu, 10 kV, srednjenaponskim kablom potrebne dužine oko 

650 metara. U skladu sa važećom metodologijom o utvrđivanju naknade za priključenje na 

mrežu Elektroprivrede Republike Srpske troškovi izgradnje priključnog voda za 

kogenerativno postrojenje snage 1 MW iznose oko 36.600 KM. Svi tehnički i finansijski detalji 

o uslovima za priključenje na elektroenergetsku mrežu se definišu elektroenergetskom 

saglasnošću i ugovorom o priključenju. 

Operator distributivnog sistema dužan je da svakom novom proizvođaču koji koristi 

obnovljive izvore energije ili efikasnu kogeneraciju i koji zahtjeva priključenje na distributivnu 

mrežu dostavi: 

a) detaljnu analizu mogućnosti i uslova za priključenje, tehničko rješenje potrebnih 

izmjena na postojećoj mreži radi obezbjeđenja uslova za priključenje elektrane, kao i 

procjenu troškova priključka elektrane na distributivnu mrežu i 

b) razuman i precizan vremenski okvir za realizaciju predloženog načina priključenja, u 

roku u kome je dužan da izda elektroenergetsku saglasnost u skladu sa 

odredbama Zakona o opštem upravnom postupku. 

Operator distributivnog sistema izrađuje o svom trošku analizu ako proizvođač/investitor 

dostavi dokaze da planira izgraditi efikasno kogenerativno postrojenje instalisane snage do 

uključivo 10 MW i ako instalisani kapaciteti u priključenim proizvodnim postrojenjima koja 

koriste obnovljive izvore ili efikasnu kogeneraciju za koje je ostvareno pravo na podsticaj ne 

premašuju veličine za podsticanje utvrđene Akcionim planom. 

Proizvođač snosi stvarne troškove nestandardnog priključka na distributivnu mrežu do 

mjesta priključenja i stvarne troškove potrebnih izmjena na postojećoj mreži. 

Instaliranje i rad kogenerativnog pogona na biomasu (proizvodnja električne i toplotne 

energije) pretpostavlja ishodovanje potrebnih dozvola kako bi se osigurala garantovana 

otkupna cijena, odnosno proizvedena električna energija plasirala u mrežu te obezbjedili 

dodatni prihodi.  Prije svega potrebno je istaći da postoji niz procedura koje je potrebno proći 

prije ostvarivanja prava na garantovanu otkupnu cijenu, a koje se vežu kako za regulatorni 

dio koji podrazumijeva ishodovanje različitih saglasnosti od strane regulatornih tijela koja su 

nadležna za energetski sektor, tako i za procedure u vezi sa samim postupkom izgradnje 

predmetnog objekta koje se odnose na regulativu iz oblasti prostornog planiranja i građenja. 

U sažetku, izgradnja proizvodnog kapaciteta za proizvodnju električne energije zahtijeva da 

se društvo registruje za djelatnosti iz oblasti elektroprivrede (u konkretnom slučaju za 

djelatnost proizvodnje električne energije), a gdje bi ova djelatnost također morala biti i 

osnovna djelatnost predmetnog društva.  

Nakon osnivanja  društva, potrebno je ispuniti korake koji se vežu za samu izgradnju objekta 

za proizvodnju električne energije, a to ukratko prije svega podrazumijeva dobijanje 

lokacijskih uslova, ekološke dozvole, odobrenja za građenje, te naravno svih ostalih 

saglasnosti koji se prije svega odnose na gradnju ovakve vrste objekta. 

Predmetno postrojenje je razvrstano u red malih kogenerativnih postrojenja (Pravilnik o 

izdavanju certifikata oktobar 2013) gdje se energija dobija iz biomase (Član 4. Uredba vlade 

RS OIE sa prilozima 028/11) i postrojenja priključena na distributivnu mrežu koja koriste 

obnovljive izvore energije za proizvodnju električne energije instalisane snage jednake ili viša 

od 50 kW a manje od 1 MW (Član 5. Uredba vlade RS OIE sa prilozima 028/11). Ovo 

kogenerativno postrojenje s obzirom na instalisanu električnu snagu pripada Elektranama na 

čvrstu biomasu snage do uključivo 1 MW. 

Pravo na izgradnju uglavnom obuhvata sljedeće dozvole, ukoliko je primjenljivo i na objekat 

koji se namjerava izgraditi:7  

 Informaciju o lokaciji (jedinica lokalne smouprave); 

 Energetsku dozvolu (izdaje Regulatorna komisija uz napomenu da za objekte 

snage manje od 1 MW nije potrebna ova dozvola); 

 Elektroenergetska saglasnost, izdaje operator sistema tj. nadležno distributivno 

preduzeće; 

 Akt o uslovima za priključenje (izdaje operator sistema tj. nadležna distribucija); 

 Lokacijska dozvola (ministarstvo/jedinica lokalne smouprave); 

                                                
7 Izvor REERS 26.06.2015. http://www.reers.ba/faq#n1352  

http://www.reers.ba/faq#n1352

 Građevinska dozvola, ako je potrebna (ministarstvo/jedinica lokalne samouprave); 

 Ugovor o priključenju sa operatorom sistema, tj. nadležnom distribucijom; 

 Upotrebna dozvola, ako je potrebna (jedinica lokalne samouprave).  

Pravo na obavljanje djelatnosti proizvodnje električne energije ostvaruje se u 

postupku pred Regulatornom komisijom uz napomenu da za objekte snage manje 

od 1 MW, nije potrebna ova dozvola. 

Da bi proizvođač-investitor ostvario garantovanu otkupnu cijenu što znači obavezan otkup na 

period od 15 godina potrebno je pribaviti sljedeću projektnu dokumentaciju i dozvole: 

1. Projekat na osnovu koga se pribavljaju lokacijski uslovi (izdaje Opština). Sastavni dio 

lokacijskih uslova su: 

a) Stručno mišljenje i urbanističko-tehnički uslovi izrađeni od strane ovlaštenog preduzeća, 

b) Saglasnost izdata od MH ERS ZP“ELEKTRO-HERCEGOVINA“a.d. Trebinje, RJ Elektro-

Pale, 

c) Izvod iz Urbanističkog plana, 

d) Projekat kogeneracijskog postrojenja na biomasu, 

e) Posjedovni list i geodetska situacija terena (elektronska kopija), 

2. Na osnovu projekta se dobije saglasnost na lokacijske uslove (izdaje 

elektrodistribucija). Ostali uslove će regulisati sa elektro energetskom saglasnosti. 

Elektroenergetsku saglasnost, izdaje operator sistema tj. nadležno distributivno 

preduzeće; 

3. Da bi se dobili lokacijski uslovi i odobrenje za građenje potrebno je priložiti stručno 

mišljenje i urbanističko-tehničke uslove koje izdaje pravno lice na osnovu ovlaštenja  

Republike Srpske (potrebni ulazni dokumenti isto kao za projektovanje); 

4. Na osnovu dozvola i dokumentacije opisane u tački 1, tački 2 i tački 3. Potrebno je 

pribaviti odobrenje za građenje (izdaje jedinca lokalne samouprave-opština). Uz 

zahtjev za odobrenje za građenje investitor dostavlja sljedeću dokumentaciju: 

a) Lokacijske uslove; 

b) Dokaz o vlasništvu ili pravu građenja, list nepokretnosti, ZK izvadak; 

c) Glavni projekat – 2 primjerka; 

d) Izvještaj o izvršenoj reviziji tehničke dokumentacije; 

e) Rješenje – poljoprivredna saglasnost; 

f) Rješenje – ekološka dozvola 

g) Rješenje – vodoprivredna saglasnost 

h) Rješenje o utvrđivanju visine naknade za rentu i uređenje građevinskog zemljišta 

5. Sertifikat za proizvodno postrojenje izdaje se nakon pribavljanja odobrenja za 

upotrebu (izdaje RERS koji vodi registar izdatih certifikata i vrijedi 15 godina); 

6. Zahtjev za sticanje prava na podsticaj (pravo na potpun otkup po garantovanoj 

otkupnoj cijeni) se podnosi na propisanom obrascu i uz zahtjev se obavezno prilažu 

sljedeći dokumenti (original ili ovjerena fotokopija): 

a) dokaz nadležnog ministarstva o upisu u registar projekata; 

b) sertifikat za proizvodno postrojenje koje proizvodi električnu energiju iz obnovljivih 

izvora; 

c) upotrebnu dozvolu proizvodnog postrojenja kojom se potvrđuje da je riječ o novom 

proizvodnom postrojenju; 

d) ugovor o priključenju na distributivnu mrežu i/ili ugovor o priključku i odobrenje za 

priključenje na prenosnu mrežu; 

e) registar osnovnih sredstava (ako je primjenljivo); 

f) analitička kartica sa istorijskim podacima o opremi (ako je primjenljivo); 

g) dokazi da ugrađene osnovne komponente proizvodnog postrojenja nisu prethodno 

korišćene (jedan ili više dokaza kao što su podaci o godini proizvodnje; račun o nabavci 

opreme ili radova; 

ugovor sa proizvođačem/dobavljačem; deklaracija proizvođača/dobavljača i slične 

dokaze kojima se nedvosmisleno dokazuje da ugrađena oprema nije prethodno 

korišćena); 

h) izjavu odgovornog lica podnosioca zahtjeva, ovjerenu kod nadležnog organa, kojom pod 

punom materijalnom i krivičnom odgovornošću potvrđuje da ugrađene osnovne 

komponente proizvodnog postrojenja nisu prethodno ugrađivane i korišćene; 

i) analitička evidencija sredstava koja su nabavljena putem donacija ili državne pomoći 

(iskazani u skladu sa MRS 20) (ako je primjenljivo); 

j) ukupnu vrijednost investicije i ukupnu vrijednost primljene državne pomoći (ako je 

primjenljivo); 

k) izjavu odgovornog lica podnosioca zahtjeva, ovjerenu kod nadležnog organa, kojom pod 

punom materijalnom i krivičnom odgovornošću potvrđuje da za izgradnju proizvodno 

postrojenje za koje podnosi zahtjev nije primio državnu pomoć (izjava se ne dostavlja u 

slučaju kada je državna pomoć primljena i kada se dostavljaju dokazi pod i) i j). 

7. Proizvođač ostvaruje preliminarno pravo na podsticaj obaveznog otkupa po 

garantovanim cijenama ukoliko ispuni sljedeće uslove: 

a) priloži studiju еkonomske opravdanosti, 

b) priloži dokaz o upisu projekta u registar projekata (pod tačkom 5.), 

c) priloži odobrenje za građenje izdato od nadležnog organa, 

d) priloži dokaz da je u toku izgradnja proizvodnog postrojenja. 

8. Regulatorna komisija donosi rješenje o preliminarnom pravu na podsticaj na period koji 

nije duži od 30 mjeseci od dana donošenja ovog rješenja, u kome je podnosilac dužan da 

počne sa radom, odnosno pribavi upotrebnu dozvolu za proizvodno postrojenje; 

9. Podnosilac zahtjeva dužan je da u roku od 15 dana od dana prijema ovog rješenja 

podnese Operatoru sistema podsticaja zahtjev za zaključivanje predugovora o 

podsticanju, kojim rezerviše količine u sistemu podsticaja radi ostvarenja prava na obavezan 

otkup po garantovanoj otkupnoj cijeni, na period koji ne može biti duži od 36 mjeseci od dana 

donošenja ovog rješenja i da prije potpisivanja predugovora o podsticanju uplati novčani 

depozit ili dostavi bankarsku garanciju u visini od 2% od vrijednosti investicije, čime rezerviše 

količine u sistemu podsticaja radi ostvarenja prava na obavezan otkup po garantovanoj 

otkupnoj cijeni. 

10. Proizvođači električne energije u novim proizvodnim postrojenjima koji ostvaruju pravo na 

podsticaj imaju pravo na obavezan otkup električne energije po garantovanoj otkupnoj cijeni 

ili pravo na premiju u periodu od 15 godina od dana početka ostvarivanja prava na 

obavezan otkup po garantovanoj otkupnoj cijeni ili prava na premiju. Početak ostvarivanja 

prava na obavezan otkup po garantovanoj otkupnoj cijeni sa premijom ili prava na premiju 

smatra se momenat kada proizvođač počne, da u potpunosti ili djelimično, prodaje električnu 

energiju u sistemu obaveznog otkupa po garantovanoj otkupnoj cijeni ili da prima premiju za 

prodaju električne energije na tržištu u količini koja je jednaka ili veća od polovine planirane 

godišnje proizvodnje proizvodnog postrojenja, što se utvrđuje rješenjem o pravu na podsticaj. 

Početak rada proizvodnog postrojenja računa se od dana izdavanja upotrebne dozvole, 

odnosno u roku od 60 dana od dana prvog priključenja na mrežu za proizvodno postrojenje 

za koje se ne izdaje upotrebna dozvola. 

Na dijagramu koji je prikazan na slici 4.2.18. prikazana je mapa puta u postupku ostvarivanja  

prava na garantovanu otkupnu cijenu.8  

 

Slika 4.2.18. Mapa puta 

Garantovana otkupna cijena za elektrane na čvrstu biomasu snage do uključivo 1 MW iznosi 

0,2413 KM/kWh prikazano u tabeli 4.2.17. 

 

                                                
8 Prikazani hodogram predstavlja samo osnovni pregled pridobivanja dozvola, te da ga prati niz dodatnih zahtjeva 
i procedura koje se moraju uzeti u obzir 

Tabela 4.2.17. Garantovane otkupne cijene i premije 

Tip elektrane prema vrsti 

izvora energije 

 

Prodaja u obaveznom otkupu po 

garantovanim otkupnim 

cijenama 

Prodaja na 

tržištu i 

potrošnja za 

vlastite potrebe 

Garant. 

otkupna 

cijena 

KM/kWh 

Referentna 

cijena 

KM/kWh 

Premija (u 

garantovanoj 

cijeni) 

KM/kWh 

Referentna 

cijena 

KM/kWh 

Premija 

KM/kWh 

Elektrane na čvrstu biomasu 
snage: 

     

• do uključivo 1 МW 0,2413 0,0541 0,1872 0,0851 0,1562 

• preko 1 MW do uključivo 10 
MW 

0,2261 0,0541 0,1720 0,0851 0,1410 

Količine proizvedene i potrošene električne energije iz obnovljivih izvora koji će se podsticati 

u Republici Srpskoj prikazani su u tabeli 4.2.18. 

Tabela 4.2.18. Količine proizvedene i potrošene električne energije iz obnovljivih izvora koji 

će se podsticati u Republici Srpskoj 

 

2014 2015 2016 2017 2018 2019 2020 

MW GWh MW GWh MW GWh MW GWh MW GWh MW GWh MW GWh 

Hidroelektrane 32,06 149,55 37,47 174,03 48,59 223,34 59,71 272,65 70,83 321,96 93,27 420,92 110,1 495 

Geotermalne 0 0 0 0 0 0 0 0 0 0 0 0 0 0 

Solarne 

elektrane 
3 3,6 3,25 3,9 3,45 4,14 3,65 4,38 3,85 4,62 4,05 4,86 4,2 5 

- fotonaponske 3,0 3,6 3,25 3,9 3,45 4,14 3,65 4,38 3,85 4,62 4,05 4,86 4,2 5 

- koncentrisane 0 0 0 0 0 0 0 0 0 0 0 0 0 0 

Vjetroelektrane 30 60 35 70 45 90 55 110 65 130 85 170 100 200 

Elektrane na 

biomasu 
4,95 13,37 5,78 15,6 7,43 20,05 9,08 24,51 10,73 28,97 14,03 37,88 16,5 44,56 

- čvrstu 3 8,87 3,5 10,35 4,5 13,30 5,5 16,26 6,5 19,22 8,5 25,13 10 29,56 

- biogas 1,95 4,5 2,28 5,25 2,93 6,75 3,58 8,25 4,23 9,75 5,53 12,75 6,5 15 

Ukupno 70,01 226,52 81,5 263,52 104,47 337,53 127,44 411,53 150,41 485,54 196,35 633,55 230,8 744,56 

5. ANALIZA DRUŠTVENO-EKONOMSKE OPRAVDANOSTI PROJEKTA 

 
Glavni co-benefit9 Projekta je stvaranje 10 održivih radnih mjesta sa punim radnim 

vremenom na radu i održavanju CHP postrojenja i mreže daljinskog grijanja i oko 50 radnih 

mjesta za snabdijevanje biomasom. Osim toga, oko 50 radnika će biti angažovano na 

poslovima konstrukcije (ugradnja CHP postrojenja i izgradnja mreže). Uzimajući u obzir 

stopu nezaposlenosti u BiH od 44%, ovo je vrlo važan co-benefit. 

Lokalni resursi (sa teritorije opštine Sokolac) će se koristiti za grijanje umjesto uvoznih 

energenata (lož ulje i ugalj). Na ovaj način će se ojačati lokalni budžet. Korištenje biomase 

će generirati dodatni prihod za drvno prerađivački industriju i vlasnike šuma, u iznosu od oko 

milion KM godišnje. Postrojenje će smanjiti potražnju za cjepanicama. Samim time će šume 

biti više održive i cijene drveta se neće povećavati, što je posebno važno za socijalno 

ugroženo stanovništvo. 

Toplotni komfor u zgradama će se popraviti jer će se svi stanovi grijati za razliku od trenutne 

situacije kada se samo jedan dio stanova grije (vrlo često ispod potrebne temperature). Na 

taj način će se i zdrastveni troškovi zasigurno smanjiti. 

Kvalitet vazduha će biti poboljšan zbog smanjenja emisija sumpor dioksida i ostalih 

polutanata. Zagađujuće materije od pojedinih kotlova i peći se emituju iz niskog dimnjaka dok 

će zagađujuće materije iz CHP biti emitovani iz jednog relativno visokog dimnjaka. To znači 

da će disperzija zagađujućih materija biti bolja. 

Nakon implementacije projekta prostor koji se trenutno koristi za pojedinačna skladišta goriva 

će biti slobodan za druge namjene. Taj prostor se može iskoristiti za parkove, te će se 

poboljšati sveukupni kvalitet stanovanja. 

Društvena opravdanost 

 direktno i indirektno zapošljavanje lokalne radne snage za rad na prikljupljanju drvne 

biomase, 

 unapređenje lokalnih potencijala državnih i privatnih šuma i preduzeća za  

proizvodnju proizvoda od drveta, kao i nezaposlenih lica, 

 povećanje potrošnje proizvoda od drvne biomase i smanjenje zavisnosti od fosilnih 

goriva. 

Ekonomsko-ekološka opravdanost 

 povećanje iskoristivosti šuma na lokalnom nivou i ostvarenje dodatnih prihoda kroz 

sakupljanje drvne biomase, 

 unapređenje zaposlenosti stanovništva, povećanje prihoda i životnog standarda, 

 uspostavljanje modernog sistema grijanja uz poštovanje ekoloških normi,  

 uspostavljanje planske i kontrolisane proizvodnje u šumarstvu uz očuvanje životne 

sredine. 

                                                
9 Co-benefit predstavlja dodatne koristi koje se dobiju kada djelujemo u cilju kontrole klimatskih promjena, izvan 
direktnih koristi. Oni se ponekad nazivaju i "višestruke koristi". 

5.1. KORISTI ZA KRAJNJE POTROŠAČE 
 

Kada se radi o projektima sistema daljinskog grijanja vrlo je značajno analizirati sve moguće 

pozitivne i negativne efekte koje projekat može generisati. Nije nužno da projekti koji nisu 

finansijski isplativi budu i ekonomski neisplativi. Drugim riječima, moguće je da koristi 

projekta koje su nefinansijske prirode premašuju ukupne troškove i time čine projekat 

isplativim. Tome doprinose različite društveno-ekonomske koristi i njih je korisno identificirati 

i valorizirati. Budući da ova studija razmatra mogućnost investiranja od strane privatnog 

partnera, nefinansijske društveno-ekonomske koristi za njega nisu toliko relevantne, jer ne 

doprinose u finansijskom smislu isplativosti projekta iz pozicije privatnog investitora. 

Društveno-ekonomski efekti su u ovoj analizi podijeljeni na finansijske i nefinansijske. 

Finansijski su oni koje je moguće novčano valorizirati i koji su referentni za donošenje 

investicione odluke za privatnog investitora. Nefinansijski efekti su oni čiji se pozitivan ili 

negativan uticaj na krajnje potrošače ne može uvijek lako kvantificirati, ali definitivno donose 

značajne koristi za krajnje korisnike i širu društvenu zajednicu. Budući da je priroda ovog 

projekta takva da ima za cilj obezbijediti bolje uslove boravka i rada korisnika daljinskog 

grijanja, kako postojećih tako i novih koji će biti obuhvaćeni sistemom daljinskog grijanja, te 

da je postojeće stanje sistema takvo da nije moguće na duži period prolongirati neophodne 

kapitalne investicije, to već samo po sebi daje izuzetan društveno-ekonomski značaj i 

opravdanost ovom projektu. Može se reći da će, ukoliko se u skoro vrijeme ne poduzmu 

planirani zahvati, cjelokupna funkcionalnost sistema daljinskog grijanja doći u pitanje i na taj 

način direktno ugroziti postojeće korisnike. 

 

5.2. EFEKTI NA ZAPOŠLJAVANJE 
 

Korištenje energije biomase, osim što omogućava efikasnu proizvodnju energije uz 

minimalan uticaj na životnu sredinu, pruža i mogućnosti za otvaranje većeg broja radnih 

mjesta. Pored svih nabrojanih ekoloških, te ekonomskih prednosti, korištenje energije 

biomase ima brojne socijalne, te privredne koristi, koje se ostvaruju kroz otvaranje novih 

radnih mjesta te razvojem snažne industrije namijenjene prvenstveno domaćoj potrošnji, a u 

narednoj fazi i izvozu. Otvaranje novih radnih mjesta mora biti značajan cilj privredne i 

socijalne politike u BiH. Korištenje biomase tamo gdje postoje realne mogućnosti, kao što je 

to kod nas u BiH, pruža višestruke mogućnosti za zaposlenje lokalnog stanovništva. Jako je 

bitno na pravi način organizovati cijeli lanac koji biomasa prođe - od drvnog ostatka do 

toplotne ili električne energije. Na dnu lanca biomase se nalazi drvni ostatak, čije prikupljanje 

i prerada zahtijevaju radnu snagu. Radna snaga je potrebna za izgradnju i upravljanje novim 

energetskim postrojenjima, u kojima će se za loženje koristiti lokalno proizvedena biomasa. 

Ove nove mogućnosti zapošljavanja predstavljaju direktan i vidljiv uticaj povećanog 

korištenja biomase. Indirektni uticaj organizovanog korištenja biomase vidljiv je kroz prateće 

aktivnosti: transporta biomase, proizvodnje i održavanja opreme, profesionalnih usluga i 

savjetovanja i dr. Slika 5.2.1. pokazuje rezultate analize korištenja biomase u energetske 

svrhe na primjeru opštine sa 10.000 stanovnika, u Austrijskoj pokrajini Štajerskoj za koju je 

rađena analiza uticaja povećanog korištenja (različitih oblika) biomase na zaposlenost u 

regiji. 

Slika 5.2.1. Austrijsko udruženje biomase (Osterreichischer Biomasse-Verband); preuzeto iz 

Biomass projekta UNDP BiH 

Analizirana je zamjena 2.000 TJ energije iz fosilnih goriva biomasom. Ova količina energije 

predstavlja 20% ukupnih potreba za grijanjem pomenute regije. Sa slike je vidljivo da se 

najveći efekat u pogledu zapošljavanja postiže širenjem mreže daljinskog grijanja (koje 

koristi drvnu sječku). Nakon daljinskog grijanja, poredani po uticaju na posmatrane 

parametre, pojedinačno idu drvna sječka, cjepanice drveta, pa drvni pelet. Visoka stopa 

iseljavanja stanovništva pogađa pojedina ruralna područja u BiH. Kao posljedica toga, 

mnoge lokalne zajednice se smanjuju i prijeti im nestanak. Proizvodnja energenata i 

podizanje energana može imati pozitivne posljedice na manje lokalne zajednice, i to kroz 

direktno zapošljavanje, ali i kroz podršku pripadajućim djelatnostima i pratećoj industriji. 

 
 
5.3. ORGANIZACIONI ASPEKTI PROJEKTA 
 

U poglavljima 3.3. i 3.4 je opisana pravna procedura faze realizacije projekta. Kada je u 

pitanju faza eksploatacije, u organizacionom smislu treba naglasiti da će Privatni partner 

upravljati cjelokupnim sistemom (kotlovnica i mreža daljinskog grijanja) za vrijeme trajanja 

Ugovora. Privatni partner će vršiti održavanje sistema i direktnu naplatu prihoda po osnovu 

prodaje električne energije. Javni partner (Opština ili onaj koga Opština ovlasti za to) će vršiti 

naplatu usluge grijanja od svih korisnika. Od naplaćenih sredstava, Javni partner će plaćati 

Privatnom partneru ugovoreni godišnji iznos. Razliku između naplaćenih sredstava i 

ugovorenog godišnjeg iznosa koji se plaća Privatnom partneru, Javni partner će zadržati za 

sebe za pokrivanje troškova naplate i za dobit. Prijedlog je da funkciju naplate vrši postojeće 

komunalno preduzeće Toplana Sokolac. U finansijskoj analizi Projekta u okviru ove Studije, 

dat je potrebni iznos godišnje naknade za Privatnog partnera.  

Po završetku ugovornog perioda, sav sistem, uključujući svu opremu u kotlovnici i mrežu 

daljinskog grijanja, će preći u vlasništvo Opštine. U trenutku primopredaje sva oprema mora 

biti u funkcionalnom stanju. 

 

5.4. KONCEPT UPRAVLJANJA I VLASNIŠTVA 
 

Procesi nabavke, proizvodnje i napajanja su prepoznati kao ključni za upravljanje sistemom 

daljinskog grijanja. Danas, međutim, odnos prema krajnjem korisniku kao stvarnoj osobi 

postaje sve važniji. 

Jedan od najvažnijih principa upravljanja je poslovna orijentacija prema kupcu „Approach“. 

Mnoge toplane u centralnoj i istočnoj Evropi imaju ozbiljne probleme da svoje kupce ubijede 

da promijene izvor toplote. Ove kompanije su imale i morale provesti dosta temeljnih 

promjena i reformi, ali najvažniji izazov je strateška orijentacija prema kupcu. Kupci često 

imaju pogrešan pogled na sektor grijanja u svojoj zemlji zbog nepostojećih informacija / 

politike komunikacija toplana. Na primjer, daljinsko grijanje se često pogrešno smatra kao 

jedan od najskupljih sistema grijanja. Stoga je ultimativni princip poslovna orjentacija prema 

korisniku. Ukratko, bez korisnika nema ni centralnog grijanja. Benifiti korisnika su ispred 

kvaliteta procesa. Obim poslovanja kao mjerilo za uspjeh nije dovoljan pa je na sljedeća 

pitanja potrebno odgovoriti: 

• Da li je poslovanje orijentirano prema korisniku? 

• Koliko tačno iznosi zadovoljstvo korisnika? 

• Da li postoji organizacija usmjerena prema korisniku? 

Isti je imperativ za rast orijentiranih odnosa unutar poslovanja. Dokle god pristup orjentiran 

na korisnika ne zaživi u poslovanju, to će biti teško implementirati ovaj pristup. To obično 

rezultira značajnim restrukturiranjem poslovne filozofije. Nivo upravljanja poslovanjem mora 

biti u stanju da usvoji vlastito stanovište poslovanja, doslovno da bi se moglo pogledati 

vlastito poslovanje sa stanovišta potrošača. Ovo rezultira u sljedećem: 

• sigurnost snabdijevanja, 

• ugovorna pitanja, 

• prihvatljive cijene,                             

• naplativosti, prodaja, prihodi, 

• računovodstvo - sastav računa, način obračuna, 

• povjerenje u poslovanju, mjere na izgradnji povjerenja, 

• umjesto samo proizvodnje i isporuke toplotne i električne energije, odnos sa 

korisnikom se odvija preko računa. Korisnici i zadovoljno osoblje je važnije od samog 

profita, a kada se to uspostavi, drugi će pratiti. 

Da bi se ispunili generacijski zahtjevi treba proizvesti ne samo bolju toplotnu efikasnost i 

pouzdanost snabdijevanja, već treba osigurati i bolji odnos sa klijentima. Konkretno, dodatne 

usluge mogu uključivati: 

• tehničke savjetodavne službe za korisnike, uključujući pravilan rad unutrašnjih 

instalacija zgrade, 

• bolja strana potražnje rezultira manjim gubicima toplote i racionalizacijom korištenja 

toplote, 

• usluge povezane sa raspodjelom troškova za toplotnu opskrbu u višespratnim 

zgradama i individualni obračun po etažnim vlasnicima (obično to donosi ne samo 

dodatni prihod za kompaniju sistema daljinskog grijanja već i bolju stopu naplate), 

• usluge povezane sa radom podstanica u vlasništvu kupaca i opreme u zgradama: 

dostupnost visoko kvalificiranog tehničkog osoblja kompanije sistema daljinskog 

grijanja. 

Sticanje povjerenja kupaca kroz mjere kao što su: 

• transparentnost - informiranje potrošača, 

• agitacija za mišljenje, 

• stabilnost cijena za korisnike, 

• poboljšanje odnosa sa korisnicima i 

• pojednostavljivanje računa. 

Sva instalisana oprema biće u vlasništvu privatnog partnera za vrijeme trajanja Ugovora.  

 

5.5. POUZDANOST I ODRŽIVOST PROJEKTA 
 

Pouzdanost i održivost projekta ogleda se u održivosti obnovljivog izvora energije čvrste 

biomase. Zbog konkurencije u proizvodnji peleta, drveni otpad iz susjednih opština će biti 

neophodan. Sadašnji razvoj industrije peleta u regiji Sokolac nije siguran. Rastuća potražnja 

za peletom širom Centralne Evrope čini da je potrebno već sada osigurati više resursa 

biomase. Tako postoji hitna potreba već sada početi planiranje buduće saradnje sa Upravom 

šuma u regiji. 

Šume Republike Srpske upravljaju šumama u državnom vlasništvu na području opštine 

Sokolac. Biomasa iz drvenog otpada na području opština Sokolac, Rogatica, Han Pijesak i 

Pale smatra se najlakše dostupnom biomasom za sistem daljinskog grijanja na Sokocu. 

Udaljenost između gradova je maksimalno 36 km. Osim toga, snabdijevanje biomase iz 

susjednih opština je izvodljivo (Rogatica, Han Pijesak, Pale itd). 

Općenito slabiji materijal predstavlja veći trošak prilikom nabavke. Piljevina ima nisku 

gustoću pa zbog toga mora biti lokalno korištena. 
 

veći.  
 

 

 

 

Cjepanice Drvna sječka Pelet Lož ulje Gas 

10 kWh 10 kWh 10 kWh 10 kWh 10 kWh 

2,5 kg 2,5 kg 2,0 kg 0,86 kg 0,84 kg 

5 litara 12,5 litara 3 litra 1  litar 1.000  litara 

 

Slika 5.5.1. Gustoća goriva 

Prijevoz piljevine na velike udaljenosti nije isplativ - maksimalno 50 kilometara. Piljevina 

predstavlja regionalno gorivo. Za razliku od drveta, kojim se trguje na velike udaljenosti 

piljevina se konzumira tamo gdje se proizvodi. 

U nastavku su prikazani tipični troškovi distribucije u obezbjeđenju drvne sječke. 

 
Rezultati probnog 
terenskog rada na 

snabdijevanju drvnom 
sječkom 

 

skladište staza 
šumska 

staza 
ulica 

 

Bor – Starost: 45 
godina 
 
Prinosi: 70 kubnih 
metara / hektar 
 
Troškovi rada: 20 €/h 
 
Postupak rada: 
rezanje, kresanje 
grana, transport iz 
šume, skladištenje na 
šumskom putu, 
iveranje, transport 
drvne sječke 

 

rezanje 

 

transport 

iz šume 

iveranje 

transport 

Slika 5.5.2. Troškovi distribucije u obezbjeđenju drvne sječke 

 

PROCES 

 
MJESTO  

 
KOLIČINA 

ŠUMA ŠUMSKI PUT 

KOTAO ZA 
SISTEM 

DALJINSKOG 
GRIJANJA 

Troškovi 
drvne sječke 

u EUR /  
m3 

PRIPREMA MAŠINA 
24 sata  

Eur 385,-    
2,50 

SKIDANJE KORE 4,5 m3 

 

  
6,00 

TRANSPORT IZVAN ŠUME Eur 7,27 / m3 
 

 
 

2,40 

TRANSPORT 30 km 20 m3 / h 
 

 

 

0,70 

IVERANJE 20 m3 / h 
  

 

2,20 

TROŠKOVI PROIZVODNJE 
    

13,80 

Slika 5.5.3. Proizvodnja drvne sječke, sastav troškova za jedan nasipni kubni metar 

Korištenje sjekirostroja je najskuplje. Troškovi sjekirostroja i troškovi operacija su visoki. U 

toku operacija sjekirostroj treba biti korišten maksimalnim mogućim kapacitetom sa malim 

vremenom čekanja. 

10%

24%

40%

26%

12 €/m³

rezanje, kresanje grana

transport iz šume

iveranje

transport

Sljedeći aspekti su veoma važni: 

• drvene ostatke treba skoncentrisati na mjesto za ubacivanje, 

• dovoljno radnog prostora, 

• dobra organizacija postupaka. 

 

Obezbjeđenje drvne sječke u malim privatnim šumama prikazana je na slici 5.5.4. 

 

   
oprema: 
motorna pila, zaštitna 
oprema, konj, kablovsko 
vitlo, motokultivator, 
sjekač priključen na 
traktor, prikolica. 
 
radne procedure: 
rezanje, uklanjanje vrha 
stabla, transport do 
šumskog puta, iveranje, 
utovar, prijevoz do 
toplane. 
 

prednosti: 
vlastiti rad, niski troškovi 
za mašine, korištenje 
vlastitih mašina, 
pogodan za mala 
područja, može se 
kombinirati sa zaštitom 
šuma. 
 
pogodnost: 
za manje instalacije 
grijanja 

nedostaci: 
težak stresan posao - 
posebno gdje se sjekač 
puni ručno, potrebne 
široke šumske staze, 
sirovi materijal ne može 
biti dovoljno suh u šumi, 
neiskorištenost skupih 
sjekača zbog visokog 
udjela neproduktivnih 
pokreta, niska stopa 
žetve, drvna sječka mora 
biti dodatno osušena. 
 

Slika 5.5.4. Proizvodnja drvne sječke u malim (privatnim) šumama 

 
Djelomično mehanizovano snabdijevanje drvnom sječkom prikazano je na slici 5.5.5. 

oprema: 
motorna pila, zaštitna 
oprema, lanci, hidraulične 
grabilice montirane na 
traktor, prevoznik, mobilni 
sjekač, prikolica. 
 
radne procedure: 
rezanje, transport do staze 
a zatim do šumskog puta, 
sječenje na šumskom putu, 
prijevoz do toplane. 

prednosti: 
visoke performance s 
manje organizacijskih 
napora, relativno niski 
troškovi, sječka se suši 
na cesti, visoka 
vremenska 
fleksibilnost. 
 
pogodnost: 
za veće instalacije 
grijanja. 

nedostaci: 
više mašina je 
neophodno uvesti  u 
šumu, veća oštećenja na 
lokaciji zbog pomjeranja 
dužih stabala. 

 

Slika 5.5.5. Djelomično mehanizovano snabdijevanje drvnom sječkom 

Mehanizovano snabdijevanje drvnom sječkom prikazano je na slici 5.5.6. 

   
oprema: 
kombajn, transporter, sjekač, 
kontejner. 
 
radne procedure: 
priprema standardne dužine, 
skidanje kore i rezanje vrhova, 
prijevoz do šumskih puteva, 
sječenje na šumskom puti, 
prijevoz do toplane. 

prednosti: 
vrlo fleksibilan, 
ergonomski prihvatljive 
radne procedure, sječka 
se suši na putu. 
 
pogodnost: 
za velike šume ili uniju 
manjih šumskih 
preduzeća, 
za veće instalacije 
grijanja. 

nedostaci: 
kombajni se isplate 
samo za veće površine. 
 

 

Slika 5.5.6. Mehanizovano snabdijevanje drvnom sječkom 

Kombinovana mašina kombajn-sjekač prikazana je na slici 5.5.7. 

oprema: 
kombinovana mašina 
kombajn- sjekač, 
prevoznik, predviđen za 
kontejnerski transport. 
 
radne procedure: 
priprema standardne 
dužine, skidanje kore i 
rezanje vrhova drveta kao 
i ostalih neiskorištenih 
komponenti drveta, 
prijevoz do toplane. 

prednosti: 
mala oštećenja na 
lokaciji. 
 
pogodnost: 
za velike šume i velike 
količine energije drveta 
kroz oluje i snijeg, 
za velike instalacije 
grijanja sa niskim 
zahtjevima za sadržaj 
vode. 
 

nedostaci: 
vrlo visoki troškovi 
sistema, 
sirovina za sječku 
prethodno nije osušena, 
kombionvani sistem rada, 
podložan smetnjama, 
materijal je suviše sitan da 
bi se koristile mašine za 
izvlačenje, 
teške mašine se 
upotrebljavaju u 
jednostavnim terenskim 
uslovima, 
nisko operativno vrijeme 
za skupe mašine za 
sječku, 
komplikovan i dugotrajan 
rad, 
potreba za dostupnošću 
nekoliko specijalnih 
mašina. 

Slika 5.5.7. Kombinovana mašina kombajn - sjekač 

Nekoliko radnih sistema imaju visoke zahtjeve po pitanju organizacije i saradnje. Obično 

elementi sa vrlo različitim kapacitetima moraju biti u kombinaciji. Kao rezultat jednostavnih 

kvarova i problema povećava se vrijeme čekanja tj. povećavaju se troškovi. Ovi veći troškovi 

mogu potkopati ostvarene benifite kombinovanih sistema. Kao posljedica u praksi se 

pokazalo da je upotreba specijaliziranih mašina jeftinija. 

Isti aspekti mogu se pronaći u istom razredu mehanizacije. Što je više proces mehaniziran, 

veći su troškovi ulaganja i period povrata će biti skuplji. Organizacioni zahtjevi rastu u skladu 

s tim. 

 
5.6. OSTALE KORISTI ZA LOKALNU ZAJEDNICU 
 
Cilj izrade ove Studije je da se analiziraju tehno-ekonomski i pravni aspekti realizacije 

potrebnih mjera, te da potencijalnim i zainteresiranim privatnim partnerima da dovoljno 

informacija vezano za uvid u opseg projekta, trenutno stanje i predložene mjere za 

unapređenje istog, procjenu neophodnih investicija i ekonomsko-finanijske aspekte i 

pokazatelje rentabilnosti razmatranih mjera i opcija. Analiza mogućeg pravnog okvira za 

realizaciju projekta pokazala je da je isti moguće trenutno realizirati samo kroz JPP model 

finansiranja. 

Budući da bi u nastavku ove inicijative trebalo doći do raspisivanja tendera za izbor privatnog 

partnera po JPP modelu, u toku izrade studije i kod analize mogućih rješenja za unapređenje 

postojećeg stanja sistema ostvareni su i preliminarni kontakti sa pojedinim zainteresiranim 

privatnim subjektima. Imajući u vidu da različiti potencijalni privatni partneri preferiraju 

različita rješenja i tehnologije, ova studija je uzela u obzir i obradila na određenom nivou 

nekoliko mogućih opcija, pokušavajući tako zadržati potreban nivo fleksibilnosti kod 

definisanja zahtjeva za moguće privatne ponuđače. 

Imajući u vidu različite pristupe za realizaciju ovog projekta od strane različitih zainteresiranih 

privatnih subjekata, očekujemo da će u svakom pojedinačnom slučaju privatni investitori biti 

zainteresirani za vlastiti uvid i procjenu objektivnosti razmatranja pojedinih opcija, a prije 

svega onih koje oni sami preferiraju. U tom smislu im konsultantski tim stoji na raspolaganju 

za sva potrebna dodatna pojašnjenja i uvid u rezultate tehno-ekonomske analize. 

6. ANALIZA FINANSIJSKE OPRAVDANOSTI PROJEKTA   

 
6.1. HISTORIJSKA ANALIZA POSLOVANJA JKP SOKOLAC 

 
Javno komunalno preduzeće (JKP) „Sokolac“ ja osnovano 2013. godine, te su za ovu analizu 

bili raspoloživi finansijski izvještaji koji uključuju period juni 2013 – decembar 2014. godine. 

To je predstavljalo otežavajuću okolnost prilikom kreiranja finansijskih projekcija preduzeća. 

U nastavku je dat kratak osvrt na dosadašnje poslovanje preduzeća. 

Stalna i tekuća sredstva  

Sva stalna imovina koju koristi JKP (kotlovska  postrojenja, mreža i prateća oprema i dr.) je u 

vlasništvu opštine Sokolac i vodi se u njenom bilansu. S tim u vezi JKP preduzeće nema 

troškova amortizacije stalnih sredstava. 

Najznačajniji dio tekućih sredstava po bilansu stanja na dan 31.12.2014. godine predstavljaju 

potraživanja od kupaca (65% tekućih sredstava) i potraživanja za PDV (27% tekućih 

sredstava). 

Najveća potraživanja JKP Sokolac na osnovu isporučene toplotne energije, tj. najveći 

dužnici, su: 

 Dom zdravlja 18.174,91 KM 

 Restoran MC 3.741,32 KM 

 Osnovna škola 2.995,23 KM 

Koeficijent tekuće likvidnosti bi trebao da pokazuje sposobnost preduzeća da u kratkom roku 

(do jedne godine) servisira sve svoje kratkoročne obaveze korištenjem raspoloživih tekućih 

sredstava (vidi tabelu 6.1.1.). Veći koeficijent ukazuje na veću sposobnost podmirivanja 

tekućih obaveza.  

Tabela 6.1.1. Koeficijent trenutne likvidnosti JKP Sokolac 

 2013 2014 

Koeficijent tekuće likvidnosti 1,77 1,30 

 
Imajući u vidu da većinski dio tekućih sredstava predstavljaju potraživanja, čija je naplata 

neizvjesna, može se konstatovati da bi preduzeće u nastavku poslovanja moglo biti suočeno 

sa problemom servisiranja tekućih obaveza (ukoliko se ne ubrza i poboljša sistem naplate 

potraživanja). 

Zalihe materijala nisu evidentirane u bilansu stanja s obzirom da je sav nabavljeni materijal i 

utrošen. 

Kapital i obaveze 

Osnivač JKP Sokolac je opština Sokolac sa upisanim osnivačkim kapitalom od 2.000 KM. 

Preduzeće u 2014. godini nije imalo dugoročnih obaveza, a kratkoročne obaveze 

predstavljaju 77% pasive, od čega obaveze prema dobavljačima iznose preko 76.000 KM, te 

obaveze po izlaznom PDV-u blizu 70.000 KM. Najveća dugovanja preduzeće ima prema 

sjedećim dobavljačima: 

 Sjecko ZTR 28.750 KM 

 Montenegros Rogatica d.o.o. 11.652,32 KM 

 Stolarija Podromanija d.o.o. 10.014 KM 

 SV Company 5.597,90 KM 

 Elektrodistribucija 4.552,33 KM 

 Ostali 16.233,17 KM 

U strukturi ukupnog kapitala preduzeća značajan dio čini neraspoređena dobit iz 2013. 

godine koja iznosi 47.070 KM.  

U donjoj tabeli se daje skraćeni prikaz bilansa stanja preduzeća na dan 31.12.2014. godine. 

Tabela 6.1.2. Skraćeni bilans stanja JKP Sokolac na dan 31.12.2014. godine. 

SREDSTVA KM PASIVA/OBAVEZE KM 

Osnovna sredstva 0  Kratkoročne obaveze 

- obaveze prema dobavljačima 

- krediti 

- ostalo 

165.425 

76.007 

20.000 

69.418 

Tekuća sredstva 

- Potraživanja od kupaca 

- potraživanja za PDV 

- Ostalo 

214.540 

143.912 

66.361 

4.267 

Dugoročne obaveze 0 

Kapital 

- osnivački kapital 

- Zadržana dobit 

49.115 

2.000 

47.715 

UKUPNO AKTIVA 214.540 UKUPNO PASIVA 214.540 
 

Prihodi 

JKP „Sokolac“ ostvaruje osnovni prihod od prodaje kroz naplatu usluga od korisnika sistema 

daljinskog grijanja. Značajan izvor prihoda, a ujedno i jedini drugi izvor prihoda, predstavlja 

subvencija (potpora) opštine Sokolac, koja je za period 2013-2014 predstavljala 23% 

ukupnog prihoda. Subvencije se obezbjeđuju u nivou koji je neophodan da bi preduzeće 

izbjeglo gubitak na kraju godine. 

JKP „Sokolac“ pruža usluge za dvije različite grupe kupaca i to: 

 Fizička lica  

 Pravna lica  

Cijena grijanja za fizička lica je 1,00 KM/m2 na bazi 12 mjeseci i 2,00 KM/m2 na bazi 6 

mjeseci. Cijena grijanja za pravna lica je 3,00 KM/m2 na bazi 12 mjeseci i 6,00 KM/m2 na 

bazi 6 mjeseci. Cijena grijanja za zdravstvene i vaspitno obrazovne ustanove je 1,60 KM/m2 

na bazi 12 mjeseci i 3,20 KM/m2 na bazi 6 mjeseci. Sve cijene su bez PDV-a.  

 



Studija opravdanosti sistema daljinskog grijanja na biomasu sa kogeneracijom - Sokolac 

 

   
101 

 

 
 

Stopa naplate za sezonu 2013/2014 za sve korisnike je iznosila 90%, a po grupi kupaca: 

 Pravna lica – 95% 

 Fizička lica – 87% 

Veliki dio potraživanja koja preduzeće ima prema krajnjim korisnicima iznose oko 140.000 

KM na dan 31.12.2014. godine (sa prenesenim potraživanjima iz 2013. godine) i ne očekuje 

se značajnija naplata istih u narednom periodu. U dosadašnjoj praksi, u slučajevima 

neplaćanja, preduzeće je poduzimalo različite akcije, a prije svega opomene, a u rijetkim 

slučajevima i tužbe. Određenom broju korisnika koji su utuženi predložen je reprogram duga 

sa otplatom u ratama. Svega nekoliko korisnika je pristalo na reprogram dok se protiv ostalih 

korisnika vodi sudski postupak. 

Troškovi10 

Ključni troškovi u poslovanju preduzeća odnose se na nabavku goriva (biomasa) i troškove 

za zaposlene.  

Troškovi za zaposlene čine preko 30% troškova u toku razmatranog perioda. Može se 

konstatovati da su zaposleni podijeljeni na radnike koji rade u kotlovnici i na mreži (operativni 

radnici) i radnici u administraciji (administrativni radnici). Prosječni trošak za neto plate 

uposlenih iznosi blizu 8.500 KM na mjesečnom nivou. Neto plate odgovaraju 60,3% bruto 

plata. Doprinosi se isplaćuju iz bruto plate. Ukupan iznos doprinosa se onda oduzima od 

bruto plate i dodatno smanjuje za iznos porezne olakšice, koja je različita za svakog 

zaposlenog (zavisno od članova domaćinstva, socijalne situacije zaposlenika, itd.). Preostali 

iznos predstavlja poreznu osnovicu koja se oporezuje u iznosu od 10%. Ovaj iznos se potom 

oduzima od bruto plate i preostali iznos se isplaćuje radniku. Neto plata uključuje i naknadu 

za topli obrok. 

Na osnovu analize poslovanja preduzeća u 2013. i 2014. godini, te na bazi pretpostavljenih 

promjena pojedinih stavki bilansa uspjeha, sačinjena je projekcija bilansa uspjeha preduzeća 

za narednih 5 godina, uzimajući u obzir postojeći način poslovanja. 

 

 

 

 

 

 

 

 

                                                
10 Amortizacija predstavlja knjigovodstvenu kategoriju koja služi za umanjivanje vrijednosti imovine i obračunava 
se u skladu sa važećim propisima. Ona se vodi u bilansima onog preduzeća koje je i vlasnik te imovine i služi za 
analizu bilansa uspjeha. Trošak amortizacije ne predstavlja novčani izdatak i kao takav se ne uzima u obzir 
prilikom izračuna finansijskih tokova projekta, tj. ocjene rentabilnosti projekta što je bio predmet ove analize. 
Privatna firma je dužna servisirati opremu, te ona mora biti u funkcionalnom stanju prilikom primopredaje. Da li je 
oprema u funkcionalnom stanju utvrđuje zajednička komisija javnog i privatnog partnera. Sva detaljna pitanja 
moraju biti tačno definisana ugovorom. 



Studija opravdanosti sistema daljinskog grijanja na biomasu sa kogeneracijom - Sokolac 

 

   
102 

 

 
 

Tabela 6.1.3. Bilans uspjeha – polazna projekcija (u 000 KM) 

STAVKE BILANSA USPJEHA 

GODINE 

2014 2015 2016 2017 2018 2019 

Prihod od prodaje 497 500 505 515 525 541 

Ukupni proizvodni troškovi 484 500 517 531 554 571 

Marginalna bruto dobit 12 0 -12 -16 -29 -30 

Amortizacija na stalna sredstva 0 0 0 0 0 0 

Amortizacija na nematerijalna sredstva 0 0 0 0 0 0 

Troškovi prodaje, opšti i administrativni troškovi 95 7 102 107 109 112 

Neto poslovni prihod -83 -97 -115 -124 -139 -163 

Troškovi kamata 0 0 0 0 0 0 

Prihodi od kamata 0 0 0 0 0 0 

Drugi finansijski prihodi (uključujući subvencije) 85 100 118 127 142 166 

Dobit od finansijske aktivnosti 3 3 3 3 3 3 

Vanredni troškovi 2 2 2 2 2 2 

Dobit prije oporezivanja 1 1 1 1 1 1 

Porezne obaveze 0 0 0 0 0 0 

Potraživanja na osnovu poreza 0 0 0 0 0 0 

Oporeziva dobit 1 1 1 1 1 1 

Korporativni porezi <1 <1 <1 <1 <1 <1 

Porez na imovinu i drugi javni nameti 0 0 0 0 0 0 

Neto dobit nakon oporezivanja >011 >0 >0 >0 >0 >0 

 

Iz gornje tabele se može vidjeti iznos subvencije koji bi opština Sokolac morala nastaviti 

davati JKP ukoliko se nastavi po sadašnjem načinom poslovanja. U periodu od 5 godina 

ukupna potrebna potpora iznosi preko 650.000 KM. 

 

6.2. ANALIZA ISPLATIVOSTI ULAGANJA U NOVI SISTEM 

 
Implementacija projekta proširenja SDG može donijeti višestruke koristi za preduzeće i 

lokalnu zajednicu, uz ispunjenje određenih pretpostavki. Koristi se, između ostalog, ogledaju 

u većem stepenu pokrivenosti stanovništva uslugom daljinskog grijanja što povećava kvalitet 

života, te smanjuje emisije zagađujućih materija u zrak. Novi sistem podrazumijeva nivo 

prihoda koji je dovoljan da se svi troškovi pokriju iz operativnih prihoda, što znači da opština 

Sokolac ne bi morala izdvajati budžetska sredstva na ime subvencije. U dugom roku je 

potrebno uskladiti tarife na način da svi korisnici, bez obzira na status, plaćaju istu cijenu po 

učinku (kWh). Na taj način nema tzv. „skrivenog subvencionisanja“ što uvijek predstavlja 

potencijalni društveni problem. Jednaka tarifa za sve korisnike omogućila bi potpunu kontrolu 

potrošnje, a time i uticaj na visinu troška pojedinačnog korisnika. 

                                                
11 Dobit za 2014. godinu je iznosila 45,00 KM 

Ulazne pretpostavke za finansijsku analizu  

Finansijska analiza je urađena na bazi sljedećih generalnih pretpostavki (koje su uvažene u 

svim pojedinačnim dijelovima analize): 

 Za novi sistem je potrebno 10 radnika, od toga 7 u kotlovnici, 2 na mreži, te 1 u 

administraciji. Ova analiza podrazumijeva samo analizu potrebe neophodnih radnih 

mjesta za novi sistem. 

 Cijena biomase iznosi 65 KM/t za toplotnu moć od 3 MWh/t što predstavlja potrebu od 

2,0155 t/h biomase. 

 U prve tri godine potrebna količina biomase za vršne kotlove iznosi: 4.048 t/a 

(postojeći kotao). 

 Primijenjene su aktuelne cijene na domaćem tržištu, tako da u analizu nije uključen 

mogući porast cijene (uslijed različitih faktora). 

 Tarife iznose 1,00 KM/m2 za fizička lica i 3,00 KM/m2 za pravna lica po 12-

mjesečnom obračunu. 

 Sve cijene su izražene u domaćoj valuti, tj. u konvertibilnim markama (KM) i bez 

poreza na dodatnu vrijednost (PDV), kako za rashode tako i za prihode projekta. 

 U finansijskoj analizi nije utvrđivana rezidualna vrijednost opreme, te ista nije uzeta u 

obzir u analizi (što se može posmatrati kao određena pozitivna rezerva u konačnom 

rezultatu). 

 Posmatrani period investicije/projekta je 15 godina, a očekivani period trajanja JPP 

Ugovora je 15 godina. 

 Investicija u kotlovsko postrojenje se realizuje u prvoj godini, dok se investicije u 

mrežu realizuju prema planiranoj dinamici priključenja novih korisnika, tj. 40% u prvoj 

godini, 40% u drugoj i 20% u trećoj godini. 

 Prinosi projekta su neto efekti, tj. kad se svi očekivani prihodi umanje za očekivane 

troškove. 

 Diskontna stopa, putem koje se uzima u obzir vremenska dimenzija novca, iznosi 6% 

p.a.. 

 Sva instalisana oprema biće u vlasništvu privatnog partnera za vrijeme trajanja 

Ugovora između privatnog partnera. 

 Privatni partner stiče pravo privilegovanog proizvođača električne energije, te će 

ostvariti prodaju električne energije po zagarantovanoj cijeni za period od 15 godina 

(feed-in tarifi), a nakon isteka 15 godina ostvaruje se prodaja po referentnoj cijeni. 

 Predviđa se rekonstrukcija postojeće kotlovnice u iznosu od cca. 800.000 KM. 

 Kompletna investicija se finansira iz kredita i realizuje se u jednoj godini. 

Pretpostavljeni uslovi kredita su: rok otplate 8 godina, bez grace perioda, kamatna 

stopa od 6% p.a.,  a isti  odgovara visini ukupne kapitalne investicije. 

 Pretpostavljena očekivana stopa povrata na investiciju za privatnog partnera (interna 

stopa rentabilnosti – ISR) iznosi 10%. 

 Priključenje novog konzuma je predviđeno u tri faze i to (i) u prvoj godini 40%, (ii) u 

drugoj godini 40% i (iii) u trećoj godini 20% ukupnog novog konzuma. 

 Stopa naplate potraživanja je pretpostavljena na nivo od 85%. 

 Postojeća mreža toplovoda i vrelovoda će biti iskorištena i u novom sistemu što 

omogućava uštedu od cca. 450.000 KM kapitalnih troškova. Pomenute uštede su 

uvažene prilikom analize isplativosti projekta. 

 

6.2.1. Procjena ukupnih troškova 

Bitan element u procesu planiranja i donošenja odluka je procjena troškova opreme, 

materijala i potrebne radne snage za implementaciju predloženog projekta. Period od 

narudžbe do isporuke opreme generalno određuje vrijeme potrebno za izgradnju sistema 

daljinskog grijanja. U nekim slučajevima, period čekanja na glavne komponente može biti i 

duži od godinu dana. Vrijeme instalacije distributivnog sistema ovisit će djelimično i od 

preklapanja sa drugim postojećim komunalnim instalacijama. Izgradnja distributivnog sistema 

u novim industrijskim zonama je jednostavnija i zahtijeva manje vremena za instalaciju nego 

sistem koji se instalira u zonama u kojima već postoje druge instalacije. 

Pozitivni rezultati ekonomske analize predstavljaju polazni korak za planirani razvoj sistema 

daljinskog grijanja u opštini Sokolac. Analizom je utvrđena godišnja naknada privatnom 

partneru za izgradnju i  funkcionisanje sistema, a potom i jedinični troškovi daljinskog grijanja 

za pojedine potrošače. Nakon toga je određen potreban pristup kako bi se utvrdile potrebne 

naknade za prihod od prodaje usluge daljinskog grijanja. 

Procjena kapitalnih troškova 
 

Projekat predviđa podjelu gradskog područja Sokoca na ukupno 28 sektora koji se toplotnom 

energijom snabdijevaju preko pripadajućih toplotno-izmjenjivačkih podstanica. Od toga u 

gradskom području je predviđeno 16 toplotno izmjenjivačkih podstanica, a u prigradskim 

područjima je planirano 12 podstanica. Veći objekti se zagrijavaju preko vlastitih podstanica 

dok će manji objekti biti grupisani na podesan način i spojeni na zajedničke podstanice. Za 

potrebe ovog projekta urađeno je idejno rješenje vođenja cijevne mreže toplovoda kroz 

svako naselje odnosno za svaku podstanicu. Na osnovu dužina pojedinih dionica 

napravljena je okvirna specifikacija materijala, te predmjer mašinskih i građevinskih radova. 

Također je urađeno i idejno rješenje vođenja vrelovoda. Na osnovu dužina pojedinih dionica 

napravljena je okvirna specifikacija materijala, te predmjer mašinskih i građevinskih radova 

na vrelovodu. Izgradnja podstanice obuhvata izgradnju objekta za smještaj podstanice, 

mašinsku instalaciju, te elektro radove koji obuhvataju priključak električne energije, te 

opremu za automatski nadzor i vođenje podstanica. Pretpostavljeno je da se u nekim 

objektima mogu iskoristi podrumske prostorije ili hodnici za smještaj podstanica, pa u tom 

slučaju nema troškova građevinskih radova ili su oni minimalni. Dakle, troškovi izgradnje 

sistema grijanja sastoje se od troškova izgradnje vrelovoda, toplovoda, toplotnih podstanica i 

opreme unutar toplane. Osim pumpi neophodno je nabaviti i sistem za ekspanziju, 

automatiku, kontrolnu sobu i unutrašnji cijevni razvod. 

Za kogeneracijsko postrojenje za toplifikaciju Sokoca bira se ORC TURBODEN 10 CHP 

Split. Odabrano kogeneracijsko postrojenje je električne snage 1 MWe i toplotne snage 4,1 

MWt. Za pogon ORC TURBODEN 10 CHP Split potreban je termouljni kotao snage 5,2 MW.  

Kapitalna ulaganja u sistem daljinskog grijanja podijeljena su na slijedeće kategorije12: 

 troškovi ORC kogeneracijskog postrojenja, 

 troškovi izgradnje vrelovoda, 

 troškovi izgradnje toplovoda,  

 troškovi toplotnih podstanica, 

 troškovi opreme toplane, 

 troškovi rekonstrukcije postojećeg kotla, 

 troškovi zamjene postojećeg kotla – za vršna opterećenja u novom sistemu, i 

 troškovi priključenja na distributivnu mrežu. 

Sumarni pregled kapitalnih troškova, neophodnih za realizaciju idejnog projekta sanacije i 

proširenja sistema daljinskog grijanja Sokolac dat je u tabeli 6.2.1. 

Tabela 6.2.1. Sumarni pregled kapitalnih troškova 

Kapitalni troškovi (u 000 KM) 
Godine Ukupno 

(000 KM) 0 1 2 3 

1. Ložište i kotao 5.575 0 0 0 5.575 

2. Spremište goriva U cijeni U cijeni U cijeni U cijeni U cijeni 

3. Transport goriva U cijeni U cijeni U cijeni U cijeni U cijeni 

4. Mosna vaga U cijeni U cijeni U cijeni U cijeni U cijeni 

5. Rekuperacija otpadne toplote U cijeni U cijeni U cijeni U cijeni U cijeni 

6. Kogeneracijski ORC modul 
(uključujući generator i transformator) 

2.540 0 0 0 2.540 

7. Vrelovod  309 309 154 0 772 

8. Toplotne podstanice  464 464 232 0 1.160 

9. Toplovod 863 863 432 0 2.158 

10. Oprema u toplani 54 54 27 0 135 

11. Izgradnja priključnog voda na 
distributivnu mrežu Elektroprivrede RS 

40 0 0 0 40 

12. Rekonstrukcija postojećeg kotla i 
popratna oprema (izmjenjivači, 
priključak itd.) 

800 0 0 0 800 

13. Novi kotao (4 MW) 0  0 0 2.000 2.000 

KAPITALNI TROŠKOVI PO GODINAMA 

(000 KM) 
10.645 1.690 845 2.000 15.180 

 

                                                
12 Troškovi projektovanja i nadzora su uključeni u ukupne kapitalne troškove 

Procjena operativnih troškova 

 
Operativni troškovi za sistem daljinskog grijanja se sastoje od troškova za električnu 

energiju, troškova rada pumpi, zatim osoblja za upravljanje i održavanje (7 radnika u 

kotlovnici, 2 radnika na mreži i 2 radnika u administraciji), troškova biomase, troškova 

funkcionisanja i održavanja, materijalnih troškova i drugih pratećih troškova. Električna 

energija potrebna za rad sistema daljinskog grijanja koristi se za pogon cirkulacionih pumpi u 

toplani i podstanicama, te za osvjetljenje, signalizaciju i pokretanje alata u radionicama kao 

što su aparati za zavarivanje, brusilice itd. Ulazna energija (gorivo) će predstavljati glavni 

operativni trošak sistema daljinskog grijanja. U operativne troškove rada postrojenja nisu 

uzeti u obzir troškovi dopreme biomase (skupljanje i transport) na lokaciju za skladištenje. 

Troškovi biomase su usklađeni sa pretpostavljenom dinamikom priključenja novog konzuma. 

Količina utrošene biomase u CHP postrojenju ne ovisi o novom konzumu, već samo vršno 

opterećenje.  

Operativni troškovi koji su direktno vezani za proširenje sistema daljinskog grijanja mogu se 

podijeliti u četiri kategorije: 

 troškovi osoblja, 

 troškovi biomase, 

 troškovi električne energije i 

 troškovi funkcionisanja i održavanja sistema. 

U tabeli 6.2.2. su dati operativni troškovi neophodni za realizaciju idejnog projekta sanacije i 

proširenja sistema daljinskog grijanja Sokolac. 

Tabela 6.2.2. Sumarni pregled operativnih troškova 

Operativni troškovi (u 000 KM) 

Godine 

1 2 3 ... 15 

Troškovi radne snage 358 358 358 ... 358 

Troškovi energije / energenata 1.276 1.381 1.434 ... 1.434 

Troškovi funkcionisanja i održavanja 200 200 200 ... 200 

OPERATIVNI TROŠKOVI (u 000 KM) 1.834 1.940 1.992 ... 1.992 

 
Pregled ukupnih troškova po godinama 

 

Ukupni troškovi uključuju  kapitalne troškove (investicija) i operativne troškove. Da bi projekat 

bio rentabilan i finansijski održiv potrebno je osigurati prihode veće od troškova u 

posmatranom tehno-ekonomskom periodu. U ovom slučaju period posmatranja je 15 godina.  

U tabeli 6.2.3. je dat pregled ukupnih troškova za taj period. 

Tabela 6.2.3. Pregled ukupnih troškova po godinama (000 KM) 

Ukupni troškovi (u 000 KM) 

Godine 

0 1 2 3 ... 15 

Kapitalni troškovi 10.825 1.870 935 2.000 ... 0 

Operativni troškovi 0 1.834 1.940 1.992 ... 1.992 

UKUPNI TROŠKOVI (u 000 KM) 10.825 3.704 2.8755 3.992 ... 1.992 

 

6.2.2. Procjena ukupnih prihoda 

 
Prihodi od korisnika sistema daljinskog grijanja 
 

Osnovi izvor prihoda predmetnog projekta jeste isporuka toplotne energije stambenom i 

poslovnom/javnom sektoru, tj. fizičkim i pravnim licima. Konzum i dinamika proširenja su 

definisani u prethodnom dijelu studije i shodno tome izvršena je procjena godišnjih prihoda. 

U tabeli 6.2.4. dat je očekivani godišnji prihod. U ovoj analizi su korištene tarife na nivou 1,00 

KM/m2 za fizička lica i 3,00 KM/m2 za pravna lica na bazi 12-mjesečne naplate. U očekivani 

prihod je uzeta u obzir i stopa naplate od 85%. 

Tabela 6.2.4. Pregled prihoda od korisnika daljinskog grijanja po godinama (000 KM) 

Prihodi od korisnika SDG (000 KM) 

Godine 

1 2 3 ... 15 

Prihodi od fizičkih lica 496 798 949 ... 949 

Prihodi od pravnih lica 575 979 1.181 ... 1.181 

UKUPNI PRIHOD OD KORISNIKA SDG 

(u 000 KM) 
1.071 1.777 2.130 ... 2.130 

 
Prihodi od proizvodnje/prodaje električne energije 
 

Za kogeneraciona postrojenja postoji feed-in tarifa za električnu energiju proizvedenu iz 

biomase za period od 15 godina. Na taj način se ostvaruje prihod od prodaje električne 

energije po zagarantovanoj cijeni. Prihode od prodaje je moguće izračunati na temelju 

proizvedene električne energije i otkupne cijene. Uz 8.000 sati rada godišnje pri punom 

opterećenju proizvodit će se 8.000 MWh i ostvarivati prihod od 1.930.000 KM godišnje. 

Tabela 6.2.5. Pregled prihoda od prodaje električne energije (000 KM) 

Prihodi od prodaje električne 
energije 

Otkupna 
cijena 

(KM/kWh) 

Broj radnih 
sati (h) 

Instalisana 
snaga (MW) 

Ukupni prihod 
(000 KM/a) 

Prihodi od prodaje el. energije 
po garantovanoj cijeni 

0,2413 8.000 1 1.930 

Pregled ukupnih prihoda po godinama 
 

Ukupni prihodi predstavljaju zbir prihoda od korisnika sistema daljinskog grijanja (sve grupe 

potrošača priključenih u sistem), te prihod od prodaje električne energije po garantovanoj 

cijeni za period od 15 godina. U tabeli 6.2.6. je prikazan ukupni prihod po godinama. 

Tabela 6.2.6. Pregled ukupnih prihoda po godinama 

Ukupni prihodi projekta  

Godine 

1 2 3 ... 15 

Prihodi od korisnika SDG 1.071 1.777 2.130 ... 2.130 

Prihodi od prodaje električne energije 1.930 1.930 1.930 ... 1.930 

UKUPNI PRIHOD (u 000 KM) 3.001 3.707 4.060 ... 4.060 

 

Do porasta prihoda dolazi zbog povećanja konzuma, prema dinamici koja je utvrđena u 

prethodnim dijelovima studije. Nakon što su procijenjeni troškovi i prihodi projekta moguće je 

izračunati isplativost projekta po različitim kriterijima. 

6.2.3. Pokazatelji isplativosti projekta 

Kriteriji za ocjenu isplativosti projekta 

Kod ocjene isplativosti projekta potrebno je kvantificirati sve očekivane uštede i izvore 

mogućih prihoda i prikazati ih kao neto prinose projekta. Od visine neto prinosa i planiranih 

kapitalnih i operativnih troškova zavisi isplativost ulaganja u investiciju. U praksi postoji više 

kriterija za ocjenu opravdanosti ulaganja u neki projekat. U ovoj analizi korištena su tri 

najčešće korištena kriterija/metode, i to: 

 Diskontovani period povrata investicije u projekat (DPP) 

 Neto sadašnja vrijednost projekta (NSV) 

 Interna stopa rentabilnosti projekta (ISR) 

Diskontovani period povrata (DPP) predstavlja period koji je potreban da protekne da bi se 

očekivani budući novčani tokovi izjednačili sa početnim ulaganjem, uzimajući u obzir 

vremensku vrijednost novca. Prema ovom kriteriju projekat je prihvatljiviji što je period 

povrata kraći.  

Neto sadašnja vrijednost (NSV) predstavlja kumulativni diskontovani tok prinosa projekta 

(uključujući sve prihode i troškove), svedeno tehnikom diskontovanja na prvu godinu 

projekta. Minimalan zahtjev rentabilnosti projekta je da NSV bude veća od nule, a kod 

poređenja različitih varijanti projekta bolji je onaj koji daje veću NSV. 

Interna stopa rentabilnosti (ISR) je pokazatelj očekivanog povrata na investiciju od strane 

investitora, a ista odgovara onoj diskontnoj stopi pri kojoj je NSV projekta jednaka nuli. 

Prema ovom kriteriju projekt je rentabilniji ukoliko daje veću ISR. 

Diskontna stopa korištena u ovoj finansijskoj analizi iznosi 6% p.a. i ona odgovara očekivanoj 

kamatnoj stopi komercijalnih dugoročnih hipotekarnih kredita. Bitno je napomenuti da, 

zavisno od izvora finansiranja ova stopa može varirati, što se značajno odražava na 

isplativost projekta  (niža diskontna stopa doprinosi većoj isplativosti i obratno).  

U tabeli 6.2.7. je dat pregled pokazatelja isplativosti planiranog projekta za posmatrani period 

od 15 godina.  

Tabela 6.2.7. Pokazatelji finansijske isplativosti projekta 

  Godine 

0 1 2 3 ... 15 

Ukupni godišnji prihod (000 KM)   3.051 3.786 4.154 ... 4.154 

Ukupni godišnji troškovi (000 KM) 10.825 3.704 2.875 3.992 ... 1.992 

Neto novčani tok (000 KM) -10.825 -653 911 162 ... 2.162 

Diskontovani novčani tok (000 KM) -10.825 -616 811 136 ... 902 

Diskontna stopa 6,0%             

Neto sadašnja vrijednost (000 KM) 4.295             

 Interna stopa rentabilnosti 10,35%             

Diskontovani period povrata 10 godina i 6 mjeseci          

 

Prema pokazateljima iz tabele 6.2.7. može se konstatovati da je investicija u ovaj projekat 

vrlo atraktivna imajući u vidu vrlo visoku neto sadašnju vrijednost i relativno povoljnu internu 

stopu rentabilnosti. 

U ovoj analizi nisu određene egzaktne društveno-ekonomske koristi projekta, ali one se 

ogledaju prije svega u: 

 povećanju poreskih davanja, 

 smanjenju budžetskih davanja na ime subvencije, 

 povećanju kvaliteta života, 

 smanjenju potrošnje energije krajnjih korisnika, 

 smanjenju emisije zagađujućih materija i gasova staklene bašte i dr. 

Uzimanjem u obzir nekih od navedenih društveno-ekonomskih koristi ovaj projekat značajno 

povećava svoju opravdanost i važnosti za širu društvenu zajednicu.  

 
6.3. ANALIZA NAKNADE USLUGE PO JPP MODELU 
 

Cilj ove analize je bio da se procijeni iznos potrebne naknade po JPP modelu. Naknada 

predstavlja godišnji izdatak koji bi javni partner plaćao privatnom partneru za vrijeme trajanja 

ugovora. Ovaj korak je jako bitan za donošenje odluke da li je JPP model prihvatljiv ili ne za 

predmetni projekat.  

Da bi se odredila potrebna naknada bilo je potrebno procijeniti očekivanu stopu povrata na 

investiciju privatnog partnera. Za potrebe ove analize je korištena interna stopa rentabilnosti 

od 10%. Nakon toga je izvršena procjena toka novca u slučaju realizacije JPP projekta sa 

prethodno utvrđenim iznosom fakture za projekat (tabela 6.3.1.). 

Tabela 6.3.1. Novčani tok projekta za privatnog partnera po JPP modelu 

Opis 

Godine 

0 1 2 3 ... 15 

Prihod od prodaje el. energije (000 KM) 0  1.930 1.930 1.930 ... 1.930 

Prihod od prodaje usluge - faktura prema 

javnom  partneru (000 KM) 
0 1.035 1.741 2.094 ... 2.094 

Ukupni troškovi (000 KM) 10.645 3.524 2.785 3.992 ... 3.992 

Neto novčani tok (000 KM) -10.645 -559 886 32 ... 2.032 

Ostatak prihoda za javnog partnera (000 KM) 0  36 36 36 ... 36 

 

U tabeli 6.3.1. kolona ostatak prihoda za javnog partnera predstavlja razliku prihoda od 

korisnika SDG i naknade koju javni partner plaća privatnom partneru. Kao što se iz tabele 

6.3.1. može vidjeti ostatak prihoda je pozitivan (pri stopi naplate od 85%) što ukazuje na 

veliku atraktivnost projekta. Javni partner može uticati na visinu ostatka prihoda na više 

načina, a prije svega povećanjem stope naplate. 

 
6.4. ANALIZA OSJETLJIVOSTI I RIZIKA 
 

Rezultati isplativosti ovog projekta u velikoj mjeri su ovisni o pojedinim pretpostavljenim 

parametrima (poglavlje 6.2.). Među njima su posebno uticajni sljedeći: 

- Primijenjena diskontna stopa 

- Period trajanja ugovora 

- Promjena tarifa 

- Promjena zahtijevane stope prinosa privatnog partnera 

Kao što je već rečeno, jedan od ključnih kriterija za ocjenu isplativosti projekta jeste neto 

sadašnja vrijednost projekta (NSV). Kriterij NSV je veoma osjetljiv na primijenjenu diskontnu 

stopu putem koje se praktično uvažava vremenska dimenzija novca. Zbog toga se u okviru 

ove analize u nastavku posebno daje prikaz uticaja izabrane diskontne stope na isplativost 

projekta sa aspekta kriterija  NSV projekta.  

Analiza osjetljivosti razmatra efekte promjena ključnih ulaznih parametara na finansijske 

rezultate investicije. 

 Promjena tarife 

  -20,0% -15,0% -10,0% -5,0% 0,0% 5,0% 10,0% 15,0% 20,0% 

4,0% 2.549 3.662 4.782 5.895 7.017 8.129 9.240 10.362 11.474 

5,0% 1.427 2.462 3.504 4.539 5.583 6.618 7.652 8.695 9.730 

6,0% 419 1.385 2.356 3.321 4.295 5.259 6.223 7.196 8.161 

7,0% -487 415 1.322 2.224 3.133 4.034 4.936 5.844 6.746 

8,0% -1.305 -460 389 1.234 2.085 2.929 3.772 4.623 5.467 

Slika 6.4.1. Promjena neto sadašnje vrijednosti (000 KM) u ovisnosti od promjene diskontne 

stope i tarife 

 

S obzirom da pretpostavljena stopa očekivanog povrata na investiciju (10%) privatnog 

partnera direktno utiče na zahtijevanu naknadu (godišnju fakturu), koja je obaveza javnog 

partnera, na donjoj slici 6.4.2. je prikazana promjena ostatka vrijednosti za javnog partnera u 

ovisnosti od promjene ključnih parametara. 

Promjena zahtijevane stope prinosa (ISR) privatnog partnera 

  6,00% 8,00% 10,00% 12,00% 14,00% 

-20,00% 951 -2.143 -5.568 -9.273 -13.290 

-10,00% 4.004 910 -2.515 -6.220 -10.237 

0,00% 7.059 3.965 540 -3.165 -7.182 

10,00% 10.099 7.005 3.580 -125 -4.142 

20,00% 13.153 10.059 6.634 2.929 -1.088 

Slika 6.4.2. Promjena nediskontovanog ostatka vrijednosti za javnog partnera (000 KM) u 

periodu od 15 godina u ovisnosti od promjene zahtijevane stope prinosa (ISR) privatnog 

partnera i tarife 

 

U projektu se predviđa da će naplatu usluge i dalje vršiti JKP Sokolac tako da promjena u 

stopi naplate direktno utiče na visinu nediskontovanog ostatka vrijednosti za javnog partnera. 

Na slici 6.4.3. se može vidjeti značaj promjene u stepenu naplate. 

Promjena stepena naplate 

  75,00% 80,00% 85,00% 90,00% 95,00% 

-20,00% -8.436 -7.015 -5.568 -4.134 -2.701 

-10,00% -5.755 -4.134 -2.515 -894 712 

0,00% -3.058 -1.253 540 2.333 4.124 

10,00% -364 1.616 3.580 5.571 7.538 

20,00% 2.333 4.483 6.634 8.798 10.949 

Slika 6.4.3. Promjena nediskontovanog ostatka vrijednosti za javnog partnera (000 KM) u 

periodu od 15 godina u ovisnosti od promjene stepena naplate i tarife pri IRR=10,00% 

 

Generalno, može se konstatovati da je projekat visoko osjetljiv na stepen naplate i promjenu 

zahtijevane stope povrata privatnog partnera (IRR), kao i promjenu diskontne stope. Vrlo 

značajnu varijablu predstavlja i tarifa, ali u manjem obimu nego prethodno pomenute 

varijable. 

 
6.5. PREDLOŽENI MODEL FINANSIRANJA PROJEKTA 
 

S obzirom na ukupno procijenjena investiciona ulaganja u zavisnosti od razmatranog objekta 

i tehničko-tehnološkog rješenja, moguće je identificirati nekoliko potencijalnih izvora 

finansiranja, domaćih i inostranih, koji se mogu koristiti za finansiranje ove investicije i to 

budžetska sredstva opštine Sokolac, transferi između budžetskih jedinica različitih nivoa 

vlasti, kreditna sredstva, fondovi i finansijske linije za obnovljivu energiju i energijsku 

efikasnost dostupne u Bosni i Hercegovini, sredstva Fonda za zaštitu životne sredine i 

energetsku efikasnost Republike Srpske i IPA fondovi kao mogući izvori finansiranja ovog 

Projekta. 

Uzimajući u obzir postojeću društveno-ekonomsku situaciju i raspoloživost sredstava iz 

pojedinih izvora finansiranja, u konkretnom slučaju se kao jedini realni i objektivno mogući 

mehanizam finansiranja, za koji postoji primjeri dobre prakse u zemlji i okruženju, nameće  

model JPP kao načina finansiranja. 

6.6. ZAKLJUČAK 
 

Sa funkcionalnog aspekta rješavanja problema javnog grijanja u Sokocu jasno je da je za 

sveobuhvatno i dugoročnije rješavanje istog potrebno napraviti značajne kapitalne investicije, 

koje su procjenjene u visini od cca. 15 miliona KM (raspoređeno u 4 investiciona 

perioda/godine). Cilj ove finansijske analize je bio da se pokaže rentabilnost i opravdanost 

ovog investicionog zahvata. 

Svako partnerstvo, da bi bilo moguće i održivo, podrazumjeva da partneri uključeni u 

realizaciju projekta moraju zadovoljiti svoje specifične ciljeve i interese. U konkretnom slučaju 

interes javnog partnera je da uspostavi funkcionalan sistem grijanja koji će korisnicima istog 

obezbjediti potreban nivo pouzdanosti i komfora, po za njih prihvatljivim troškovima, odnosno 

cijeni. Javni partner kroz ovakav pristup istovremeno želi izbjeći troškove subvencioniranja 

sistema grijanja, te prebaciti najveći dio rizika vezanih za investiciju i funkcionisanje sistema 

na privatnog partnera. Privatni partner želi, uzimajući u obzir sve faktore rizika koji prate 

svaki investicioni poduhvat, da ostvari očekivanu zaradu, za koju vjeruje da će biti veća od 

ulaganja istih sredstava u neke druge poduhvate. Pored ovih primarnih ciljeva, i jedan i drugi 

partner obično imaju i niz drugih specifičnih ciljeva koji bi se trebali postići kroz 

implementaciju ovog projekta.  

Dobijeni pokazatelji finansijke isplativosti projekta, uz uvažavanje određenih pretpostavki na 

kojima počiva ova analiza, pokazuju visok stepen isplativosti i rentabilnosti ovog projekta. Pri 

tome se u analizi vodilo računa o gore navedenim primarnim ciljevima partnera. Sa aspekta 

interesa privatnog partnera, pretpostavljeno je da bi očekivana zadovoljavajuća stopa 

povrata na investiciju, za privatnog partnera, iznosila 10%. Polazeći od ove pretpostavke, 

izačunata je po godinama naknada (pretpostavljeni vijek ugovora je 15 godina), odnosno 

iznos računa koji bi privatni partner ispostavljao javnom partneru. Sa druge strane, vodeći 

računa o gore navedenim interesima javnog partnera, pokazano je da bi u uslovima 

izačunatih obaveza prema privatnom partneru javni partner ne samo izbjegao dosadašnje 

subvencioniranje za grijanje od strane Opštine, nego bi, uz postojeće tarife i uzeti stepen 

naplate od kupaca od 85% (sada je oko 90%) ostvario i određeni profit u svim godinama 

trajanja Ugovora. Ova pozitivna razlika prihoda i troškova jasno se vidi i kroz razliku u 

izračunatoj IRR projekta koja iznosi 10,35% i veća je od planirane očekivane stope povrata 

na investiciju za privatnog partnera (10%). U razlici ova dva pokazatelja krije se dobit za 

javnog partnera, koja na godišnjem nivou iznosi cca 36.000 KM, za konzervativno uzet 

stepen naplate od 85% (danas je 90%). Za svaki procenat povećanja stepena naplate iznad 

85% javni partner ostvaruje značajno veću dobit, što je prikazano kroz analizu osjetljivosti 

projekta. 

Naravno da interes javnog partnera prevazilazi isključivo finansijske aspekte isplativosti 

projekta. Postoje i mnoge druge društveno-ekonomske koristi i efekti projekta, ali isti nisu 

ovdje kvantificirani, pa se može reći da oni predstavljaju dodatnu pozitivnu rezervu projekta 

sa aspekta interesa javnog partnera.    

Imajući u vidu rezultate ove analize, smatramo da postoje realne pretpostavke da i javni i 

privatni partner, kroz implementaciju ovog projekta putem preferiranog JPP modela, u 

posmatranom periodu ostvare svoje investicione ciljeve na održiv i efikasan način. 

7. UPOREDNI PRIKAZ PRIJEDLOGA PROJEKTA JPP I KLASIČNOG OBLIKA 

FINANSIRANJA (KOMPARATOR JAVNOG SEKTORA)  

 
Komparator troškova javnog sektora (u daljem tekstu PSC; engl. Public Sector Comparator) 

predstavlja usporedbu sadašnje vrijednosti ukupnih životnih troškova u ugovorenom 

razdoblju projekta po tradicionalnom budžetskom modelu financiranja u odnosu na istu vrstu 

troškova provedenog po modelu JPP-a. PSC uključuje i izračun naknade u novcu potrebne 

za namirenje ukupnih troškova, rashoda i ciljeva projekta, alokaciju rizika između ugovornih 

strana, te kvantifikaciju alociranih rizika. Za projekte je potrebno izračunati neto sadašnju 

vrijednost koja se odnosi na diskontirani tok novca u ugovorenom roku trajanja projekta JPP-

a. Za izračunavanje NSV-a projekta JPP-a primjenjuje se diskontna stopa. Javno tijelo koje 

pokreće postupak javne nabavke za izbor privatnog partnera, u dokumentaciji za nadmetanje 

određuje diskontnu stopu koju su ponuđači dužni koristiti kod izračunavanja NSV-a u tom 

postupku. S obzirom na specifičnost ovog projekta i njegovog oblika realizacije nije proveden 

postupak javne nabavke za izradu studije o ocjeni komparatora troškova javnog sektora,  

tako da je korištena diskonta stopa definisana i opisana u prethodnom poglavlju. 

Za izračun PSC je potrebno mnoštvo podataka koje se osiguravaju sa različitih strana. 

Nažalost u BiH nema dovoljno raspoloživih podataka za izračun PSC kako ga poznaje teorija 

i praksa u drugim državama. To se prije svega odnosi na statističke podatke koji se historijski 

prate, te se isti službeno objavljuju i koriste u analizi.  

U Bosni i Hercegovini je do sada realizovano nekoliko projekata po JPP modelu. Međutim niti 

jedan javno raspoloživi dokument (prije svega studije izvodljivosti) nije pronađen, a da ima 

obrađen izračun PSC-a u više detalja, na jedan od načina koji se danas primjenjuje u 

pojedinim zemljama, uključujući i Hrvatsku. U konsultaciji sa renomiranim vanjskim 

ekspertima je konstatovano da je skoro nemoguće vršiti objektivan izračun PSC-a zbog 

nedostupnosti statističkih u BiH, kao i drugih podataka relevantnih kod analize PSC-a. 

Imajući u vidu navedeno postojeće stanje i  nedostupnost određenih podataka, u ovoj studiji 

izvodljivosti PSC je računat na bazi najbolje moguće procjene pojedinih elemenata 

neophodnih za analizu PSC-a. To se posebno odnosi na procjenu faktora rizika (čija 

statistika u BiH ne postoji), primijenjenu stopu diskontovanja i metodologiju  za proračun koja 

se kod nas ne sugeriše na način kako se to može naći npr. u susjednoj Hrvatskoj (gdje je 

razvijeno i posebno uputstvo13:). Zato je ovdje korištena metodologija namjenski razvijena za 

potrebe ovog projekta, a ona se prije svega odnosi na izračun vrijednosti posljedica rizika, te 

visine troškova usluge po JPP modelu. 

 
7.1. METODOLOGIJA IZRAČUNA KOMPARATORA JAVNOG SEKTORA 
 
Komparator troškova javnog sektora (PSC) upotrebljava javno tijelo kako bi donijelo odluke 

testiranjem da li privatna ulaganja nude vrijednost za novac u usporedbi s najefikasnijim 

oblikom javne nabavke. Evropska Investiciona Banka (EIB) definiše PSC kao proceduru 

pomoću koje Investitor uspoređuje ukupne životne troškove projekta koje planira realizirati 

putem javno privatnog partnerstva u odnosu na tradicionalan način koji koristi javni sektor.  

                                                
13 Priručnik br.3 za provedbu JPP modela i izračun PSC-a: http://www.ajpp.hr/naslovnica/publikacije.aspx 

Generalno, u svijetu se po JPP modelu najčešće realiziraju projekti iz oblasti cestogradnje, 

energetike, upravljanja otpadom i vodama, te školstva. Svega nekoliko zemalja u svijetu ima 

značajan broj realizovanih projekata po JPP modelu i za to uspostavljenu statistiku i 

razvijenu metodologiju koja se razlikuje od zemlje do zemlje. Tu prednjače Velika Britanija, 

Kanada, Japan, Australija, Meksiko i Indija.14 

Kod PSC-a veliku ulogu ima adekvatna analiza ukupnih životnih troškova, te alokacija rizika 

između javnog i privatnog partnera. uspoređujući sve značajne opcije projektiranja, građenja, 

održavanja i upotrebe sistema tokom zadanoga vremenskog razdoblja. Na slici 7.1.1. je dat 

teorijski prikaz odnosa PSC i JPP. 

 

Slika 7.1.1. Primjer: Odnos PSC i JPP (teorijski pristup) 

Sa slike 7.1.1. se može vidjeti kako bi u teoriji trebalo biti bazirano odlučivanje da li određeni 

projekat finansirati putem modela JPP ili na tradicionalni način. Prema ovom pristupu rizici se 

raspodjeljuju između javnog i privatnog partnera u projektu i na taj način utvrđuje neto 

sadašnja vrijednost. Osnovni PSC predstavlja troškove kapitalnog ulaganja i zbirne troškove 

operativnih troškova za predviđeni period trajanja ugovora. Kompetitivna neutralnost 

predstavlja izdatke koje bi imao javni partner u realizaciji projekta po PSC modelu. To su 

troškovi koji se ne pojavljuju u JPP modelu i ne mogu se odnositi na privatne partnere,  koje 

proizlaze iz vlasništva javnog sektora (iznose koje valja dodati PSC-u) i uključuju izuzeće od 

nameta, najamnine koje naplaćuje država, poreza, obveza, naknada i pristojbi, troška 

smještaja, zakonodavstva/regulative itd. Zadržani rizik je onaj rizik koji se pojavljuje u obje 

varijante realizacije projekta, i po klasičnom modelu (PSC) ili na temelju JPP. Trošak usluge 

                                                
14 Izvor: PPPs in Developing Economies: Overcoming Obstacles to Private Sector Participation”; DEPFA BANK 
(2007) 

predstavlja iznos koji bi javno tijelo plaćalo privatnom partneru u JPP modelu. Prednost se 

daje onoj opciji čija je neto sadašnja vrijednost životnih troškova niža. 

Kao što je u uvodu ovog poglavlja objašnjeno, zbog neraspoloživosti brojnih podataka 

primijenjena je nešto drugačija metodologija za određivanje PSC-a i vrijednosti za novac, 

prije svega u dijelu koji se odnosi na računanje troška usluge prema JPP modelu. Polazi se 

od toga da je prilikom proračuna potrebne fakture (trošak usluge), koju privatni partner 

ispostavlja javnom partneru, u projektu korištena interna stopa rentabilnosti u koju je već 

„ugrađen“ određeni procenat rizika (objašnjeno u prethodnom poglavlju). Na taj način je 

izbjegnuto duplo računanje troškova određenih rizika koji se prebacuje na privatnog partnera. 

Dakle, pretpostavljeno je da su rizici koji bi se mogli prenositi na privatnog partnera, sadržani 

u izračunatoj fakturi. Međutim, određeni rizici se pojavljuju i po modelu JPP   

Na slici 7.1.2. je dat prikaz odnosa PSC i JPP prema pristupu koji je korišten prilikom izrade 

ove studije. Kao što je već navedeno, rizici koje bi preuzeo privatni partner su već sadržani u 

fakturi. Da bi se mogle uspoređivati neto sadašnje vrijednosti jednog i drugog modela 

potrebno je bilo odrediti visinu naknade po tradicionalnom modelu. Naknada po 

tradicionalnom modelu je visina neophodnih budžetskih sredstava u fazi eksploatacije 

projekta.  

Javni partner, tj. Opština, treba preferirati onu varijantu koja u ukupnom periodu trajanja 

ugovora stvar veću vrijednost za novac. Odabir se bazira na bazi manje neto sadašnje 

vrijednosti ukupnih troškova za jedan i drugi model. Dakle, onaj model koji u periodu trajanja 

ugovora ima manju neto sadašnju vrijednost ukupnih troškova je povoljniji, tj. kreira uštedu o 

odnosu na drugu varijantu.  

 

Slika 7.1.2. Primjer: Odnos PSC i JPP (studijski pristup) 

Više o samom izračunu vrijednosti za novac (razlike između JPP i PSC) je dato u drugim 

dijelovima ovog poglavlja. 

7.2. PROCJENA UKUPNIH ŽIVOTNIH TROŠKOVA PROJEKTA 
 

Da bi se odredila neto sadašnja vrijednost PSC bilo je potrebno prije svega odrediti kapitalne 

i operativne troškove za predviđeni period trajanja Ugovora. Budući da su kapitalni i 

operativni troškovi objašnjeni u prethodnom poglavlju ove studije, u ovom dijelu je prikazan 

samo sumarni pregled kapitalnih i operativnih troškova za period trajanja Ugovora. 

Tabela 7.2.1. Ukupni životni troškovi za realizaciju projekta (diskontovano) 

Opis Iznos 

Kapitalni troškovi (000 KM) 13.840 

Operativni troškovi (000 KM)  19.153 

UKUPNI TROŠKOVI (000 KM) 32.994 

Da bi se mogao izračunati PSC bilo je potrebno ovim troškovima dodati troškove rizika, tj. 

izračunati korigovani PSC. 

 
7.3. ANALIZA RIZIKA 
 

Rizik se može definisati kao vjerovatnoća nekog događaja i njegovih posljedica. Jednostavno 

rečeno, rizik se može posmatrati kao kombinacija šanse da se nešto može desiti i stepena 

oštećenja ili gubitka koji može rezultirati iz takve pojave. Procjena rizika je faza procesa 

upravljanja rizikom i obuhvata identifikaciju i analizu rizika koji utiču na postizanje ciljeva 

projekta. 

Rizik projekta je nesiguran događaj ili stanje koje, ako se pojavi, ima pozitivan ili negativan 

uticaj na barem jedan od ciljeva projekta – na rokove, troškove, kvalitetu ili predmet projekta. 

Rizik može imati jedan ili više uzroka, a njegova pojava jednu ili više posljedica. Prema tome, 

rizik se shvaća kao prijetnja uspjehu projekta, ali i kao prilika za povećanje šansi za uspješnu 

realizaciju projekta. Nakon što se identifikuju rizici, neophodno je procijeniti vjerovatnoću i 

njegov uticaj. 

Uobičajeno poimanje rizika, međutim, uglavnom se odnosi na njegov negativan uticaj na 

projekt. Neizvjesnost pojave rizičnih događaja nikada se ne može potpuno otkloniti. Rizik 

podrazumijeva mogućnost nekog oblika gubitka, pa čak i ako početni gubitak u konačnosti 

može rezultirati dobitkom, rizik se promatra kao gubitak. 

U projektima koji se realiziraju po JPP modelu, putem kojih se realiziraju veliki investicijski 

projekti, postoji, kao prednost, mogućnost prijenosa rizika od strane koja je predodređena da 

snosi potencijalne rizike na druge učesnike u projektu, koji te rizike mogu preuzeti na najbolji 

mogući način. 

7.3.1. Identifikacija i kvantifikacija rizika 

Prvi korak je podrazumijevao identifikaciju svih rizika koji mogu biti relevantni za projekt. U 

ovom dijelu su obrađeni rizici koji su identificirani da bi mogli imati značajniji uticaj na 

projekat u svim njegovim fazama. Bitno je napomenuti da su analizirani samo direktni rizici i 

to oni koji se mogu ublažiti.  

Da bi se rizik mogao uzeti u analizu bilo je potrebno izvršiti novčanu valorizaciju, tj. 

kvantificirati posljedice rizika. Za svaki rizik je određen tzv. faktor rizika koji uključuje i 

vjerovatnoću ostvarenja neželjenog događaja identifikovanih rizika. Zatim je za svaki rizik 

izračunata vrijednost posljedice. Umnoškom faktora rizika i vrijednosti posljedice dobivena je 

vrijednost rizika. To je onaj iznos koji ulazi u računanje komparatora javnog sektora. Svi rizici 

nisu vezani za isti period projekta, zbog toga su svi rizici podijeljeni prema njihovoj 

vremenskoj komponenti. To znači da su posebno procijenjeni rizici koji utiču na kapitalne 

troškove i rizici koji utiču na operativne troškove. 

U nastavku je dat popis identificiranih rizika sa obrazloženjem njihove novčane valorizacije. 
 

 

FAZA PROJEKTOVANJA 
 

 

Rizik br. 1: Kašnjenje u ishodovanju dozvola za jednu godinu 

Projekti koji su kapitalno intenzivni, sa puno nepoznanica u realizaciji, imaju tendenciju 

neispunjavanja predviđene dinamike u realizaciji investicije. To sa sobom povlači dodatne 

troškove. Bitno je predvidjeti sve moguće aspekte koji mogu uticati na mogućnost 

neispunjenja predviđene dinamike. Za potrebe ove studije procijenjeno je da bi moglo doći 

do kašnjenja u realizaciji projekta što bi uzrokovalo nastavak rada postojećeg sistema. 

Direktna posljedica je razlika u prihodima, tj. izgubljeni prihod u prvoj godini novog sistema. 

Faktor rizika je procijenjen na 0,40. 

Rizik br. 2: Nedovoljan prostor za novi sistem  

Ovim projektom je definisana lokacija novog postrojenja za daljinsko grijanje. Postrojenje će 

biti smješteno u krugu „Nove Romanije“ koju je Vlada RS prenijela u vlasništvo opštine 

Sokolac. Iako lokacija za smještaj ORC kogeneracijske tehnologije nema posebnih zahtjeva 

u pogledu pristupnih puteva, priključaka vode i struje ona mora posjedovati pristupni put za 

dopremu biomase, odlaganje i odvoz pepela. Međutim, potrebno je predvidjeti i scenarij u 

kojem je postojeća lokacija neadekvatna. Posljedica ovoga rizika je rješavanje imovinsko 

pravnih problema (u smislu dokupa zemljišta), a pogođena strana je javni partner. Faktor 

rizika je procijenjen na 0,5. 

Rizik br. 3: Troškovi finansiranja veći od očekivanih 

Troškovi finansiranja predstavljaju ustvari trošak kapitala koji se plaća za pokrivanje, prije 

svega, kapitalnih investicija. Trošak kapitala je moguće odrediti na više načina, a u ovoj 

studiji, kako je opisano u prethodnom poglavlju, je pretpostavljeno da će se kapitalne 

investicije finansirati putem kredita. Pretpostavljeni i uslovi kredita koji odgovaraju trenutnim 

tržišnim prilikama za ovakve projekte i svako moguće povećanje predstavlja dodatni trošak. 

U ovoj analizi rizika predviđena je mogućnost da troškovi finansiranja budu veći za 10% u 

odnosu na pretpostavljene sa faktorom rizika od 0,30. 

Rizik br. 4: Nemogućnost zaduživanja Opštine 

Imajući u vidu aktuelnu lošu finansijsku poziciju i budžetske probleme, postavlja se legitimno 

pitanje da li i u kojoj mjeri postoji rizik da cjelokupna realizacija projekta, u slučaju da ga kroz 

postojeće budžetsko finanisranje izvodi javni partner, dođe u pitanje. Objektivno, postoji 

značajan rizik da bi određena finansijska institucija bila spremna dati potrebna kreditna 

sredstva neophodna za realizaciju investicije javnom partneru (tu je i pitanje garancija koje bi 

se mogle dati za kredit u situaciji kada po zakonu ne postoji višegodišnje budžetiranje). 

Zbog svega navedenog, ovo je ključni faktor rizika za realizaciju projekta od strane isključivo 

javnog partnera i on je u konkretnom slučaju procijenjen na 1,0. Vrijednost posljedice zavisi 

od visine kapitalnog ulaganja, tj. u odgovara vrijednosti kapitalnih investicija. 

Rizik br. 5: Postojeći kapaciteti za upravljanje budućim sistemom nedovoljni 

Za upravljanje modernim postrojenjem, kakav je predviđen u studiji, potrebno je imati stručno 

osposobljen kadar. Imajući na umu razliku u tehnologiji postojećeg i budućeg sistema postoji 

rizik pojave dodatnih troškova za radnu snagu. Naravno, posljedica ostvarivanja rizika je 

nedovoljan kvalitet izvedenog stanja odn. troškovi održavanja će biti veći nego što su 

predviđeni (10% od procijenjenih troškova održavanja). Faktor rizika je procijenjen na 0,7. Za 

potrebe kontrole rizika pretpostavljeno je da će biti neophodno angažovanje konsultanta. 
 

FAZA IZGRADNJE 
 

 

Rizik br. 6: Kašnjenje u realizaciji investicije 

Kašnjenja u ovoj fazi će imati za posljedicu nastavak rada starog/postojećeg sistema. To sa 

sobom povlači dodatne troškove. Vrijednost posljedice je izračunat na osnovu razlike prihoda 

u prvoj godini novog i starog sistema. Faktor rizika je procijenjen na 0,40. 

Rizik br. 7: Porast nepredviđenih troškova 

Kao i kod rizika u dinamici realizacije investicije jedan od najčešćih rizika je mogućnost 

prekoračenja predviđenog budžeta za realizaciju kapitalnih investicija. U mnogim državama 

se prate podaci između planiranih i realizovanih radova kako bi se ovaj rizik mogao sa što 

boljom sigurnošću utvrditi. Prema studiji iz Velike Britanije za osam dionica autoputa 

ustanovljeno je da je budžet prekoračen u rasponu od 27 – 44%. Direktna posljedica je 

povećanje troška odnosno ugrožavanje održivosti cjelokupnog projekta. Za potrebe ove 

studije je uzeta pretpostavka da će investicija biti prekoračena za 10% od vrijednosti 

investicije uz faktor rizika od 0,30. 
 

FAZA UGOVORNOG PERIODA 
 

Rizik br. 8: Novi konzum manji od projektovanog za 30% u prvih 5 godina 

Ukupna instalisana toplotna snaga u novom sistemu bi omogućila proširenje za budući 

konzum, a cijena toplotne energije bi mogla biti niža, jer se očekuje smanjenje prosječnih i 

marginalnih troškova proizvodnje. Međutim, postoji rizik da priključenje ne teče po planu. To 

za posljedicu ima predimenzionisan sistem, te u konačnici manje prihode. Uticaj ovog rizika 

je visok, a faktor se procjenjuje na 0,50. Vrijednost posljedice je smanjenje prihoda za 30% u 

od novog konzuma u prvih pet godina projekta. 

Rizik br. 9: Povećanje troškova za biomasu za 15% (od prve godine) 

S obzirom na razvijenost tržišta biomase, a posebno drvne sječke u BiH, identifikovani je 

rizik povećanja troškova snabdijevanja drvnom sječkom zbog njenog poskupljenja na tržištu. 

Nije analiziran rizik nestašice drvne sječke jer je ponuda na tržištu stabilna i ima trend rasta. 

Međutim, trenutno je rast potražnje za drvnom sječkom nešto intenzivniji od rasta ponude. To 

je dobrim dijelom posljedica rasta potražnje za peletom, pa se mnogima više isplati finalizirat 

drvnu sječku tj. proizvesti od nje pelet. Očekuje se stagnacija cijene peleta, zbog smanjenja 

podsticaja za njegovo korištenje u EU i rasta ponude u BiH. Ovo će uticati na povećanje 

ponude drvne sječke.  

Javno preduzeće Šume Republike Srpske su izračunale da su njihovi troškovi proizvodnje 

drvne sječke od 14 do 16 KM po nasipnom metru kubnom (na skladištu). U proračunu 

troškova za drvnu sječku u ovoj studiji uzeta je cijena od 65 KM po toni. Postoji rizik da cijena 

drvne sječke može da poraste. Faktor rizika povećanja cijene drvne sječke se procjenjuje na 

0,8, a jedna od posljedica, za krajnje korisnike, može biti i povećanje tarifa. 

Rizik br. 10: Manja naplata od očekivanog za dodanih 10% 

Realan rizik sa visokim uticajem je svakako i manja naplata od planirane. Posljedica 

ostvarivanja su manji prihodi. Stepen naplate je determinanta projekta sa velikim uticajem na 

cjelokupnu sliku isplativosti. Relativno male promjene, u bilo kojem smjeru, značajno utiču na 

finansijsku sliku projekta. U ovoj analizi faktor rizika je procijenjen na 0,5, a vrijednost je 

razlika u prihodima. Mjere koje bi se mogle poduzeti u smislu ublažavanja su poboljšanje 

sistema naplate, pa i isključivanje neplatiša. 

Rizik br. 11: Postojeći kapaciteti (ljudski) za upravljanje budućeg sistema 

Za potrebe kvantifikovanja ovog rizika pretpostavljeno je da će biti potrebno angažovati tri 

dodatna radnika čiji je godišnji trošak neto plate procijenjen na 100.000 KM. Kalkulacija je 

bazirana na bazi dvije prosječne neto plate u RS (834 KM u augustu 2015). Bruto plate 

iznose su u prosjeku za cca. 61% veće od neto plata, čime se dobiva ukupni trošak plate po 

radniku. Na godišnjem nivou ti troškovi iznose oko 100.000 KM. Faktor rizika je procijenjen 

na 0,8. 

Rizik br. 12: Povećanje operativnih troškova za 5% 

Jedan od rizika do kojega može doći je porast opštih operativnih troškova za 5%. To može 

imati veliki uticaj uz faktor rizika od 0,30. Za posljedicu ima povećanje ukupnih troškova. 

Obuka postojećeg kadra se nameće kao jedna od mjera ublažavanja. 

Rizik br. 13: Manji prihod od prodane električne energije za 5% 

U BiH se proizvodnja električne energije iz obnovljivih izvora energije podstiče kroz 

podsticanje tarife (tzv. feed-in tarife). Privilegovani proizvođač je kvalifikovani proizvođač koji 

ima pravo da se od njega po garantovanim cijenama otkupe ukupne količine proizvedene 

električne energije tokom unaprijed utvrđenog perioda. Posljedica ostvarivanja su manji 

ukupni prihodi. U ovoj analizi je razmatrana mogućnost da ti prihodi budu manji za 5% od 

planiranih. Faktor rizika je procijenjen na 0,20 sa velikim uticajem. 

Procjenom vjerovatnoće ostvarenja i moguće posljedice omogućava se rangiranje rizika. U 

ovoj studiji vjerovatnoća ostvarenje i moguće posljedice su podijeljene na tri nivoa, i to niska, 

srednja i visoka. Na taj način je bilo moguće sve rizike grupisati u tri različite grupe, i to: 

 Područje niskog rizika; 

 Područje srednjeg rizika; te 

 Područje visokog rizika. 

Ovo je omogućilo da se utvrde prioriteti, tj. kojim rizicima treba posvetiti više pažnje i 

posljedično usmjeriti više resursa. 

 

Posljedica    

Visoka 

  R4, R9 

 

R1, R11 R6, R10 R8 

Niska 

R2, R7, R12 R3, R5 R13 

 Niska  Visoka 

 Vjerovatnoća 

 Područje  
niskog rizika 

 Područje 
srednjeg rizika 

 Područje 
visokog rizika 

 
 

Slika 7.3.1. Grafički prikaz matrice rizika projekta 

U nastavku je dat prikaz kvantifikovanih vrijednosti rizika, te sumarni prikaz vrijednosti rizika 

kapitalnih i operativnih troškova. U tabeli 7.3.1. su jasno definisani i nosioci rizika. 

Tabela 7.3.1. Tabelarni prikaz matrice rizika projekta 

Faza Rizik Posljedica Vjerovatnoća* Posljedica* Alokacija rizika** Mjere prevencije/ ublažavanja 

P
ro

je
k
to

v
a
n

je
 

Rizik br. 1: Kašnjenje u 
ishodovanju dozvola za 1 godinu 
(puštanje u pogon čitavog 
projekta kasni) (R1) 

Nastavak rada postojećeg 
postrojenja 

Nizak Srednje Zadržani rizik*** 

 Lobiranje 

 Visok kvalitet dokumentacije 

 Dobro pripremljen vremenski plan 

 Maksimalan angažman lokalne vlasti 

Rizik br. 2: Nedovoljan prostor za 
novi sistem (R2) 

Rješavanje imovinsko-
pravnih problema; dokup 
zemljišta 

Nizak Niska Javni partner  Optimizacija dispozicije opreme 

Rizik br. 3: Troškovi finansiranja 
veći od očekivanih (R3) 

Povećan trošak; 
ugrožavanje održivosti 
projekta 

Srednji Niska Javni partner 
 Pregovaranje 

 Kolateral 

Rizik br. 4: Nemogućnost 
zaduživanja Opštine (R4) 

Nema novca Visok Visoka Javni partner 

 Pronalazak povoljnih sredstava sa 

velikim učešćem granta i  povoljnim 

grace periodom 

Rizik br. 5: Nedovoljni kapaciteti 
(R5) 

Povećani troškovi 
održavanja veći nego što 
su predviđeni; nedovoljan 
kvalitet izvedenog stanja 

Srednji Niska Javni partner  Angažman konsultanta 

Iz
g

ra
d

n
ja

 Rizik br. 6: Kašnjenje u realizaciji 
investicije (R6) 

Nastavak rada starog 
sistema 

Srednji Srednje Zadržani rizik***  Monitornig nabavki 

Rizik br. 7: Porast nepredviđenih 
troškova za 10% (R7) 

Ugrožavanje održivosti 
sistema 

Nizak Niska Zadržani rizik*** 
 Dobar projekat 

 Dobro ulaganje 

Faza Rizik Posljedica Vjerovatnoća* Posljedica* Alokacija rizika** Mjere prevencije/ ublažavanja 

U
g

o
v
o

rn
i 
p

e
ri

o
d

 

Rizik br. 8: Novi konzum manji od 
projektovanog za 30% u prvih 5 
godina (R8) 

Predimenzionisan sistem 
→ Manji prihodi 

Visok Srednje Zadržani rizik*** 
 Kontrola tržišta ogrjevnog drveta 

 Kampanja 

Rizik br. 9: Povećanje troškova 
za biomasu za 15% (od prve 
godine) (R9) 

Povećanje operativnih 
troškova i tarife 

Visok Visoka Javni partner 

 Rad kotlova na optimalnom 

režimu/optimizacija na strani 

proizvodnje 

 Vođenje računa o kvalitetu biomase 

 Utopljavanje objekata 

Rizik br. 10: Manja naplata od 
očekivanog za dodanih 10% 
(R10) 

Manji prihodi od 
očekivanog 

Visok Srednje Zadržani rizik*** 
 Poboljšati sistem naplate 

 Isključivanje 

Rizik br. 11: Postojeći kapaciteti 
(ljudski) za upravljanje budućeg 
sistema (R11) 

Povećani operativni 
troškovi 

Nizak Srednje Javni partner  Dokvalifikacija postojećih radnika 

Rizik br. 12: Povećanje 
operativnih troškova za 5% (R12) 

Veći ukupni troškovi Nizak Niska Javni partner  Obuka kadra 

Rizik br. 13: Manji prihod od 
prodane električne energije za 
5% (R13) 

Manji ukupni prihodi Visok Niska Javni partner  Ugovaranje CHP postrojenja 

* Visok / Srednji / Nizak 

** Nosioc rizika (javni partner, privatni partner) 

*** Zadržani rizik podrazumijeva da se rizik prenosi na onoga ko realizuje projekat. U slučaju JPP to je privatni partner 

Tabela 7.3.2. Kvantifikacija rizika kapitalnih i operativnih troškova projekta 

Rizik 
Faktor 
rizika 

Vrijednost 
posljedice 
(000 KM) 

Vrijednost 
rizika 

(000 KM) 

Odnos rizika 
i troškova 

Rizik br. 1: Kašnjenje u ishodovanju dozvola za 

1 godinu (puštanje u pogon čitavog projekta 

kasni) (R1) 

0,4 2.601 1.040 

104% u 

odnosu na 

kapitalne 

troškove 

Rizik br. 2: Nedovoljan prostor za novi sistem 

(R2) 
0,1 10 1 

Rizik br. 3: Troškovi finansiranja veći od 

očekivanih (R3) 
0,3 17* 171 

Rizik br. 4: Nemogućnost zaduživanja Opštine 

(R4) 
0,8 15.180 12.144 

Rizik br. 5: Nedovoljni kapaciteti (R5) 
0,7 200 140 

Rizik br. 6: Kašnjenje u realizaciji investicije (R6) 
0,4 2.601 1.040 

Rizik br. 7: Porast nepredviđenih troškova za 

10% (R7) 
0,3 53 16 

Rizik br. 8: Novi konzum manji od projektovanog 

za 30% u prvih 5 godina (R8) 
0,5 1.447** 1.386 

25% u 

odnosu na 

operativne 

troškove 

Rizik br. 9: Povećanje troškova za biomasu za 

15% (od prve godine) (R9) 
0,8 2.355*** 2.335 

Rizik br. 10: Manja naplata od očekivanog za 

dodanih 10% (R10) 
0,5 1.594*** 1.527 

Rizik br. 11: Postojeći kapaciteti (ljudski) za 

upravljanje budućeg sistema (R11) 
0,8 100 1.200 

Rizik br. 12: Povećanje operativnih troškova za 

5% (R12) 
0,3 445*** 445 

Rizik br. 13: Manji prihod od prodane električne 

energije za 5% (R13) 
0,2 19 290 

*godišnji iznos na period od 10 godina 
**ukupni iznos za period od 5 godina 
*** ukupni iznos za period od 15 godina 
 

Kao što se iz tabele 7.3.2. može vidjeti rizik kapitalnih troškova iznosi 104%, a rizik 

operativnih troškova iznosi 25%.  

Kao što je ranije napomenuto, ne postoji statističko praćenje troškova rizika u BiH, tako da je 

analiza rađena na bazi najbolje moguće procjene. Primjera radi, mnoge zapadne literature 

sugeriraju da rizik kapitalnih troškova iznosi u prosjeku 30 do 200%, a operativnih troškova 

20 do 30%. Imajući u vidu dobivene vrijednosti za ovaj projekat može se konstatovati da su 

dobiveni rezultati blizu literaturnih podataka i kao takvi su prihvaćeni za dalju analizu. 

Slika 7.3.2. Pregled ukupnih diskontovanih troškova  

 
7.4. IZRAČUN VRIJEDNOSTI ZA NOVAC (DISKONTIRANI TOK NOVCA) 
 

Da bi se donijela odluka po kojem modelu je bolje realizovati projekat potrebno je bilo 

izračunati vrijednost za novac. U tom smislu, kada se govori o JPP, uspoređuje se 

efektivnost ukupnih životnih troškova investicijskih alternativa. Dakle, radi se o namjeri da se 

odabere ona investicijska alternativa koja je troškovno efektivnija (tradicionalni model – PSC 

u odnosu na javno privatno partnerstvo – JPP).  

Kod tradicionalnog modela javno tijelo je finansijer i implementator projekta. Kod JPP modela 

javno tijelo kupuje uslugu od investitora iz privatnog sektora. Ona investicijska alternativa 

koja je troškovno efektivnija maksimizira korist javnog tijela, tj. posljedično, korist poreznih 

obveznika iz razloga što posredstvom izabrane troškovno efektivnije alternative postiže se 

jednaka korist za manje plaćenog novca (manje ukupne životne troškove). 

Vrlo bitno je napomenuti da metodologije izračuna vrijednosti za novac variraju od države do 

države, a neke države čak imaju i zakonsko uporište u smislu zvaničnih smjernica i 

metodologija. Budući da Bosna i Hercegovina nažalost nema zakonsku osnovu u tom 

pogledu u ovoj studiji se oslanjalo najviše na metodologije korištene u drugim zemljama. 

Postupak izračuna vrijednosti za novac počiva na utvrđivanju neto sadašnje vrijednosti za 

jedan i drugi model. Kod izračuna neto sadašnje vrijednosti za PSC bilo je potrebno 

izračunati visinu naknade koju bi bilo potrebno izdvajati svake godine iz budžeta kako bi se 

pokrili svi operativni troškovi. Visina naknade ovisi od svih prethodno analiziranih varijabli i to 

kapitalnih i operativnih troškova, pripadajućih rizika, te visine anuiteta po obavezama kredita. 

Izračun fakture koju bi naplaćivao privatni partner je objašnjen u prethodnom poglavlju 

studije. Rizici predstavljaju zbir svih pojedinačnih rizika predstavljenih u tabeli 7.3.2. U 

nastavku je dat prikaz projekcije novčanih tokova, te izračunatu naknadu, kao i neto 

sadašnju vrijednost za jedan i drugi model. 

Kapitalni troškovi Operativni troškovi

Ukupni rizik 14.390 4.874

Ukupni troškovi 13.840 19.153

Tabela 7.4.1. Projekcija novčanog toka prema klasičnom (PSC) modelu 

Iznos potrebne naknade (000 KM) 4.775 KM/a       

 

Opis 
Godine 

0 1 2 3 ... 13 14 15 

Priljevi 15.180  4.775  4.775  4.775  ... 4.775  4.775  4.775  

 - Plaćanje iz budžeta (naknada)  4.775  4.775  4.775  ... 4.775  4.775  4.775  

 - Kredit 15.180 
 

0  0  ... 0  0  0  

Odljevi 22.946  8.124  5.459  6.744  ... 2.385  2.385  2.385  

 - Ulaganje (kapitalna 
investicija) 

10.645  1.690  845  2.000  ... 0  0  0  

 - Operativni troškovi  1.834  1.940  1.992  ... 1.992  1.992  1.992  

 - rizici 12.301  2.577  652  730  ... 393  393  393  

 - anuitet  2.022 2.022 2.022 ... 
   

Razlika priljeva i odljeva -7.766  -3.349  -683  -1.969  ... 2.390  2.390  2.390  

Kumulativ priljeva i odljeva -7.766  -11.115  -11.798  -13.767  ... -4.780  -2.390  0  

         

Diskontovani tokovi naknade 0 4.505 4.250 4.010 ... 2.239 2.112 1.993 

         

NSV Naknada po 
tradicionalnom modelu (000) 

46.380 KM Kamatna stopa 6%   

  Glavnica (KM) 15.180   

Diskontni faktor 6%  Rok otplate kredita 10 godina   

Tabela 7.4.2. Projekcija novčanog toka prema JPP  modelu 

Opis  
Godine 

0 1 2 3 ... 13 14 15 

Naknada za PPP 0  1.035  1.741  2.094  ... 2.094  2.094  2.094  

Rizici 1  2.295  355  426  ... 107  107  107  

Ukupno 1  3.330  2.096  2.520  ... 2.201  2.201  2.201  

Diskontovani tok po PPP 1 3.142 1.866 2.116 ... 1.032 973 918 

         

NSV Naknada po JPP modelu 
(000) 

23.106 KM    
  

Diskontni faktor 6% 

Tabela. 7.4.3. Sumarni pregled neto sadašnje vrijednosti po PSC i JPP pristupu 

Opis Iznos (000 KM) 

NSV naknade po tradicionalnom modelu 46.380 

NSV Trošak usluge (naknada po JPP) 23.106 

Ušteda PPP u odnosu na PSC 23.275 

Preferirana opcija PPP 

 

Kao što se iz tabele 7.4.3. može vidjeti preferirana opcija je PPP. Razlog za ovakve 

vrijednost jeste što su rizici za javnog partnera visoki, a naročito rizik mogućnosti zaduživanja 

za finansiranje kapitalnih troškova, što u velikoj mjeri utiče na izračunatu neto sadašnju 

vrijednost.  

8. PLAN UBLAŽAVANJA EKOLOŠKIH I SOCIJALNIH UTICAJA 

 
8.1. UVOD 

8.1.1. Opis trenutnog stanja kotlovnice 

 

U centru grada Sokolac postoji mali sistem daljinskog grijanja, koji je u vlasništvu Opštine. 

Trenutno se koristi samo jedan parni kotao kapaciteta 6,52 MW. Kotao je star 30 godina sa 

stepenom efikasnosti od 75%, a radi na lokalni drvni otpad. Kao gorivo služi piljevina, sječka 

i ostali drvni otpad.  

Mnoge zgrade (stambene, javne i komercijalne) nisu povezane na sistem daljinskog grijanja. 

Postoje dva osnovna razloga. Prvi je da nema dovoljno kapaciteta u postojećem kotlu, a 

drugi je da je održivost postojećeg sistema niska, jer sistem dostavlja samo toplotnu energiju. 

Dakle, cijelo ljeto sistem ne stvara nikakve prihode. Zgrade koje nisu povezane na sistem 

daljinskog grijanja se griju na pojedinačne sisteme grijanja (kotlovi i peći) na drva, ugalj i lož 

ulje. Prema informacijama iz Opštine, glavni dio zgrada se grije na drva, što znači nisku 

energetsku efikasnost i visok nivo lokalnog zagađenja. Postojeći kotao koristi samo dio 

potencijala drvnog otpada koji nastaje na području opštine Sokolac. Drvni otpad iz šumarstva 

se uopšte ne koristi. Sistem daljinskog grijanja je jedini potrošač drvne sječke. Opština 

Sokolac je zainteresovana za korištenje drvne biomase za grijanje zgrada u centru grada i 

prigradskih naselja.  

Primarni zadatak u poboljšanju stanja toplovodne mreže je rekonstrukcija i neophodna 

adaptacija, jer je u 2010. godini veliki broj građana ostao bez grijanja tokom zimskog perioda. 

Potrebno je obezbijediti neophodne količine sirovine, kako bi se omogućilo nesmetano 

grijanje u svim stambenim i poslovnim objektima koji su priključeni na toplovodnu mrežu. 

Sirovinu treba obezbijediti u saradnji sa lokalnim šumskim gazdinstvom (ogrjevno drvo), 

drvoprerađivačima (piljevina i okorci), kao i angažovanjem desetak ljudi na prikupljanju 

šumskog otpada.  

Potrošnja biomase na godišnjem nivou iznosi 25.000 nasipnih metara, bez problema u 

nabavci.  

Odmuljivanje kotla se redovno vrši, a voda se ispušta u gradski kolektor. Vrši se redovno 

održavanje i remont kotlova od strane stalno zaposlenih radnika, dok se za hemijsko čišćenje 

kotlova angažuju vanjski izvođači.  

U prethodnom periodu nisu vršena mjerenja dimnih gasova iz kotlovnice i nepoznat je iznos 

emisija. Kotlovnica također ne posjeduje ni ekološku dozvolu kojom se propisuju granične 

vrijednosti emisije zagađujućih materija koje treba poštivati i monitoring na godišnjem nivou.  

U kotlovnici je trenutno zaposleno 5 radnika koji tokom sezone grijanja (oktobar-april) rade u 

dvije smjene. 

Opis projekta koji će se implementirati 

U gradu Sokolac je predviđena izgradnja kogeneracijskog postrojenja na biomasu koje će biti 

instalirano u sklopu postojeće kotlovnice. Kapacitet postrojenja je 1 MWe i 4,1 MWt. 

Postojeći kotao će se koristiti kao rezervni i u slučaju niskih vanjskih temperatura. 

Tabela 8.1.1. Uporedni prikaz trenutnog i budućeg stanja 

Parametar Sadašnje stanje Projekat ESCO 

Površina koja se grije (m2) 26.302 cca. 130.000 

Kapacitet kotlova (ukupni) MWth 6,52 15 

Potrošnja biomase (t/god.) 6.250 20.172 

Lokacija postrojenja 
Napušteni hangari drvne 
industrije Nova Romanija 

Napušteni hangari drvne 
industrije Nova Romanija 

Količina pepela (m3/god.) 250 760 

 
8.2. UTICAJI NA ŽIVOTNU SREDINU VEZANI ZA ODLAGANJE PEPELA I DRUGIH 

VRSTA OTPADA 
 

U kotlovnici nastaje otpad od sagorijevanja biomase u obliku pepela koji se redovno 

sakuplja, privremeno skladišti na lokaciji kotlovnice i zatim transportuje na odlaganje na 

deponiji u opštini Rogatica. Udaljenost kotlovnice od deponije na koju se odlaže pepeo je 

cca. 30 km. Dosad nisu rađene analize pepela, pa se ne može sa sigurnošću tvrditi u koje bi 

se svrhe tačno pepeo mogao koristiti, kako bi se njegova količina namijenjena za 

deponovanje smanjila. Trenutna količina pepela koja godišnje nastaje u kotlovnici je 250 m3. 

Predviđa se da će se implementacijom projekta ova količina povećati više od duplo, tj. da će 

iznositi 760 m3. Tokom obilaska lokacije kotlovnice u julu 2015. godine snimljeno je 

privremeno odlagalište pepela na lokaciji. 



Studija opravdanosti sistema daljinskog grijanja na biomasu sa kogeneracijom – Sokolac 

 

 

  131 

 

 

Slika 8.2.1. Pepeo koji je privremeno odložen 

 

8.3. SMANJENJE EMISIJE STAKLENIČKIH GASOVA I DRUGIH ZAGAĐUJUĆIH 
MATERIJA ZRAKA 

 

Jedna od vrlo bitnih mjera koju je potrebno implementirati u svrhu smanjenja zagađivanja i 

povećanja efikasnosti procesa je pravilni skladištenje biomase koja će se koristiti kao gorivo. 

U svrhu minimiziranja raspadanja uslijed biološke aktivnosti, potrebno je da se sljedeći uslovi 

zadovolje: 

 nizak udio vode; 

 izbacivanje iglica i lišća iz biomase, jer se vrlo lako raspadaju; 

 minimalno trajanje skladištenja; 

 dobra ventilacija radi ravnomjerne distribucije toplote; 

 dovoljno dugo sušenje sa dobrom ventilacijom; 

 itd. 

Trenutno se skladištenje biomase vrši kombinovano, u zatvorenim hangarima sa ventilacijom 

i na otvorenom, kako se vidi na slikama u nastavku. Slike su napravljenje tokom terenskog 

obilaska u julu 2015. godine.  

Slika 8.3.1. Otvoreno skladištenje biomase 

 
Slika 8.3.2. Skladištenje biomase u zatvorenim hangarima 

Nova kotlovnica i proširenje korisnika sistema daljinskog grijanja će imati pozitivan uticaj na 

kvalitet zraka. Budući korisnici sistema daljinskog grijanja trenutno kao gorivo koriste 

biomasu, ugalj, električnu energiju i lož ulje. U budućnosti, implementacijom projekta i 

uključivanjem ovih korisnika u sistem daljinskog grijanja, njihove emisije više neće biti 

prisutne, što će rezultirati u sveukupnom smanjenju emisija i smanjenju uticaja na kvalitet 

zraka. Novo kotlovsko postrojenje će imati veću efikasnost, što znači i smanjenje potrebe za 

gorivom (za isti izlaz toplotne energije) i smanjene količine dimnih gasova. Nadalje, novo 

kotlovsko postrojenje će doprinijeti smanjenju emisija zagađujućih materija i zbog bolje 

tehnologije sagorijevanja i pročišćavanja dimnih gasova.  

Prema kategorizaciji postrojenja za sagorijevanje, novo kotlovsko postrojenje je srednje 

postrojenje za sagorijevanje, u skladu sa Pravilnikom o mjerama za sprečavanje i smanjenje 

zagađivanja zraka i poboljšanje kvaliteta zraka („Službeni list Republike Srpske“ br. 03/15 i 

51/15). U skladu sa navedenim Pravilnikom (koji je u potpunosti usklađen sa relevantnim EU 

direktivama), emisije novog kotlovskog postrojenja moraju biti kako slijedi u tabeli 8.3.1. 

Tabela 8.3.1. Granične vrijednosti koncentracija polutanata u dimnim gasovima 

Emisija PM10 ispod 20 mg/m3 

Emisija CO ispod 150 mg/m3 

Organske materije (izražene kao ukupni C) ispod 10 mg/m3 

 
Izračunati uticaj na smanjenje emisije stakleničkih plinova ukoliko se primjeni projekat 

kogeneracije na biomasu na Sokocu je 5.860 t CO2 godišnje. 

 
8.4. POTREBE ZA VODOM I UPRAVLJANJE OTPADOM 
 

Kotlovnica se opskrbljuje vodom iz vodovoda. Odmuljivanje kotla se redovno vrši, a voda se 

ispušta u gradski kolektor. Vrši se redovno održavanje i remont kotlova od strane stalno 

zaposlenih radnika, dok se za hemijsko čišćenje kotlova angažuju vanjski izvođači.  

8.5.  ANALIZA I MJERE ZA UBLAŽAVANJE SOCIJALNIH UTICAJA 

Glavni co-benefit projekta je stvaranje 10 održivih radnih mjesta sa punim radnim vremenom 

na radu i održavanju kogeneracijskog postrojenja, u odnosu na sadašnjih 5 i oko 50 radnih 

mjesta za snabdijevanje gorivom. Osim toga, više od 100 radnika će biti angažovano na 

poslovima konstrukcije (ugradnja combined heat and power - CHP postrojenja i cjevovodi). 

Uzimajući u obzir stopu nezaposlenosti u BiH od 44%, ovo je vrlo važan co-benefit.  

Lokalni resursi (sa teritorije opštine Sokolac) će se koristiti za grijanje umjesto uvoznih 

energenata (lož ulje i ugalj). Na ovaj način će se ojačati lokalni budžet. Korištenje biomase 

će generisati dodatni prihod za vlasnike šuma (uglavnom u državnom vlasništvu), oko 

470.000 € godišnje. CHP postrojenje će smanjiti potražnju za cjepanicama. Samim time će 

šume biti više održive i cijene drveta se neće povećati, što je posebno važno za socijalno 

ugroženo stanovništvo. 

Toplotni komfor u zgradama će se popraviti jer će se svi stanovi grijati za razliku od trenutne 

situacije kada se samo jedan dio stanova grije (vrlo često ispod potrebne temperature). Na 

taj način će se i zdravstveni troškovi zasigurno smanjiti. 

Kvalitet zraka će biti poboljšan zbog smanjenja emisija sumpor dioksida i ostalih polutanata. 

Zagađivači od pojedinih kotlova i peći se emituju iz niskog dimnjaka dok će polutanti iz CHP 

biti emitovani iz jednog relativno visokog dimnjaka. To znači da će disperzija zagađujućih 

materija biti bolja. 

Sumarno, pozitivni uticaji projekta na društvenu situaciju su slijedeći: 

 direktno i indirektno zapošljavanje lokalne radne snage za rad na sabiranju drvne 

biomase; 

 unaprjeđenje lokalnih potencijala državnih i privatnih šuma i preduzeća za  

proizvodnju proizvoda od drveta, kao i nezaposlenih lica; 

 povećanje potrošnje proizvoda od drvne biomase i smanjenje zavisnosti od fosilnih 

goriva; 

 sakupljanje drvne biomase; 

 unaprjeđenje zaposlenosti stanovništva, povećanje prihoda i životnog standarda; 

 uspostavljanje modernog sistema grijanja uz poštovanje normi zaštite životne 

sredine; 

 uspostavljanje planske i kontrolisane proizvodnje u šumarstvu uz očuvanje životne 

sredine. 

8.6. PROCEDURE ZA PRIBAVLJANJE EKOLOŠKE DOZVOLE 
 

U skladu sa lokalnom legislativom, investitor je u obavezi pribavljanja ekološke dozvole za 

postojeću kotlovnicu, tj. za novu kotlovnicu kao rezultat projekta i da slijedi proceduru 

propisanu Uredbom o pogonima i postrojenjima koji mogu biti izgrađeni i pušteni u rad samo 

ako imaju ekološku dozvolu („Službeni glasnik Republike Srpske“ br. 7/06). Također, u 

obavezi su pripreme Plana upravljanja otpadom, kao sastavnog dijela zahtjeva za izdavanje 

ekološke dozvole. Institucija nadležna za izdavanje ekološke dozvole je Ministarstvo za 

prostorno uređenje, građevinarstvo i ekologiju Republike Srpske.  

Ekološka dozvola će sadržavati odredbe u vezi mjera za ublažavanje negativnih uticaja koje 

se moraju poduzeti, kao i o monitoringu koji se mora sprovoditi. Monitoring zagađujućih 

materija će biti propisan u skladu sa Pravilnikom o monitoringu emisijа zаgаđujućih mаterijа 

u vаzduh („Službeni glasnik Republike Srpske“ br. 39/05). 

Nadalje, ekološkom dozvolom će se definisati i granične vrijednosti emisije koje se ne smiju 

prekoračivati, u skladu sa Pravilnikom o mjerama za sprječavanje i  smanjenje zagađivanja 

zraka i poboljšanje kvaliteta zraka (Službeni list Republike Srpske 03/15 i 51/15). U skladu sa 

Zakonom o vodama Republike Srpske, kompanija je i u obavezi pribavljanja vodne dozvole. 

Ministarstvo nadležno za izdavanje vodne dozvole je Ministarstvo šumarstva, poljoprivrede i 

vodoprivrede Republike Srpske. Procjena uticaja na životnu sredinu za ovu kotlovnicu se ne 

zahtjeva ni lokalnim propisima, ni propisima na snazi u EU.  

U skladu sa Zakonom o prostornom planiranju Republike Srpske, kao uslov za pribavljanje 

ekološke dozvole, kompanija za postrojenje mora pribaviti lokacijske uslove i građevinsku 

dozvolu, prije početka građevinskih radova. Institucija nadležna za izdavanje lokacijskih 

uslova i građevinske dozvole je Ministarstvo prostornog uređenja, građevinarstva i ekologije 

Republike Srpske.  

Tabela 8.6.1. Opis mjera ublažavanja negativnih uticaja  

Pregled potencijalnih uticaja i aktivnosti koje je potrebno preduzeti za njihovo ublažavanje 

Medij Potencijalni uticaj Značaj Mjera ublažavanja 

Zrak 

Fugitivne emisije prašine 
iz vozila 
 
Emisije od rada vozila i 
mašinerije 

Umjeren, privremen 

 Kretanje uređenim putevima; 

 Izbjegavati neophodan saobraćaj, ograničiti brzinu; 

 Špricati vodom suho tlo radi suzbijanja prašine; 

 Redovno održavanje vozila i opreme; 

 Vožnja rasipnog materijala u pokrivenim kamionima i vozilima. 

Emisija zagađujućih 
materija iz postrojenja za 
sagorijevanje 
(čvrste čestice, NOx, CO, 
organske materije, SOx ) 

 Praćenje emisije zagađujućih materija u skladu sa zahtjevima lokalne 
legislative i odredbama propisanim u ekološkoj dozvoli. 

Buka 

Povećan nivo buke na 
lokaciji postrojenja 

Vrlo mali i lokaliziran, u 
industrijskoj zoni 

- Građevinske aktivnosti ograničiti na dnevne sate; 
- Nabaviti opremu za zaštitu sluha kod zaposlenih i nadgledati njihovu 

upotrebu: 
- Izmjeriti buku unutar i van lokacije postrojenja i u slučaju povećanih 

nivoa poduzeti mjere za njeno smanjenje; 
 

Povećan nivo buke u 
radnim prostorijama 

Implementirati mjere za kontrolu nivoa buke, prema potrebi (odabir opreme, 
supresori za ventilator, zatvaranje akustičnih mašina, korištenje materijala za 
zidove i plafone koji upijaju buku, izolatori za vibracije, itd.) 

- Mjeriti nivo buke i praviti zapise 
- Zahtijevati upotrebu zaštitne opreme 

Upravljanje oborinskim 
vodama i zagađivanjem na 
lokaciji postrojenja i 
skladištima biomase 
 

Vrlo ograničen 
Upravljanje oborinskim vodama – prevenirati nekontrolisano ispuštanje 
oborinskih voda i nekontrolisano raznošenje zauljenog otpada. 
Slijediti odredbe propisane vodnom dozvolom. 

Zagađivanje ispuštanjem 
procesne i sanitarne vode 

Zanemariv ako se primjene 
sve mjere prevencije 

Slijediti odredbe propisane vodnom dozvolom. Redovno održavanje Sistema 
sakupljanja i ispuštanaj oborinskih voda. Kompletno razdvojiti tok procesnih, 
sanitarnih i oborinskih voda. 

Zemljište i 
podzemne vode 

 
Zagađivanje zemljišta i 
podzemnih voda uslijed 
proljevanja hemikalija, 
goriva, ulja, itd. 
 
 

 
Minimalno i lokaliziranol. Rizik 
od proljevanja i curenja će se 
smanjiti ukoliko se poduzmu 

sve mjere prevencije i 
kontrole. 

 

Skladištiti gorivo, ulje i hemiklalije na osiguranim područjima koja su za to 
namijenjena (tankvane i spremišta na paletama, zaštićena od neovlaštenog 
pristupa). 
Sipanje goriva izvoditi iznade nepropusnih površina i namjanje 100 m od 
površinskih voda. Obezbijediti na lokaciji opremu za saniranje proljevanja 
(material za adsorpciju i apsorpciju), na svim područjima i na vozilima koji se 
na lokaciji koriste. Vršiti redovnu kontrolu vozila i opreme i redovno vršiti sve 
popravke. 
Ukoliko dođe do nekontrolisanog zagađivanja zemljišta, kompanije ovlaštene 
za odvoz opasnog otpada trebaju takvo zemljište odvesti i odložiti na način 
propisan zakonom. 

Upravljanje 
pepelom 

Odvoz pepela na lokaciju 
udaljenu preko 30 km 
može nepotrebno povećati 
troškove i uzrokovati 
dodatno zagađivanje zraka 
izvan same lokacije 
postrojenja 
 
Ukoliko se pepeo koristi za 
pospianje puteva u 
zimskim mjesecima može 
se očekivati pozitivan 
uticaj 
 
Nakon analize pepela, 
ukoliko je pepeo 
upotrebljiv za tu namjenu, 
koristiti ga kao đubrivo 

 
Manji ili srednji 

Uspostaviti saradnju sa kompanijom koja održava cestež 
 
Izvršiti analizu pepela i njegove iskoristivnosti kao đubriva 
 
Skladištiti pepeo u zatvorenim prostorijama, bez uticaja atmosferilija do 
njegove konačne upotrebe 
 
 

Flora i fauna 
 

Šteta koja se može nanijeti 
živim organizmima 

Zanemariva, lokacija 
postrojenja se nalazi u 

industrijskoj zoni 
 

- 

Lokalna 

zajednica i zaštita 
na radu 

Rizik od povrede na radu 
 

Mali 

Pripremiti i implementirati plan za zaštitu na radu (buka, opasni materijali, 
rukovanje opremom, zaštitna oprema, itd.). Zaštitna oprema između ostalog 
uključuje rukavice, šljemove, čizme sa ojačanjima na prstima, prigušivači buke 
za uši, itd. 

Socioekonomska 
pitanja 

Javnost nedovoljno 
uključena (informisana) o 
projektu 

Srednji Obavještenja o glavnim aktivnostima, po fazama 

Nedovoljna komunikacija 
sa glavnim 
zainteresovanim stranama 

Srednji 
Periodične objave za javnost o projektnim aktivnostima – sigurnost, okolinski 
uticaji, doprinos lokanoj zajednici, zapošljavanje, itd. 

Zapošljavanje: dobre 
prakse – nerealna 
očekivanja 
 

Srednji 

Redovno davati realne informacije o mogućnostima zapošljavanja koje Projekat 
nudi, sa transparentnim načinom i procedurama zapošljavanja: 

- Javno objavljivati sve pozicije koje su potrebne; 
- Najmanja plata koja se nudi mora biti usporediva sa onima na nivou 

entiteta. 



Studija opravdanosti sistema daljinskog grijanja na biomasu sa kogeneracijom – Sokolac 

 

 

   

139 

 

 

9. ZAKLJUČAK 

 
U okviru Studije izvodljivosti izvršena je tehnička, finansijska i pravna analiza projekta 

kogeneracije na biomasu sa daljinskim grijanjem Sokolac. Cilj projekta je postizanje održivosti 

postojećeg sistema daljinskog grijanja i njegovog proširenja na preostali dio urbanog dijela 

Opštine i na neka prigradska naselja. Izabrana tehnologija kogenerativnog postrojenja na 

biomasu je tehnologija sa Organskim Rankinovim ciklusom kapaciteta proizvodnje električne 

energije od 1 MW i toplotnog kapaciteta 4,1 MW. Ova tehnologija je izabrana iz više razloga, a 

glavni razlozi su mogućnost korištenja biomase niskog kvaliteta, jednostavno održavanje i visok 

stepen iskorištenja energije u gorivu.  

Postrojenje će biti instalisano pored postojeće kotlovnice. Proizvedenu električnu energiju će 

isporučivati u elektroenergetsku mrežu po tzv. feed in tarifi od 241,3 KM/MWh. Uz 8.000 sati 

rada godišnje pri punom opterećenju proizvodit će 8.000 MWh i ostvarivati prihod od 1.930.000 

KM godišnje. Toplota koju postrojenje generiše pri proizvodnji električne energije će se koristiti 

za bazno opterećenje proširene mreže daljinskog grijanja. Ukupan broj sati rada u 

kogenerativnom režimu je 5.064 sati godišnje tj. 7 mjeseci sezone grijanja. Toplota koja je na 

raspolaganju van sezone grijanja se može iskoristiti za industrijske potrebe (npr. sušare), u 

poljoprivredi, za pripremu tople potrošne vode itd. Međutim, sve analize u ovoj Studiji su rađene 

pod pretpostavkom da će se toplota sa kogenerativnog postrojenja van sezone grijanja 

emitovati u okolinu. Treba sve uraditi kako bi se dio te toplote iskoristio i na taj način omogućilo 

smanjenje cijene grijanja ili povećanje dobiti za učesnike u projektu. Potrošnja biomase za 

kogenerativno postrojenje je 16.120 tona godišnje ili oko 46.000 nasipnih metara kubnih 

godišnje. Za vršne potrebe grijanja koristit će se vršni kotlovi. U prve tri godine kao vršni kotao 

koristit će se postojeći kotao koji je u upotrebi, a čija je revitalizacija predviđena Projektom. 

Nakon treće godine, kada se završi planirano proširenje mreže daljinskog grijanja i postigne 

planirani kapacitet korisnika, instalirat će se dodatni vrelovodni kotao na biomasu snage 4 MW. 

Proračunata potrošnja biomase za vršne kotlove je 4.048 tona godišnje ili oko 11.500 nasipnih 

metara kubnih godišnje. Vršni kotlovi služe i kao rezervni kotlovi u slučaju kvara na 

kogenerativnom postrojenju.  

Predviđena je rekonstrukcija postojeće mreže daljinskog grijanja i njeno proširenje. 

Rekonstrukcija podrazumijeva izgradnju mreže sa primarnim i sekundarnim krugom tj. sa 

odvojenim vrelovodom i toplovodom. Istovremeno, mreža se proširuje na kompletno gradsko 

podučje i neka prigradska naselja. Ukupna grijana površina nakon proširenja iznosi 131.592 m2, 

a ukupne toplotne potrebe korisnika 27.479 MWh godišnje. Grijana površina je uzela u obzir 

rezultate provedene ankete čiji je rezultat bio da se oko 70% anketiranih želi priključiti na mrežu. 

Usvojeno je da će ukupna zagrijavana površina u porodičnim kućama biti u prosjeku oko 75 m2. 

Prema idejnom rješenju predviđena je instalacija 28 toplotnih podstanica ukupne snage 15.690 

kW. Podstanice i cjevovodi su tako dimenzionisane da omogućavaju naknadno priključenje svih 

izgrađenih objekata u dohvatu mreže. Proširenje će se izvesti etapno, u periodu od tri godine. 

Ukupni gubici toplote na mreži biće svedeni na 10%. 

U finansijskoj analizi je predviđeno da se kapitalna ulaganja realizuju u periodu od 4 godina u 

ukupnom iznosu od 15,20 miliona KM. Operativni troškovi variraju zavisno od veličine toplotnog 

konzuma i kreću se od 1,83 miliona KM/god do 1,94 miliona KM/god. Finansijska analiza je 

rađena za cijenu biomase od 65 KM/t, uz donju toplotnu vrijednost od 3 kWh/kg. Projekat 

generiše dva prihoda i to prihod od korisnika sistema daljinskog grijanja i prihod od prodaje 

električne energije po tzv. feed-in tarifi. Ukupni prihod Projekta varira zavisno od veličine 

konzuma i kreće se od 3 miliona KM/god do 4,1 miliona KM/god. Analiza isplativosti ulaganja u 

projekat ukazuje na visok stepen atraktivnosti imajući u vidu vrlo visoku neto sadašnju vrijednost 

(4,3 miliona KM za posmatrani period od 15 godina) i relativno povoljnu internu stopu 

rentabilnost (10,35%) sa diskontovanim periodom povrata od 10,5 godina. 

Za potrebe izračuna naknade koju dobija privatni partner u JPP modelu korištena je očekivana 

stopa povrata (interna stopa rentabilnosti) od 10,0%. Naknada iznosi 1,035 miliona KM u prvoj, 

1,741 miliona KM u drugoj i 2,094 miliona KM u trećoj i svakoj narednoj godini. Analiza ukazuje 

da bi visina prihoda od korisnika daljinskog grijanja, koje ostvaruje javni partner, bila dovoljna da 

pokrije troškove naknade, te bi godišnji ostatak prihoda iznosio oko 36.000 KM pri stopi naplate 

od 85%. 

Generalno, može se konstatovati da je projekat visoko osjetljiv na stepen naplate i promjenu 

zahtijevane stope povrata privatnog partnera, kao i promjenu diskontne stope. Vrlo značajnu 

varijablu predstavlja i tarifa, ali u manjem obimu nego prethodno pomenute varijable. 

U Studiji su analizirani mogući rizici projekta i procjenjena je njihova novčana vrijednost. Za 

svaki rizik je određen tzv. faktor rizika koji uključuje i vjerovatnoću ostvarenja neželjenog 

događaja identifikovanih rizika. Zatim je za svaki rizik izračunata vrijednost posljedice. 

Umnoškom faktora rizika i vrijednosti posljedice dobivena je vrijednost rizika. Analizom je 

dobiveno da bi za realizaciju ovakvog projekta po klasičnom modelu bilo potrebno izdvajati 

4,775 miliona KM/god, a neto sadašnja vrijednost troškova iznosi 46,380 miliona KM. Neto 

sadašnja vrijednost po JPP modelu iznosi 23,106 miliona KM što ukazuje da je ovaj model 

povoljniji u odnosu na klasični pristup. Razlog za ovakve vrijednosti jeste što su rizici za javnog 

partnera visoki, a naročito rizik mogućnosti zaduživanja za finansiranje kapitalnih troškova, što u 

velikoj mjeri utiče na izračunatu neto sadašnju vrijednost troškova po klasičnom modelu.  

Poseban dio analize odnosi se na analizu ili poređenje isplativosti projekta u uslovima dva 

moguća scenarija (Public Sector Comparator). Ova analiza u suštini počiva na proračunu i 

poređenju NSV troškova projekta u varijanti da se isti realizira od strane javnog partnera u 

okviru klasičnog budžetskog načina finanisranja, u odnosu na opciju da se isti realizira kroz 

model JPP, odnosno kroz partnersvo sa privatnim investitorom. Uzimajući u obzir sve troškove, 

te kvantifikaciom određenih i alokacijom pojedinih rizika na partnere, jasno je utvrđeno se u 

konkretnom slučaju postiže značajno manja NSV troškova u slučaju JPP mopdela u odnosu na 

klasično finansiranje od strane javnog partnera. Time se ujedno i sugeriše donosiocima odluka 

da u realizaciji projekta daju prednost JPP modelu finansranja. Imajući u vidu rezultate ove 

analize, smatramo da postoje realne pretpostavke da i javni i privatni partner, kroz 

implementaciju ovog projekta putem preferiranog JPP modela, u posmatranom periodu ostvare 

svoje investicione ciljeve na održiv i efikasan način. 

PRILOZI 
 PRILOG 1  

Tehnološka šema podstanice 400kW 

 PRILOG 2 

Dispozicija vrelovodne i sekundarne mreže daljinskog grijanja 
Sokolac 

Studija opravdanosti sistema daljinskog grijanja na biomasu sa kogeneracijom – Sokolac 

 



Studija opravdanosti sistema daljinskog grijanja na biomasu sa kogeneracijom – Sokolac 

 

  144 

 
 
 
 
 
 
 

Prilog 2 
Dispozicija vrelovodne i sekundarne mreže 

daljinskog grijanja Sokolac 

 

 
 




